
Монгол Улсын Их Хурлын 2021 оны хаврын ээлжит чуулганы

Эдийн засгийн байнгын хорооны 4 дүгээр сарын 07-ны өдөр 

/Лхагва гараг/-ийн хуралдааны товч тэмдэглэл


Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав. 

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Эдийн засгийн байнгын хорооны дарга Ж.Ганбаатар, Улсын Их Хурлын гишүүн Ж.Бат-Эрдэнэ, Д.Батлут, М.Оюунчимэг, С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 


Хуралдаанд ирвэл зохих 19 гишүүнээс 10 гишүүн цахим хуралдааны программын ирцэд бүртгүүлж, 52.6 хувийн ирцтэйгээр хуралдаан 10 цаг 07 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Э.Бат-Амгалан, Д.Бат-Эрдэнэ, О.Цогтгэрэл, Б.Энхбаяр.


Эдийн засгийн байнгын хорооны дарга Ж.Ганбаатар Байнгын хорооны хуралдааны хэлэлцэх асуудлын дараалалд орсон Хөрөнгийн үнэлгээний тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн анхны хэлэлцүүлгийг ажлын хэсэг төслийг дахин нягталж, ажиллах шаардлагатай байна гэсэн тул хойшлуулахаар болсныг мэдэгдэв. 


Нэг.Санхүүгийн зохицуулах хорооны 2020 оны үйл ажиллагааны тайланг хэлэлцэх 
Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Санхүүгийн зохицуулах хорооны орон тооны гишүүн бөгөөд дэд дарга Т.Цэрэнбадрал, мөн хорооны Үнэт цаасны газрын дарга С.Цэрэндаш, Зах зээлийн судалгаа, хөгжлийн газрын дарга Н.Оюунчимэг нар “Жанжин Д.Сүхбаатар” танхимаас, Санхүүгийн зохицуулах хорооны орон тооны гишүүн бөгөөд дэд дарга Н.Хүдэрчулуун, мөн хорооны Хяналт шалгалт, зохицуулалтын газрын дарга Б.Долгорсүрэн нар цахимаар оролцов.  

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Уянга, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Санхүүгийн зохицуулах хорооны 2020 оны үйл ажиллагааны тайланг Санхүүгийн зохицуулах хорооны дарга Д.Баярсайхан “Жанжин Д.Сүхбаатар” танхимаас танилцуулав.

Танилцуулгатай холбогдуулан Улсын Их Хурлын гишүүн Д.Батлут, Ж.Бат-Эрдэнэ, М.Оюунчимэг, С.Чинзориг нар “Жанжин Д.Сүхбаатар” танхимаас, Улсын Их Хурлын гишүүн Т.Доржханд, Ц.Цэрэнпунцаг нарын цахимаар тавьсан асуултад Санхүүгийн зохицуулах хорооны дарга Д.Баярсайхан, Санхүүгийн зохицуулах хорооны орон тооны гишүүн бөгөөд дэд дарга Т.Цэрэнбадрал, мөн хорооны Зах зээлийн судалгаа, хөгжлийн газрын дарга Н.Оюунчимэг нар “Жанжин Д.Сүхбаатар” танхимаас хариулж, тайлбар хийв. 
Улсын Их Хурлын гишүүн Т.Доржханд цахимаар үг хэлэв. 

Санхүүгийн зохицуулах хорооны 2020 оны үйл ажиллагааны тайланг хэлэлцэж дууслаа.

Уг асуудлыг 11 цаг 25 минутад хэлэлцэж дуусав. 

Хоёр.Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Н.Энхболд нарын 3 гишүүн 2019.09.26-ны өдөр өргөн мэдүүлсэн, анхны хэлэлцүүлэг/


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийн газрын дарга Я.Эрдэнэсайхан, мөн газрын Бодлого, зохицуулалтын хэлтсийн дарга А.Гэрэлзаяа, мөн яамны Бодлого, төлөвлөлтийн газрын шинжээч Э.Сугарбаяр, Татварын ерөнхий газрын Нэмэгдсэн өртгийн албан татварын хэлтсийн дарга Д.Мөнхтуул, Монголын хоршооллын Үндэсний нэгдсэн холбооны дэд тэргүүн Ц.Алтантуяа, Монголын хоршооллын сургалт мэдээллийн төвийн захирал Ц.Мягмар-Очир, Монголын хөдөө аж ахуйн хоршоологчдын үндэсний холбооны зөвлөх Д.Батмөнх нар “Жанжин Д.Сүхбаатар” танхимаас оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ж.Уянга, мөн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн С.Чинзориг танилцуулав. 

Ажлын хэсгийн санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.10-т заасны дагуу Хоршооны тухай хуулийн шинэчилсэн найруулгын төслийг зүйл бүрээр хэлэлцэж, 7 дугаар зүйлийн 7.12-т заасны дагуу ажлын хэсгийн гаргасан зарчмын зөрүүтэй саналын томьёоллоор санал хураалтыг Myparliament программыг ашиглан цахим хэлбэрээр явуулав.

Ж.Ганбаатар: 1.Улсын Их Хурлын гишүүн С.Чинзориг, Ж.Бат-Эрдэнэ, Н.Ганибал, Ц.Мөнх-Оргил, Г.Тэмүүлэн, О.Цогтгэрэл /цаашид “Ажлын хэсэг” гэх/ нарын гаргасан, Төслийн 1 дүгээр зүйлийг доор дурдсанаар өөрчлөн найруулах:
“1.1.Энэ хуулийн зорилт нь хоршооны зохион байгуулалт, үйл ажиллагааны эрх зүйн үндсийг тодорхойлж, хоршоог үүсгэн байгуулах, хоршооны гишүүнчлэл, хяналт, хоршооны үйл ажиллагааг дуусгавар болгохтой холбогдсон харилцааг зохицуулахад оршино.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
10



Татгалзсан:

  4

Бүгд:


14

71.4 хувийн саналаар дэмжигдлээ.

2.Ажлын хэсгийн гаргасан, Төслийн 3 дугаар зүйлийн 3.1 дэх хэсгийн “үйлчилгээг” гэснийг “үйл ажиллагаа” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11



Татгалзсан:

  4

Бүгд:


15

73.3 хувийн саналаар дэмжигдлээ.



3.Ажлын хэсгийн гаргасан, Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Хуулийн нэр томьёо

4.1.Энэ хуульд хэрэглэсэн дараах нэр томьёог доор дурдсан утгаар ойлгоно:

4.1.1.“хоршоо” гэж Иргэний хуулийн 36.4-т заасан хуулийн этгээдийг;

4.1.2.“хоршооны гишүүн” гэж хоршооны дүрэмд заасан хэмжээгээр хоршоонд хувь хөрөнгө оруулсан, 16 насанд хүрсэн иргэнийг, дундын хоршооны хувьд хоршоо, хуулийн этгээдийг;

4.1.3.“хоршооны бараа, бүтээгдэхүүн” гэж хоршоо, хоршооны гишүүний бэлтгэсэн түүхий эд, хагас боловсруулсан болон эцсийн  бүтээгдэхүүнийг;

4.1.4.“хоршооны гишүүнд төлөх төлбөр” гэж хоршоо гишүүнийхээ бараа, бүтээгдэхүүнийг худалдан борлуулсан, оюуны өмчийг ашигласны дараа түүнд төлөхөөр тохиролцсон хэлцлийн үнийн дүнг;

4.1.5.“хоршооны зуучлалын орлого” гэж хоршооны гишүүний бараа, бүтээгдэхүүнийг зуучлан борлуулсан орлогоос борлуулалтын үйл ажиллагаатай холбогдсон зардал, хоршооны гишүүнд төлөх төлбөрийг хассан дүнг;

4.1.6.“болзошгүй эрсдэлээс хамгаалах сан” гэж хоршоонд учирч болох эрсдэлээс хамгаалах зорилгоор энэ хууль болон хоршооны дүрэмд заасны дагуу хоршооны борлуулалтын орлогоос хуримтлуулах мөнгөн хөрөнгийг;

4.1.7.“хоршооны гишүүнд ногдох орлого” гэж хоршооны борлуулалтын орлогоос болзошгүй эрсдэлээс хамгаалах сан, энэ хуулийн 4.1.4-т заасан төлбөр болон борлуулалтын үйл ажиллагаатай холбогдсон бусад зардлыг хасаж, албан татвар төлсний дараах орлогоос хоршооны гишүүний оруулсан хувь хөрөнгө, оролцоонд ногдох хэмжээгээр хуваарилах хөрөнгийг;
4.1.8.“хоршооны гишүүний нөхөх хариуцлага” гэж хоршооны үйл ажиллагааны улмаас бий болсон үүргийг хоршооны эд хөрөнгөөр гүйцэтгээд, хүрэлцэхгүй тохиолдолд хоршооны гишүүний эд хөрөнгөөр хариуцахыг тус тус ойлгоно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11



Татгалзсан:

  4

Бүгд:


15

73.3 хувийн саналаар дэмжигдлээ.



4.Ажлын хэсгийн гаргасан, Төслийн 5 дугаар зүйлийг доор дурдсанаар өөрчлөн найруулах: 


“5 дугаар зүйл.Хоршооны үйл ажиллагаанд баримтлах зарчим

5.1.Хоршоо үйл ажиллагаандаа дараах зарчмыг баримтална:

5.1.1.үндэс, угсаа, хэл, арьсны өнгө, нас, хүйс, нийгмийн гарал, байдал, хөрөнгө чинээ, эрхэлсэн ажил, шашин шүтлэг, үзэл бодол, боловсролоор ялгаварлахгүй, сайн дурын гишүүнчлэлтэй байх;

5.1.2.хараат бус, бие даасан байх;  

5.1.3.хоршооны гишүүдийн ардчилсан удирдлага, хамтын хяналттай, ил тод, нээлттэй байх;
5.1.4.хоршооны гишүүдийн эдийн засгийн тэгш оролцоог хангаж, шударга хуваарилалт хийх;
5.1.5.хоршооны гишүүд, ажилтныг хоршооны хөгжлийг дэмжихэд чиглэсэн сургалт, мэдээллээр хангах;
5.1.6.хоршоо хоорондын хамтын ажиллагааг дэмжих;

5.1.7.хоршооны гишүүдийн нийтлэг эрх ашгийг дээдлэх.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11



Татгалзсан:

  4

Бүгд:


15

73.3 хувийн саналаар дэмжигдлээ.


5.Ажлын хэсгийн гаргасан, Төслийн 6 дугаар зүйлийг доор дурдсанаар өөрчлөн найруулах: 

“6 дугаар зүйл.Хоршооны хэлбэр, үйл ажиллагааны чиглэл

6.1.Хоршоо анхан шатны болон дундын гэсэн хэлбэртэй байна.
6.2.Анхан шатны хоршоог ес ба түүнээс дээш иргэн хамтран байгуулж болно.
6.3.Хоршоо болон хуулийн этгээд хамтарч дундын хоршоо байгуулж болно. Дундын хоршооны гишүүдийн 51-ээс доошгүй хувь нь хоршоо байна.
6.4.Дундын хоршооны эрх зүйн зохицуулалт нь энэ хуульд заасан хоршооны нийтлэг зохицуулалттай адил байна.
6.5.Хоршоо хууль тогтоомжоор хориглоогүй, дүрэмд заасан үйл ажиллагаа явуулна.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
11



Татгалзсан:

  4

Бүгд:


15

73.3 хувийн саналаар дэмжигдлээ.

6.Ажлын хэсгийн гаргасан, Төслийн 7 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
  8



Татгалзсан:

  7

Бүгд:


15

53.3 хувийн саналаар дэмжигдлээ.

7.Ажлын хэсгийн гаргасан, Төслийн 8 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
  9



Татгалзсан:

  6

Бүгд:


15

60.0 хувийн саналаар дэмжигдлээ.

8.Ажлын хэсгийн гаргасан, Төслийн 9 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10



Татгалзсан:

  5

Бүгд:


15

66.7 хувийн саналаар дэмжигдлээ.

9.Ажлын хэсгийн гаргасан, Төслийн 10 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10



Татгалзсан:

  5

Бүгд:


15

66.7 хувийн саналаар дэмжигдлээ.

10.Ажлын хэсгийн гаргасан, Төслийн 11 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
  9



Татгалзсан:

  5

Бүгд:


14

64.3 хувийн саналаар дэмжигдлээ.



11.Ажлын хэсгийн гаргасан, Төслийн 12 дугаар зүйлийг 7 дугаар зүйл болгож, доор дурдсанаар өөрчлөн найруулах: 

“7 дугаар зүйл.Хоршооны оноосон нэр, оршин байгаа газар 

7.1.Хоршоо нь оноосон нэртэй байна. Хоршооны оноосон нэрийн ард “Хоршоо” гэсэн ялгах тэмдгийг хэрэглэнэ.


7.2.Хоршоог хоршооны аль нэг гишүүний нэрээр нэрлэж үл болно.


7.3.Хоршооны ерөнхий захиргаа оршин байгаа газрыг хоршооны төв гэж үзнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
11



Татгалзсан:

  3

Бүгд:


14

78.6 хувийн саналаар дэмжигдлээ.



12.Ажлын хэсгийн гаргасан, Төслийн 13 дугаар зүйлийг 8 дугаар зүйл болгож, доор дурдсанаар өөрчлөн найруулах: 

  “8 дугаар зүйл.Үүсгэн байгуулах гэрээ

  8.1.Хоршоог үүсгэн байгуулагчид хоршоо үүсгэн байгуулах талаар гэрээ байгуулж, уг гэрээнд хоршооны зорилго, үүсгэн байгуулагчдын оруулах хувь хөрөнгийн хэмжээ, эрх, үүрэг, хариуцлага зэргийг тусгана.

8.2.Хоршоог улсын бүртгэлд бүртгүүлснээр үүсгэн байгуулах гэрээ дуусгавар болно.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
11



Татгалзсан:

  3

Бүгд:


14

78.6 хувийн саналаар дэмжигдлээ.

          13.Ажлын хэсгийн гаргасан, Төслийн 14 дүгээр зүйлийг 9 дүгээр зүйл болгож, доор дурдсанаар өөрчлөн найруулах: 

 “9 дүгээр зүйл.Хоршоог улсын бүртгэлд бүртгүүлэх 


9.1.Хоршоог үүсгэн байгуулагч хоршоо байгуулах тухай шийдвэр гарснаас хойш 30 хоногийн дотор улсын бүртгэлийн байгууллагад Хуулийн этгээдийн улсын бүртгэлийн тухай хуульд заасны дагуу бүртгүүлнэ.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
11



Татгалзсан:

  3

Бүгд:


14

78.6 хувийн саналаар дэмжигдлээ.
14.Ажлын хэсгийн гаргасан, Төслийн 15 дугаар зүйлийг 10 дугаар зүйл болгож, доор дурдсанаар өөрчлөн найруулах: 

“10 дугаар зүйл.Хоршооны дүрэм, түүний агуулга
10.1.Хоршоог үүсгэн байгуулах баримт бичиг нь хоршооны дүрэм байна.

10.2.Хоршооны дүрмийг бүх гишүүдийн хурлаар батална.

10.3.Хоршооны дүрэмд дараах асуудлыг тусгана:

10.3.1.хоршооны оноосон нэр, оршин байгаа газрын хаяг;

10.3.2.гишүүдийн ургийн овог, овог, нэр, оршин суугаа хаяг, регистрийн дугаар, дундын хоршооны хувьд гишүүн хуулийн этгээдийн оноосон нэр, оршин байгаа газрын хаяг;

10.3.3.хоршооны зорилго, үйл ажиллагааны чиглэл;

10.3.4.тодорхой хугацаагаар үйл ажиллагаа явуулахаар тохиролцсон бол  үйл ажиллагаа явуулах хугацаа;

10.3.5.хоршоонд элсэх, гарах, хасах нөхцөл, журам, хоршооны гишүүний эрх, үүрэг, хариуцлага;

10.3.6.хоршооны гишүүний оруулах хувь хөрөнгийн хэлбэр, үнэлэх арга;

10.3.7.хоршооны гишүүний заавал оруулах хувь хөрөнгийн хэмжээ, хугацаа;

10.3.8.хоршооны гишүүний заавал оруулах хувиас гадна хоршоонд нэмж оруулж болох хувь хөрөнгийн дээд хэмжээ;

10.3.9.хоршооны гишүүнчлэлийн журам;

10.3.10.хоршооны гишүүнд үйлчлэх хэлбэр;

10.3.11.хоршоо үйл ажиллагаандаа хоршооны гишүүн бус этгээдийг оролцуулах нөхцөл, журам;

10.3.12.хоршооны эд хөрөнгө, түүнийг бүртгэх, ашиглах, захиран зарцуулах журам;

10.3.13.хоршооны орлого, зарлагыг тооцох, бүртгэх, түүнийг хуваарилах журам;

10.3.14.хоршооны гишүүнд ногдох орлого хуваарилах, оруулсан хувь хөрөнгийг буцаан олгох журам;

10.3.15.хоршооны бүтэц, хэлбэр, удирдлагын бүрэлдэхүүн, түүний бүрэн эрх, хүлээх хариуцлага, шийдвэр гаргах журам;

10.3.16.хоршооны үйл ажиллагаанд тавих дотоод болон хөндлөнгийн хяналт;

10.3.17.хоршооны гүйцэтгэх удирдлагад тавих шаардлага;

10.3.18.хоршооны салбар, төлөөлөгчийн газар байгуулах үндэслэл, ажиллах журам, түүний эрх, үүрэг, хариуцлага;

10.3.19.хоршооны бүх гишүүдийн, Тэргүүлэгчдийн, Хяналтын зөвлөлийн хурал хуралдуулахтай холбогдсон энэ хуульд зааснаас бусад асуудал;

10.3.20.болзошгүй эрсдэлээс хамгаалах санд хуримтлуулах хөрөнгийн хувь хэмжээ, уг санд заавал байлгах хөрөнгийн хэмжээ;

10.3.21.хоршооны хөгжлийн санд төвлөрүүлэх хөрөнгийн хувь хэмжээ;

10.3.22.хоршоодын холбоонд нэгдэх, холбооноос гарах;

10.3.23.хоршоог өөрчлөн байгуулах, татан буулгах, өр төлбөрийг барагдуулах, үлдэгдэл эд хөрөнгийг гишүүдэд хуваах журам;

10.3.24.хоршооны гишүүний нөхөх хариуцлагын хэмжээ;   
10.3.25.хоршооноос их хэмжээний болон сонирхлын зөрчилтэй хэлцэл хийх эрх, энэхүү хэлцлийн улмаас үүссэн хохирлыг барагдуулах, үр дагаврыг арилгах журам;

10.3.26.хоршооны гишүүний хоршоонд оруулсан хувь хөрөнгийг өв залгамжлах, бусдад шилжүүлэх журам;
10.3.27.хоршооны үйл ажиллагаатай холбоотой бусад.” гэсэн саналыг дэмжье гэсэн санал хураалт явуулъя. 
 

Зөвшөөрсөн: 
10



Татгалзсан:

  4
Бүгд:


14

71.4 хувийн саналаар дэмжигдлээ.



15.Ажлын хэсгийн гаргасан, Төслийн 16 дугаар зүйлийг 11 дүгээр зүйл болгож,  доор дурдсанаар өөрчлөн найруулах: 

“11 дүгээр зүйл.Хоршооны дүрэмд нэмэлт, өөрчлөлт оруулах

11.1.Хоршооны дүрэмд нэмэлт, өөрчлөлт оруулах асуудлыг бүх гишүүдийн хурлаар хэлэлцэж, хуралд оролцсон гишүүдийн дийлэнх олонхын саналаар шийдвэрлэнэ.

11.2.Хоршооны дүрэмд оруулах дараах нэмэлт, өөрчлөлтийг бүх гишүүдийн дөрөвний гурваас доошгүйн саналаар шийдвэрлэнэ:

11.2.1.хоршооны хэлбэр, үйл ажиллагааны чиглэлийг өөрчлөх;

11.2.2.хоршооны гишүүнээс хоршоонд оруулах хувь хөрөнгийн хэмжээг өөрчлөх;

11.2.3.хоршооны гишүүний нөхөх хариуцлагын хэмжээг өөрчлөх;

11.2.4.хоршооны бараа, бүтээгдэхүүн, ажил, үйлчилгээг тодорхой хэмжээгээр заавал хэрэглэж байхыг гишүүдэд үүрэг болгохтой холбоотой асуудал;

11.2.5.хоршоог өөрчлөн байгуулах, татан буулгах.

11.3.Хоршооны дүрэмд нэмэлт, өөрчлөлт оруулах тухай бүх гишүүдийн хурлын шийдвэр гарснаас хойш ажлын 15 өдрийн дотор улсын бүртгэлийн байгууллагад мэдэгдэнэ.
11.4.Хоршооны дүрэмд оруулсан нэмэлт, өөрчлөлтийг хүлээн зөвшөөрөхгүй байгаа хоршооны гишүүн энэ хуулийн 17.1.12-т заасны дагуу хоршооноос гарах эрхээ эдэлж болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
  8



Татгалзсан:

  6

Бүгд:


14

57.1 хувийн саналаар дэмжигдлээ.

16.Ажлын хэсгийн гаргасан, Төслийн 17 дугаар зүйлийг 12 дугаар зүйл болгож, доор дурдсанаар өөрчлөн найруулах: 

“12 дугаар зүйл.Хоршооны эрх, үүрэг

12.1.Хоршоо үйл ажиллагаа явуулахдаа дараах эрх эдэлнэ:
12.1.1.хоршоог дэмжих талаар төрөөс хэрэгжүүлж байгаа хөтөлбөр, төсөл, арга хэмжээнд хамрагдах, хөнгөлөлттэй зээл, техник, технологи, санхүүгийн дэмжлэг авах; 


12.1.2.хууль болон хоршооны дүрэмд нийцсэн дотооддоо мөрдөх эрхийн акт батлах, нэмэлт, өөрчлөлт оруулах, хүчингүй болгох;



12.1.3.хуульд заасны дагуу хөдлөх ба үл хөдлөх эд хөрөнгө эзэмших, ашиглах, захиран зарцуулах, шилжүүлэх, түрээслэх, түрээслүүлэх, барьцаалах;



12.1.4.хоршооны үйл ажиллагаанд сөргөөр нөлөөлөхгүй тохиолдолд энэ хууль болон хоршооны дүрэмд заасны дагуу иргэн, хуулийн этгээдээс зээл, хандив, тусламж авах;



12.1.5.эдийн засгийн гадаад харилцаанд бие даан оролцох.

12.2.Хоршоо үйл ажиллагаа явуулахдаа дараах үүрэг хүлээнэ:

12.2.1.хоршооны гишүүний оролцоог үнэлж, хоршин ажиллах боломжийг бий болгох, хоршооны гишүүнд санхүүгийн дэмжлэг, тусламж олгох;



12.2.2.хоршооны  санхүүгийн чадавхыг сайжруулж, хоршооны гишүүнд ногдох орлогын хэмжээг нэмэгдүүлэх;



12.2.3.хоршооны үйлчилгээг шуурхай, чанартай хүргэх техник, технологийг нэвтрүүлэх, хоршооны эд хөрөнгийг үр ашигтай захиран зарцуулах;

12.2.4.хоршооны бараа, бүтээгдэхүүнийг борлуулах сүлжээ, үйлчилгээг бий болгох, хоршооны бараа, бүтээгдэхүүн, ажил, үйлчилгээний онцлог, үйл ажиллагааны чиглэлийг харгалзан бусад хоршоо, хуулийн этгээдтэй хорших, төрөлжих хэлбэрээр харилцан уялдаатай хамтран ажиллах;



12.2.5.хоршооллын хөдөлгөөнийг дэмжих;



12.2.6.хуульд заасан бусад.” гэсэн саналыг дэмжье гэсэн санал хураалт явуулъя. 


Дээрх саналтай холбогдуулан Улсын Их Хурлын гишүүн М.Оюунчимэгийн тавьсан асуултад ажлын хэсгийн ахлагч, Улсын Их Хурлын гишүүн С.Чинзориг хариулж, тайлбар хийв. 
 

Зөвшөөрсөн: 
  7



Татгалзсан:

  8

Бүгд:


15

46.7 хувийн саналаар дэмжигдсэнгүй.

Улсын Их Хурлын гишүүн С.Чинзоригийн “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Ж.Ганбаатар: Улсын Их Хурлын гишүүн С.Чинзоригийн гаргасан горимын саналыг дэмжье гэсэн санал хураалт явуулъя.

Зөвшөөрсөн: 
  8

Татгалзсан: 

  7

Бүгд:


15

53.3 хувийн саналаар горимын санал дэмжигдлээ.

Ж.Ганбаатар: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.
Зөвшөөрсөн: 
  5



Татгалзсан:

10

Бүгд:


15

33.3 хувийн саналаар дэмжигдсэнгүй.

Улсын Их Хурлын гишүүн Д.Батлутын “дэмжсэн” санал техникийн саатлын улмаас “эсрэг” гарсан тул дээрх санал хураалтыг хүчингүй болгож, дахин санал хураалт явуулах горимын санал гаргав.

Ж.Ганбаатар: Улсын Их Хурлын гишүүн Д.Батлутын гаргасан горимын саналыг дэмжье гэсэн санал хураалт явуулъя.

Зөвшөөрсөн: 
11

Татгалзсан: 

  4

Бүгд:


15

73.3 хувийн саналаар горимын санал дэмжигдлээ.

Ж.Ганбаатар: Горимын санал дэмжигдсэн тул дээрх саналыг дэмжье гэсэн санал хураалтыг дахин явуулъя.

Зөвшөөрсөн: 
11



Татгалзсан:

  4

Бүгд:


15

73.3 хувийн саналаар дэмжигдлээ.

Ж.Ганбаатар: 17.Ажлын хэсгийн гаргасан, Төслийн 18 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3
Бүгд:


15

80.0 хувийн саналаар дэмжигдлээ.

18.Ажлын хэсгийн гаргасан, Төслийн 19 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

19.Ажлын хэсгийн гаргасан, Төслийн 20 дугаар зүйлийг 13 дугаар зүйл болгож, доор дурдсанаар өөрчлөн найруулах: 
“13 дугаар зүйл.Хоршооны хариуцлага
 
13.1.Хоршоо үйл ажиллагааныхаа улмаас бий болсон үүргийг хоршооны эд хөрөнгөөр хариуцна.

13.2.Хоршооны эд хөрөнгө хүрэлцэхгүй тохиолдолд түүний үүргийг хоршооны гишүүн нөхөж хариуцна. Хоршооны гишүүний хүлээх нөхөх хариуцлагын хэмжээг хязгаарлах эсэхийг дүрмээр зохицуулна.” гэсэн саналыг дэмжье гэсэн санал хураалт явуулъя. 

86.7 хувийн саналаар дэмжигдлээ.

20.Ажлын хэсгийн гаргасан, Төсөлд “ГУРАВДУГААР БҮЛЭГ ХОРШООНЫ ГИШҮҮН” гэсэн бүлгийн гарчиг шинээр нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

21.Ажлын хэсгийн гаргасан, Төслийн 21 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

22.Ажлын хэсгийн гаргасан, Төслийн 22 дугаар зүйлийг 14 дүгээр зүйл болгож, доор дурдсанаар өөрчлөн найруулах: 
“14 дүгээр зүйл.Хоршоонд элсэх
14.1.Хоршооны дүрмийг зөвшөөрсөн иргэн сайн дураар анхан шатны хоршоонд элсэнэ.
14.2.Дундын хоршооны дүрмийг зөвшөөрсөн хоршоо, хуулийн этгээд сайн дураар дундын хоршоонд элсэнэ.
14.3.Хоршоонд элсэхийг хүссэн этгээд хүсэлтээ хоршооны  даргад гаргана. 

14.4.Хоршоонд элсэх хүсэлтийг хоршооны дүрэмд өөрөөр заагаагүй бол хоршооны бүх гишүүдийн хурлаар хэлэлцэж, хуралд оролцсон гишүүдийн олонхын саналаар шийдвэрлэнэ.

14.5.Хүсэлт гаргагч нь бүх гишүүдийн хурлын шийдвэрийг үндэслэн дүрэмд заасан хэмжээгээр хоршооны гишүүний элсэлтийн хураамжийг төлж, хувь хөрөнгөө хоршоонд оруулснаар гишүүний эрх баталгаажна. 

14.6.Хоршоонд гишүүн элсүүлсэн тохиолдолд энэ тухай шийдвэр гарснаас хойш 90 хоногийн дотор Тэргүүлэгчид бүртгэх байгууллагад бүртгүүлнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

23.Ажлын хэсгийн гаргасан, Төслийн 23 дугаар зүйлийг 15 дугаар зүйл болгож, доор дурдсанаар өөрчлөн найруулах: 

“15 дугаар зүйл.Хоршооны гишүүний бүртгэл хөтлөх
15.1.Хоршооны гишүүний бүртгэлийг Тэргүүлэгчдийн хурлаас томилогдсон бүртгэгч хөтөлнө.

15.2.Бүртгэлд дараах зүйлийг тусгана:

15.2.1.хоршооны гишүүний ургийн овог, овог, нэр, оршин суугаа газрын хаяг, гишүүн хоршоо, хуулийн этгээдийн оноосон нэр, оршин байгаа газрын хаяг;



15.2.2.хоршоонд элссэн, гарсан, хасагдсан тухай мэдээлэл;


15.2.3.хоршоонд гишүүнээс оруулсан хувь хөрөнгийн хэлбэр, хэмжээ, хоршооны гишүүнд хуваарилсан ногдох орлого.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

24.Ажлын хэсгийн гаргасан, Төслийн 24 дүгээр зүйлийг 16 дугаар зүйл болгож, доор дурдсанаар өөрчлөн найруулах: 

“16 дугаар зүйл.Хоршооны гишүүний бүртгэлтэй танилцах
16.1.Хоршооны гишүүн өөрийн бүртгэлтэй танилцах эрхтэй.

16.2.Хоршооны гишүүн зөвшөөрснөөр тухайн гишүүний бүртгэлтэй бусад этгээд танилцаж болно.

16.3.Энэ хуулийн 16.2-т заасны дагуу хоршооны гишүүний бүртгэлтэй холбоотой мэдээлэл авсан этгээд уг мэдээллийг бусдад задруулахыг хориглоно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

25.Ажлын хэсгийн гаргасан, Төслийн 25 дугаар зүйлийг 17 дугаар зүйл болгож, доор дурдсанаар өөрчлөн найруулах: 

“17 дугаар зүйл.Хоршооны гишүүний эрх, үүрэг
17.1.Хоршооны гишүүн дараах эрх эдэлнэ:

17.1.1.оруулсан хувь хөрөнгийн хэмжээнээс үл хамааран саналын нэг эрхтэй байх; 

17.1.2.бүх гишүүдийн хуралд оролцож, асуулт асуух, санал гаргах; 

17.1.3.хоршооны үйл ажиллагаанд оролцож, Тэргүүлэгч болон Хяналтын зөвлөлийн гишүүнээр сонгох, сонгогдох, гүйцэтгэх удирдлагын албан тушаалд өрсөлдөх, томилогдох;

17.1.4.бүх гишүүдийн хурлыг зарлан хуралдуулах санал гаргах;

17.1.5.энэ хууль болон хоршооны дүрэмд заасны дагуу хоршоогоор үйлчлүүлэх, бараа, бүтээгдэхүүнээ хоршоогоор зуучлуулан борлуулах;
17.1.6.хоршооны санхүү, төлбөрийн чадвар, үйл ажиллагаа, менежментийн талаар шаардлагатай мэдээллийг авах, хоршооны гишүүдэд мэдээллийг ил тод, нээлттэй байлгахыг шаардах;


17.1.7.хоршооны үйл ажиллагаа дахь оролцоогоо энэ хууль болон хоршооны дүрэмд заасны дагуу үнэлүүлэх;
17.1.8.энэ хууль болон хоршооны дүрэмд заасны дагуу хуваарилах орлогоос хоршооны гишүүнд ногдох орлого хүртэх;

17.1.9.хоршооны үйл ажиллагааны болон санхүүгийн жилийн тайланг бүх гишүүдийн хурлаар хэлэлцүүлэхээс өмнө Хяналтын зөвлөлийн дүгнэлттэй танилцах;


17.1.10.бүх гишүүдийн хурлын тэмдэглэлтэй танилцах;


17.1.11.энэ хууль болон хоршооны дүрмээр хүлээсэн үүргээ хэрэгжүүлэхийг хоршооны удирдлагаас шаардах;

17.1.12.өөрийн хүсэлтээр хоршооноос гарах, дахин элсэх;

17.1.13.хоршоо татан буугдсаны дараа үлдэх эд хөрөнгө, тэдгээрийг борлуулсны орлогоос энэ хууль болон хоршооны дүрэмд заасны дагуу оногдох хувь хүртэх;

17.1.14.энэ хууль болон хоршооны дүрэмд өөрөөр заагаагүй бол өрсөлдөгч бус өөр хоршооны гишүүн байх, хуулийн этгээдийн хувь нийлүүлэгч байх;

17.1.15.энэ хууль болон хоршооны дүрэмд заасан бусад.

17.2.Хоршооны гишүүн дараах үүрэг хүлээнэ:
17.2.1.хоршооны үйл ажиллагаанд идэвхтэй оролцох, хоршооноос бараа, бүтээгдэхүүн, ажил, үйлчилгээ авах, хоршоогоор зуучлуулах;
17.2.2.энэ хууль болон хоршооны дүрэм, бүх гишүүдийн хурлын шийдвэрийг дагаж мөрдөх;

17.2.3.хоршоо болон бусад гишүүдийн өмнө гэрээгээр хүлээсэн үүргээ биелүүлэх;

17.2.4.ижил төрлийн ажил, үйлчилгээ явуулдаг, өрсөлдөгч бус өөр хоршоонд гишүүн, хуулийн этгээдийн хувь нийлүүлэгч болсон тохиолдолд энэ тухай хоршоонд нэн даруй мэдэгдэх;

17.2.5.бүх гишүүдийн хуралд оролцох;

17.2.6.энэ хууль болон хоршооны дүрэмд заасан бусад.” гэсэн саналыг дэмжье гэсэн санал хураалт явуулъя. 

86.7 хувийн саналаар дэмжигдлээ.

26.Ажлын хэсгийн гаргасан, Төслийн 26 дугаар зүйлийг 18 дугаар зүйл болгож, доор дурдсанаар өөрчлөн найруулах:

“18 дугаар зүйл.Хоршооны гишүүний бүрэн эрх дуусгавар болох 
18.1.Хоршооны гишүүн хоршооноос гарсан, эсхүл хоршооны гишүүнээс хассан тохиолдолд түүний бүрэн эрх дуусгавар болно. 

18.2.Хоршооны гишүүн дараах тохиолдолд хоршооноос гарна:


18.2.1.хоршооноос гарах хүсэлт гаргасан;



18.2.2.хоршооны оршин байгаа газраас өөр нутаг дэвсгэрт шилжсэнээр хоршооны үйл ажиллагаанд оролцох боломжгүй болсон;
18.2.3.хоршоонд оруулсан хувь хөрөнгөө бүхэлд нь бусдад шилжүүлсэн;

18.2.4.нас барсан, шүүхийн хүчин төгөлдөр шийдвэрээр сураггүй алга болсонд тооцогдсон, нас барсан гэж зарлагдсан;

18.2.5.сэтгэцийн өвчний улмаас иргэний эрх зүйн чадамжгүйд тооцсон шүүхийн шийдвэр хүчин төгөлдөр болсон.

18.3.Хоршооны гишүүн хоршооноос гарах хүсэлтээ хоршооны даргад санхүүгийн жил дуусахаас гурваас доошгүй сарын өмнө бичгээр гаргана. 

18.4.Хоршооны гишүүнээс дараах үндэслэлээр хасаж болно:
18.4.1.энэ хууль болон хоршооны дүрэмд заасан үүргээ зөрчсөн тохиолдолд хоршооны гишүүнээс хасах тухай Тэргүүлэгчдийн сануулга авсны дараа уг зөрчлийг дахин гаргасан;


18.4.2.тухайн хоршоотой өрсөлдөх хоршоог байгуулсан, эсхүл өрсөлдөгч хоршоонд хувь хөрөнгө оруулсан;
18.4.3.хүндэтгэн үзэх шалтгаангүйгээр хоёр ба түүнээс дээш удаа бүх гишүүдийн хуралд оролцоогүй;

18.4.4.энэ хууль болон хоршооны дүрмээр тогтоосон бусад.

18.5.Энэ хуулийн 18.4-т заасан үндэслэл бий болсон тохиолдолд хоршооны Тэргүүлэгчид энэ тухай хоршооны гишүүнд бичгээр урьдчилан мэдэгдэж, тайлбар хийх боломж олгоно.

18.6.Хоршооны гишүүн нь түүнийг хоршооны гишүүнээс хасах үндэслэлийг эс зөвшөөрвөл мэдэгдлийг хүлээн авснаас хойш 30 хоногийн дотор бүх гишүүдийн хурал хуралдуулах, түүнд тайлбар хийх нөхцөл бүрдүүлэхийг шаардах эрхтэй.

18.7.Хоршооны гишүүний бүрэн эрхийг дуусгавар болгох асуудлыг дүрэмд өөрөөр заагаагүй бол бүх гишүүдийн хурлаар шийдвэрлэнэ.

18.8.Хоршооны гишүүнээс хасах тухай шийдвэрт шийдвэрийн үндэслэл, шалтгааныг тодорхой тусгана.

18.9.Хоршооноос гарсан болон хассан тухай шийдвэр гарснаар уг гишүүний бүрэн эрх дуусгавар болно.

18.10.Хоршооны гишүүнээс хассан тухай шийдвэрийг тухайн этгээд эс зөвшөөрвөл гомдлоо мэдэгдлийг хүлээн авснаас хойш 14 хоногийн дотор хоршооны Хяналтын зөвлөлд гаргаж болно.

18.11.Xяналтын  зөвлөлийн шийдвэрийг эс зөвшөөрсөн этгээд зохих журмын дагуу шүүхэд гомдол гаргаж болно.” гэсэн саналыг дэмжье гэсэн санал хураалт явуулъя. 

86.7 хувийн саналаар дэмжигдлээ.

27.Ажлын хэсгийн гаргасан, Төслийн 27 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

80.0 хувийн саналаар дэмжигдлээ.

28.Ажлын хэсгийн гаргасан, Төслийн 28 дугаар зүйлийг 19 дүгээр зүйл болгож, доор дурдсанаар өөрчлөн найруулах:

“19 дүгээр зүйл.Хоршооны гишүүний бүрэн эрх дуусгавар болсон 
      этгээдтэй санхүүгийн тооцоо хийх

19.1.Хоршооноос гарсан, хасагдсан этгээдтэй энэ хууль болон хоршооны дүрмийг үндэслэн санхүүгийн тооцоо хийнэ. 

19.2.Хоршооны гишүүн хоршоонд оруулсан хувь хөрөнгөө бүхэлд нь өөр гишүүнд шилжүүлсэн бол түүний эд хөрөнгийн эрх хувь хөрөнгийг шилжүүлэн авсан хоршооны гишүүнд бүрэн шилжинэ. 

19.3.Хоршооны харилцагч аж ахуйн нэгж, байгууллага, иргэнд төлөх төлбөрийг хоршооноос гарсан, хасагдсан этгээд энэ хууль болон хоршооны дүрэмд заасны дагуу хоршооны бусад гишүүний нэгэн адил төлөх үүрэгтэй.

19.4.Дүрэмд өөрөөр заагаагүй бол хоршооноос гарсан, хасагдсан этгээдийн тооцоог тухайн жилийн эцсийн санхүүгийн тайланг үндэслэж хийнэ.” гэсэн саналыг дэмжье гэсэн санал хураалт явуулъя. 

86.7 хувийн саналаар дэмжигдлээ.

29.Ажлын хэсгийн гаргасан, Төслийн 29 дүгээр зүйлийг 20 дугаар зүйл болгож, доор дурдсанаар өөрчлөн найруулах:

“20 дугаар зүйл.Оруулсан хувь хөрөнгөө бусдад шилжүүлэх

 
20.1.Хоршооны гишүүн оруулсан хувь хөрөнгөө бичгээр хийсэн гэрээний үндсэн дээр бусдад шилжүүлж болно.

 
20.2.Хоршооны гишүүний оруулсан хувь хөрөнгийг шилжүүлэн авахад хоршооны гишүүн давуу эрх эдэлнэ.

20.3.Энэ хуулийн 20.1-д заасны дагуу хоршооны гишүүний хувь хөрөнгийг шилжүүлэн авсан этгээдийн шилжүүлэн авсан болон өөрийнх нь оруулсан хувь хөрөнгийн нийт хэмжээ хоршооны дүрмээр тогтоосон дээд хязгаараас илүүгүй байна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

30.Ажлын хэсгийн гаргасан, Төслийн 30 дугаар зүйлийг 21 дүгээр зүйл болгож, доор дурдсанаар өөрчлөн найруулах:

“21 дүгээр зүйл.Хоршооны гишүүний эд хөрөнгийн эрх 
   


  өв залгамжлагчид шилжих

21.1.Хоршооны гишүүн нас барсан, нас барсан гэж зарласан бол гишүүний эд хөрөнгийн эрх Иргэний хуульд заасны дагуу түүний өв залгамжлагчид шилжинэ.

21.2.Өв залгамжлагч нь хоёр ба түүнээс дээш этгээд байвал гишүүнчлэлийн асуудлыг шийдвэрлэх хүртэлх хугацаанд өв залгамжлагчид саналын нэг эрхтэй байна.

21.3.Өв залгамжлагчийг хоршооны гишүүнээр элсүүлэх асуудлыг хоршооны дүрэмд өөрөөр заагаагүй бол бүх гишүүдийн хурлаар гишүүн элсүүлэх журмын дагуу хэлэлцэж, шийдвэрлэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

31.Ажлын хэсгийн гаргасан, Төсөлд “ДӨРӨВДҮГЭЭР БҮЛЭГ ХОРШООНЫ ХӨРӨНГӨ, ЭХ ҮҮСВЭР” гэсэн гарчиг шинээр нэмэх  гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

32.Ажлын хэсгийн гаргасан, Төслийн 31 дүгээр зүйлийг 22 дугаар зүйл болгож, доор дурдсанаар өөрчлөн найруулах:

“22 дугаар зүйл.Хоршооны өөрийн хөрөнгө

22.1.Хоршооны өөрийн хөрөнгө дараах эх үүсвэрээс бүрдэнэ:

22.1.1.хоршооны гишүүний оруулсан хувь хөрөнгө;
22.1.2.хоршоонд бэлэглэсэн, хандивласан болон буцалтгүй тусламжийн хэлбэрээр өгсөн хөрөнгө;

22.1.3.болзошгүй эрсдэлээс хамгаалах санд хуваарилсан хөрөнгө;

22.1.4.хоршооны хөгжлийн санд төвлөрүүлсэн хөрөнгө;

22.1.5.хоршооны ашиг, алдагдал.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

33.Ажлын хэсгийн гаргасан, Төслийн 32 дугаар зүйлийг 23 дугаар зүйл болгож, доор дурдсанаар өөрчлөн найруулах:

“23 дугаар зүйл.Хоршооны хөрөнгө, эх үүсвэрийг бүртгэх
   23.1.Хоршооны хөрөнгө, эх үүсвэрийг энэ хууль, Нягтлан бодох бүртгэлийн тухай хууль, энэ хуулийн 23.2-т заасан журам, зааврын  дагуу бүртгэнэ. 

23.2.Хоршооны нягтлан бодох бүртгэлийн журам, зааврыг санхүүгийн асуудал эрхэлсэн төрийн захиргааны төв байгууллага батална.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

34.Ажлын хэсгийн гаргасан, Төслийн 33 дугаар зүйлийг 24 дүгээр зүйл болгож, доор дурдсанаар өөрчлөн найруулах:

“24 дүгээр зүйл.Хоршоонд гишүүний оруулсан хувь хөрөнгө 
24.1.Хоршооны гишүүн хоршоонд эд хөрөнгө, мөнгөн хөрөнгө, хөдөлмөр оролцоо, ажил, үйлчилгээ, оюуны өмчийн хэлбэрээр хувь хөрөнгө оруулж болно.

24.2.Хоршооны гишүүний хоршоонд оруулах хувь хөрөнгийн дээд хэмжээ тухайн хоршооны өөрийн хөрөнгийн 15 хувиас хэтрэхгүй байна.

24.3.Хоршооны гишүүний хоршоонд оруулах хувь хөрөнгийн хэлбэр, хэмжээг хоршооны дүрмээр энэ хуулийн 24.2-т заасны дагуу тогтооно.

24.4.Хоршооны эд хөрөнгөөс хоршооны гишүүнд оногдох хувь нь гишүүний оруулсан нийт хувь хөрөнгө, тухайн гишүүнд ногдох хоршооны жилийн ашиг, алдагдлын зөрүүг тооцсон дүнтэй тэнцүү байна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

35.Ажлын хэсгийн гаргасан, Төслийн 34 дүгээр зүйлийг 25 дугаар зүйл болгож, доор дурдсанаар өөрчлөн найруулах:

“25 дугаар зүйл.Болзошгүй эрсдэлээс хамгаалах санд хөрөнгө хуваарилах

25.1.Хоршооны тухайн жилийн борлуулалтын нийт орлогын 20 хүртэл хувийг болзошгүй эрсдэлээс хамгаалах санд хуваарилна. 

25.2.Болзошгүй эрсдэлээс хамгаалах сангийн хөрөнгийг хоршооны санхүүгийн тогтвортой байдлыг хангах, алдагдлыг нөхөх, эрсдэлийг бууруулахад  ашиглана.

25.3.Болзошгүй эрсдэлээс хамгаалах сангийн хөрөнгийг хөрөнгө оруулалтын зориулалтаар ашиглаж үл болно. 

25.4.Болзошгүй эрсдэлээс хамгаалах санд заавал байлгах хөрөнгийн хэмжээ нь хоршооны сүүлийн 3 жилийн борлуулалтын орлогын дунджийн 20 хувиас хэтрэхгүй байна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

36.Ажлын хэсгийн гаргасан, Төслийн 35 дугаар зүйлийг 26 дугаар зүйл болгож, доор дурдсанаар өөрчлөн найруулах:

“26 дугаар зүйл.Хоршооны гишүүнд ногдох орлого хуваарилах

26.1.Хоршооны гишүүнд ногдох орлогын хувь хэмжээг Тэргүүлэгчид болон Хяналтын зөвлөлийн саналыг харгалзан бүх гишүүдийн хурлаар шийдвэрлэнэ.

26.2.Хоршооны гишүүн хоршоонд төлөх өр төлбөртэй тохиолдолд түүнд ногдох орлогоос өр төлбөрийг хасаж, үлдэх дүнгээр хуваарилна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

37.Ажлын хэсгийн гаргасан, Төслийн 36 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

38.Ажлын хэсгийн гаргасан, Төслийн 37 дугаар зүйлийг 27 дугаар зүйл болгож, доор дурдсанаар өөрчлөн найруулах:

“27 дугаар зүйл.Хоршооны хөгжлийн санд хөрөнгө төвлөрүүлэх

27.1.Хоршооны хөгжил, хоршооны гишүүний нийгэм, эдийн засгийн байдлыг дээшлүүлэх, амьдралын чанар, амьдрах орчныг сайжруулах зорилгоор хоршоо хөгжлийн сантай байж болно.

 
27.2.Энэ хуулийн 26.1-д заасны дагуу хоршооны гишүүнд ногдох орлогыг хуваарилсны дараах орлогоос Хоршооны хөгжлийн санд хөрөнгө төвлөрүүлнэ. 

27.3.Хоршооны хөгжлийн санд төвлөрүүлэх хөрөнгийн хэмжээ, түүнийг захиран зарцуулах журмыг бүх гишүүдийн хурлаар батална.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

39.Ажлын хэсгийн гаргасан, Төслийн 38 дугаар зүйлийг 28 дугаар зүйл болгож, доор дурдсанаар өөрчлөн найруулах:

“28 дугаар зүйл.Хоршоог дэмжих хөрөнгө оруулалт

28.1.Хоршоо үйл ажиллагаагаа өргөжүүлэх, хөрөнгийн эх үүсвэрийг нэмэгдүүлэх зорилгоор хоршооны гишүүн бус этгээдээс хөрөнгө оруулалт авч болно. Хоршоонд оруулах хөрөнгө оруулалтын хэмжээ хоршооны өөрийн хөрөнгийн 50  хувиас хэтрэхгүй байна.

28.2.Хоршоо болон хөрөнгө оруулагчийн хооронд байгуулсан гэрээгээр хөрөнгө оруулалтын нөхцөлийг зохицуулна.

28.3.Хөрөнгө оруулагч нь хоршооны удирдлага, үйл ажиллагаанд оролцохгүй, хоршооны гишүүний аливаа эрхийг эдлэхгүй.

28.4.Хөрөнгө оруулагчид хувь хүртээх эсэх асуудлыг бүх гишүүдийн хурлаар шийдвэрлэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

40.Ажлын хэсгийн гаргасан, Төслийн 39 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

41.Ажлын хэсгийн гаргасан, Төслийн ГУРАВДУГААР бүлгийн гарчгийн “ГУРАВДУГААР” гэснийг “ТАВДУГААР” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

42.Ажлын хэсгийн гаргасан, Төслийн 40 дүгээр зүйлийг 29 дүгээр зүйл болгож, доор дурдсанаар өөрчлөн найруулах:

“29 дүгээр зүйл.Хоршооны эрх барих байгууллага

29.1.Хоршооны эрх барих дээд байгууллага нь бүх гишүүдийн хурал байна. 

29.2.Хоршоо нь гишүүдээс сонгогдсон Тэргүүлэгчид, хоршооны дарга, Хяналтын зөвлөлтэй байна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

43.Ажлын хэсгийн гаргасан, Төслийн 41 дүгээр зүйлийг 30 дугаар зүйл болгож, доор дурдсанаар өөрчлөн найруулах:

“30 дугаар зүйл.Бүх гишүүдийн хурал

30.1.Хоршооны гишүүн хоршоонд холбогдох асуудлыг шийдвэрлэх эрхээ бүх гишүүдийн хурлаар дамжуулан хэрэгжүүлнэ.

30.2.Бүх гишүүдийн хурлыг жилд нэгээс доошгүй удаа хуралдуулна.

30.3.Доор дурдсан асуудлыг бүх гишүүдийн хурлаар шийдвэрлэнэ:
30.3.1.хоршооны дүрмийг батлах, түүнд нэмэлт, өөрчлөлт оруулах;

30.3.2.хоршооны эд хөрөнгийг захиран зарцуулах нөхцөл, журмыг тогтоох, үйл ажиллагааны болон санхүүгийн төлөвлөгөө, тухайн жилийн орлого, зардлын төсвийг батлах;


30.3.3.тайлан, тэнцлийг батлaх, тухайн жилийн орлогыг хуваарилах, алдагдал нөхөх асуудлыг шийдвэрлэх; 

30.3.4.болзошгүй эрсдэлээс хамгаалах санд хуваарилах хөрөнгийн хэмжээг тогтоох;

30.3.5.хоршооны хөгжлийн санд төвлөрүүлэх хөрөнгийн хэмжээ, захиран зарцуулах журмыг батлах;

30.3.6.хоршооны үйл ажиллагаа дахь хоршооны гишүүний оролцоог үнэлэх аргачлал батлах;

30.3.7.хоршооны бусдаас авах зээл, хоршооны гишүүнд олгох санхүүгийн дэмжлэгийн дээд хязгаарыг тогтоох;

30.3.8.Тэргүүлэгчид, Хяналтын зөвлөлийн үйл ажиллагааны тайланг хэлэлцэх;

30.3.9.хоршооны дарга, Тэргүүлэгчид, Хяналтын зөвлөлийн гишүүнийг сонгох, чөлөөлөх, огцруулах; 

30.3.10.Тэргүүлэгчид, Хяналтын зөвлөлийн гишүүнийг хоршооны гишүүнээс хасах;

30.3.11.Тэргүүлэгчид, Хяналтын зөвлөлийн гишүүний хууль бус үйл ажиллагааны улмаас хоршоонд учирсан хохирлыг буруутай этгээдээр нөхөн төлүүлэх;

30.3.12.хоршооны гишүүний элсэлтийн хураамжийн хэмжээг тогтоох;

30.3.13.хоршоонд гишүүдээс оруулах нэмэлт хувь хөрөнгийн хэмжээг тогтоох;
30.3.14.хоршоог дэмжих хөрөнгө оруулалт татах, нөхцөл, журмыг батлах;

30.3.15.хоршоог өөрчлөн байгуулах, татан буулгах;

30.3.16.хуульд заасан бусад.

30.4.Бүх гишүүдийн хуралд нийт гишүүдийн олонх оролцсоноор хурал хүчин төгөлдөр болно.

30.5.Бүх гишүүдийн хурлын шийдвэрийг энэ хуульд өөрөөр заагаагүй бол хуралд оролцсон гишүүдийн олонхын саналаар гаргана.

30.6.Бүх гишүүдийн хурлыг тухайн хуралд оролцогч гишүүдээс сонгосон тэргүүлэгчид удирдана. 

30.7.Бүх гишүүдийн хурал хуралдуулахтай холбоотой энэ хуульд зааснаас бусад харилцааг хоршооны дүрмээр зохицуулна.

30.8.Хуралд хэлэлцэхээр товлоогүй асуудлыг хуралд оролцож байгаа гишүүдийн дийлэнх олонхын зөвшөөрснөөр хэлэлцэж болно.

30.9.Хоршооны гишүүн бүх гишүүдийн хуралд биечлэн оролцож саналаа өгнө.

30.10.Хуралд биечлэн оролцох боломжгүй болсон хоршооны гишүүн хууль ёсны төлөөлөгчөөрөө дамжуулан энэ хуулийн 17.1-д заасан эрхээ хэрэгжүүлнэ.

30.11.Тэргүүлэгчид, Хяналтын зөвлөл, хоршооны даргыг сонгох, чөлөөлөх, огцруулах асуудлыг бүх гишүүдийн хуралд оролцогчдын дийлэнх олонхын саналаар шийдвэрлэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

44.Ажлын хэсгийн гаргасан, Төслийн 42 дугаар зүйлийг 31 дүгээр зүйл болгож, доор дурдсанаар өөрчлөн найруулах:

“31 дүгээр зүйл.Бүх гишүүдийн хурлыг зарлан хуралдуулах этгээд

31.1.Тэргүүлэгчид бүх гишүүдийн хурлыг зарлан хуралдуулна.

31.2.Тэргүүлэгчид бүх гишүүдийн хурлыг зарлан хуралдуулахгүй бол Хяналтын зөвлөл зарлан хуралдуулна.

  
31.3.Хоршооны гишүүдийн гуравны нэгээс доошгүй хувийн саналаар бүх гишүүдийн хурлыг зарлан хуралдуулж болно.

31.4.Энэ хуулийн 31.3-т заасан бүх гишүүдийн хурлыг зарлан хуралдуулах санаачилга гаргагч нь хуралдуулах үндэслэл, шалтгаан, хэлэлцэх асуудлын саналаа бичгээр гаргаж, гарын үсгээр баталгаажуулан гишүүдэд мэдэгдэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

45.Ажлын хэсгийн гаргасан, Төслийн 43 дугаар зүйлийг 32 дугаар зүйл болгож, доор дурдсанаар өөрчлөн найруулах:

“32 дугаар зүйл.Бүх гишүүдийн хурал хуралдах хугацаа, газар

32.1.Бүх гишүүдийн хурлыг санхүүгийн жил дууссанаас хойш 6 сарын дотор хуралдуулна.

  32.2.Шаардлагатай гэж үзвэл бүх гишүүдийн хурлыг хэдийд ч зарлан хуралдуулж болно. 

32.3.Бүх гишүүдийн хурлыг өөр газар хуралдуулахаар товлоогүй бол хоршооны төв оршин байгаа газар хуралдуулна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

46.Ажлын хэсгийн гаргасан, Төслийн 44 дүгээр зүйлийг 33 дугаар зүйл болгож, доор дурдсанаар өөрчлөн найруулах:

“33 дугаар зүйл.Бүх гишүүдийн хурлыг зарлах, бэлтгэл ажлыг хангах
33.1.Бүх гишүүдийн хурлыг хуралдуулах хугацаа, хэлэлцэх асуудлыг хуралдахаар товлосон хугацаанаас 30-аас доошгүй хоногийн өмнө зарлана.

  33.2.Бүх гишүүдийн хурлын бэлтгэл ажлыг Тэргүүлэгчид, эсхүл хурал хуралдуулах санаачилга гаргагч бусад этгээд эрхлэн гүйцэтгэнэ. 

33.3.Шийдвэр гаргахгүйгээр хэлэлцэх, мэдээлэх асуудлыг бүх гишүүдийн хурал эхлэхээс 3-аас доошгүй хоногийн өмнө төлөвлөгөөнд оруулан хэлэлцэж болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

47.Ажлын хэсгийн гаргасан, Төслийн 45 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

48.Ажлын хэсгийн гаргасан, Төслийн 46 дугаар зүйлийг 34 дүгээр зүйл болгож, доор дурдсанаар өөрчлөн найруулах:

“34 дүгээр зүйл.Хоршооны Тэргүүлэгчид

34.1.Бүх гишүүдийн хурлын чөлөөт цагт хоршооны үйл ажиллагааг Тэргүүлэгчид удирдана.

 
34.2.Тэргүүлэгчид нь дарга болон тэгш тоотой гишүүдээс бүрдэнэ.

 
34.3.Тэргүүлэгчдийн шийдвэр гаргах хэлбэр нь хуралдаан байна. Хуралдаанд аливаа асуудлыг олонхын саналаар шийдвэрлэнэ.

 
34.4.Тэргүүлэгчид хоршоог төлөөлөх ба энэ эрхийг тухай бүр Тэргүүлэгчдийн олонхын саналаар хэрэгжүүлнэ. 
 
34.5.Тэргүүлэгчид хоёр сар тутамд нэгээс доошгүй удаа хуралдана.

 
34.6.Тэргүүлэгчид хоршооны нягтлан бодох бүртгэл хөтлөлтийн байдалд хяналт тавьж, жилийн санхүүгийн тайланг Xяналтын зөвлөлд танилцуулж, бүх гишүүдийн хурлаар хэлэлцүүлнэ.

34.7.Хагас жилийн болон жилийн тайлан гаргахад, эсхүл баримжаалсан тооцоогоор алдагдал гарч, түүнийг энэ хуулийн 25.2-т заасан болзошгүй эрсдэлээс хамгаалах сангийн хөрөнгөөс нөхөх шаардлага үүсвэл Тэргүүлэгчид энэ тухай хоршооны гишүүдэд мэдэгдэнэ. 

 
34.8.Хоршооны алдагдлыг нөхөхөд болзошгүй эрсдэлээс хамгаалах сангийн хөрөнгө хүрэлцэхгүй бол Тэргүүлэгчид бүх гишүүдийн хурлыг нэн даруй зарлан хуралдуулж, уг асуудлыг хэлэлцүүлнэ.

34.9.Хоршооны дүрэмд заасан тохиолдолд шинээр хоршооны гишүүн элсүүлэх асуудлыг Тэргүүлэгчдийн хурлаар шийдвэрлэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

49.Ажлын хэсгийн гаргасан, Төслийн 47 дугаар зүйлийг 35 дугаар зүйл болгож, доор дурдсанаар өөрчлөн найруулах:

“35 дугаар зүйл.Тэргүүлэгчдийн хариуцлага

35.1.Тэргүүлэгчид нь энэ хууль болон хоршооны дүрэмд заасан үүргээ бүрэн хэрэгжүүлэх, хоршооны нууцад хамаарах мэдээллийг чандлан хадгалах үүрэгтэй.

 
35.2.Тэргүүлэгч хууль, хоршооны дүрэм зөрчсөн болон өөрийн буруутай үйл ажиллагааны улмаас хоршоонд учруулсан хохирлыг нөхөн төлнө.

35.3.Бүх гишүүдийн хурлын шийдвэрт үндэслэн явуулсан үйл ажиллагааны улмаас хоршоонд учирсан хохирлыг Тэргүүлэгчид хариуцахгүй.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

50.Ажлын хэсгийн гаргасан, Төслийн 48 дугаар зүйлийг 36 дугаар зүйл болгож, доор дурдсанаар өөрчлөн найруулах:

“36 дугаар зүйл.Хоршооны дарга

36.1.Хоршооны дарга нь Тэргүүлэгчдийн дарга байна. 

 
36.2.Хоршооны дарга хоршооны өдөр тутмын үйл ажиллагааг удирдан зохион байгуулна.

36.3.Хоршооны дарга Тэргүүлэгчдийн хурлыг даргалж, хурлын шийдвэрт гарын үсэг зурж баталгаажуулна. 

 
36.4.Хоршоог төлөөлөх итгэмжлэлд хоршооны дарга гарын үсэг зурна.

 
36.5.Тэргүүлэгчдийн санал болгосноор хоршооны гүйцэтгэх захирлыг томилж, түүнтэй гэрээ байгуулна.

36.6.Дундын хоршооны даргаар аль нэг гишүүн хоршоо болон хуулийн этгээдийн удирдлага давхар ажиллахыг хориглоно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

51.Ажлын хэсгийн гаргасан, Төслийн 49 дүгээр зүйлийг 37 дугаар зүйл болгож, доор дурдсанаар өөрчлөн найруулах:

“37 дугаар зүйл.Хяналтын зөвлөл

37.1.Хяналтын зөвлөл нь хоршооны үйл ажиллагаанд хяналт тавьж, хөндлөнгийн хяналтын байгууллагын шийдвэрийг хангуулах чиг үүрэгтэй байна.

37.2.Хяналтын зөвлөл гурваас доошгүй, сондгой тооны гишүүнтэй байна.

37.3.Хяналтын зөвлөл гишүүдээсээ даргаа сонгоно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

52.Ажлын хэсгийн гаргасан, Төслийн 50 дугаар зүйлийг 39 дүгээр зүйл болгож, доор дурдсанаар өөрчлөн найруулах:

“39 дүгээр зүйл.Хяналтын зөвлөлийн гишүүн

39.1.Хяналтын зөвлөлийн гишүүнийг Тэргүүлэгчээр сонгож үл болно.

  
39.2.Хяналтын зөвлөлийн гишүүний энэ хуульд заасан үүргээ хэрэгжүүлэхтэй холбогдсон зардлыг хоршооноос олгоно. 

39.3.Хяналтын зөвлөлийн гишүүнд бүх гишүүдийн хурлын шийдвэрийн дагуу урамшуулал олгож болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

53.Ажлын хэсгийн гаргасан, Төслийн 51 дүгээр зүйлийг 38 дугаар зүйл болгож, доор дурдсанаар өөрчлөн найруулах:

“38 дугаар зүйл.Хяналтын зөвлөлийн хуралдаан

38.1.Хяналтын зөвлөлийн шийдвэр гаргах хэлбэр нь хуралдаан байна. Хуралдааныг хяналтын зөвлөлийн дарга зарлан хуралдуулна.

 
38.2.Гишүүдийн олонх оролцсоноор хуралдааныг хүчин төгөлдөр гэж үзнэ.

 
38.3.Хуралдаанд аливаа асуудлыг хуралдаанд оролцсон гишүүдийн олонхын саналаар шийдвэрлэнэ.

 
38.4.Хуралдааныг Хяналтын зөвлөлийн дарга удирдана.

 
38.5.Хяналтын зөвлөл улиралд нэгээс доошгүй удаа хуралдана.

38.6.Хоршооны Тэргүүлэгчид, эсхүл Хяналтын зөвлөлийн гишүүдийн 50-аас дээш хувь нь хуралдахыг шаардсан бол хуралдааныг Хяналтын зөвлөлийн дарга зарлан хуралдуулна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

54.Ажлын хэсгийн гаргасан, Төслийн 52 дугаар зүйлийг 40 дүгээр зүйл болгож, доор дурдсанаар өөрчлөн найруулах:

“40 дүгээр зүйл.Хяналтын зөвлөлийн бүрэн эрх

40.1.Хяналтын зөвлөл дараах бүрэн эрхийг хэрэгжүүлнэ:

40.1.1.Тэргүүлэгчдийн үйл ажиллагааг хянах, шаардлагатай баримт бичиг, мэдээллийг гаргуулан авах, танилцах;


40.1.2.хоршооны санхүүгийн тайлан, цаг үеийн байдлын мэдээ, орлогын хуваарилалт, алдагдлыг хэрхэн нөхөх зэрэг асуудлаар санал, дүгнэлт гаргаж, Тэргүүлэгчид болон бүх гишүүдийн хурлаар хэлэлцүүлэх;

40.1.3.хоршооны гишүүний үүргийн хэрэгжилтэд хяналт тавих;

40.1.4.хөндлөнгийн хяналтын байгууллагын шийдвэрийн биелэлтийг хангуулах;


40.1.5.хяналтын зөвлөлийн үйл ажиллагааны тайланг бүх гишүүдийн хуралд тайлагнах;

40.1.6.энэ хууль болон хоршооны дүрэмд заасан бусад.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

55.Ажлын хэсгийн гаргасан, Төслийн 53 дугаар зүйлийг 41 дүгээр зүйл болгож, доор дурдсанаар өөрчлөн найруулах:

“41 дүгээр зүйл.Хоршооны гүйцэтгэх удирдлага

41.1.Хоршоо нь өдөр тутмынхаа үйл ажиллагааг хэрэгжүүлэх гүйцэтгэх удирдлагатай байж болно.

  
41.2.Гүйцэтгэх удирдлагыг хоршооны гүйцэтгэх захирал, эсхүл хоршооны дарга тэргүүлнэ. 

41.3.Гүйцэтгэх удирдлагад хоршооны гишүүн бус этгээдийг гэрээгээр ажиллуулж болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

56.Ажлын хэсгийн гаргасан, Төслийн 54 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

57.Ажлын хэсгийн гаргасан, Төслийн 55 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

58.Ажлын хэсгийн гаргасан, Төслийн 56 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

59.Ажлын хэсгийн гаргасан, Төслийн ДӨРӨВДҮГЭЭР бүлгийн гарчгийг ЗУРГАДУГААР бүлэг болгож, тус гарчгаас “МЭРГЭЖЛИЙН” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

60.Ажлын хэсгийн гаргасан, Төслийн 57 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

61.Ажлын хэсгийн гаргасан, Төслийн 58 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

62.Ажлын хэсгийн гаргасан, Төслийн 59 дүгээр зүйлийг 42 дугаар зүйл болгож, доор дурдсанаар өөрчлөн найруулах:

“42 дугаар зүйл.Хоршооны асуудал эрхэлсэн төрийн захиргааны 

төв байгууллагын бүрэн эрх

42.1.Хоршооны асуудал эрхэлсэн төрийн захиргааны төв байгууллага хоршооны талаар дараах бүрэн эрхийг хэрэгжүүлнэ:
42.1.1.хоршооны чиглэлээр улсын төсөв, гадаадын зээл, тусламжийн хөрөнгөөр хэрэгжүүлж байгаа төсөл, арга хэмжээ, санг нэгдсэн бодлого, удирдлагаар хангах;

42.1.2.хоршоог хөгжүүлэхэд шаардлагатай хөрөнгө оруулалт, санхүүгийн эх үүсвэрийн талаарх саналыг боловсруулж, Засгийн газраар шийдвэрлүүлэх;
42.1.3.хоршооны хөгжлийг дэмжих бодлого, хөтөлбөрийг хэрэгжүүлэхэд холбогдох төрийн болон төрийн бус байгууллагуудтай хамтран ажиллах;

42.1.4.хоршооны мэдээллийн нэгдсэн цахим санг бүрдүүлэх, эрхлэн хөтлөх;

42.1.5.хоршооны хөгжлийн үнэлгээг хоёр жил тутам хийж, тайлагнах, үр дүнд үндэслэн санал боловсруулах;
42.1.6.түүхий эдийг бэлтгэн нийлүүлэх тогтолцоог бүрдүүлэх, хөгжүүлэх;



42.1.7.улсын шилдэг хоршоог шалгаруулах, шагнах журмыг батлах;

42.1.8.загвар хоршоог бий болгох, дэмжлэг үзүүлэх, чадавхжуулах;

42.1.9.хуульд заасан бусад.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

63.Ажлын хэсгийн гаргасан, Төслийн 60 дугаар зүйлийг 43 дугаар зүйл болгож, доор дурдсанаар өөрчлөн найруулах:

“43 дугаар зүйл.Нутгийн өөрөө удирдах байгууллага болон 
Засаг даргын бүрэн эрх

43.1.Аймаг, нийслэл, сум, дүүргийн иргэдийн Төлөөлөгчдийн Хурал хоршооны талаар дараах бүрэн эрхийг хэрэгжүүлнэ: 
43.1.1.хоршоог орон нутагтаа хөгжүүлэх, түүнд  шаардагдах хөрөнгийг жил бүрийн төсөвт тусгаж, батлах;

43.1.2.хуульд заасан бусад.
  43.2.Аймаг, нийслэл, сум, дүүргийн Засаг дарга хоршооны талаар дараах бүрэн эрхийг хэрэгжүүлнэ: 
43.2.1.хоршоог дэмжих, хоршооны үйл ажиллагаатай холбоотой хууль тогтоомжийг хэрэгжүүлэх ажлыг зохион байгуулах;
43.2.2.хоршооны бараа, бүтээгдэхүүний борлуулалт болон хоршоод үйл ажиллагааны чиглэлээр хорших, харилцан уялдаатай хамтын ажиллагааг дэмжих ажлыг зохион байгуулах;

43.2.3.хуульд заасан бусад.” гэсэн саналыг дэмжье гэсэн санал хураалт явуулъя. 


Дээрх саналтай холбогдуулан Улсын Их Хурлын гишүүн Ж.Ганбаатарын тавьсан асуултад ажлын хэсгийн ахлагч, Улсын Их Хурлын гишүүн С.Чинзориг хариулж, тайлбар хийв. 

 

Зөвшөөрсөн: 
  8

Татгалзсан:

  7

Бүгд:


15

53.3 хувийн саналаар дэмжигдлээ.

64.Ажлын хэсгийн гаргасан, Төслийн 61 дүгээр зүйлийг 44 дүгээр зүйл болгож, доор дурдсанаар өөрчлөн найруулах:

“44 дүгээр зүйл.Хоршоодын холбоо

44.1.Хоршоод үйл ажиллагааныхаа чиглэлийн дагуу эвлэлдэн нэгдэж, хоршоодын холбоо байгуулж болно. Анхан шатны хоршоо нь аль нэг хоршоодын холбооны  гишүүн байна.

44.2.Хоршоодын холбоо нь гишүүддээ үйлчилдэг төрийн бус байгууллага байна.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

65.Ажлын хэсгийн гаргасан, Төслийн 62 дугаар зүйлийг 45 дугаар зүйл болгож, доор дурдсанаар өөрчлөн найруулах:

“45 дугаар зүйл.Хоршоодын холбооны чиг үүрэг

45.1.Хоршоодын холбоо хоршооны талаар дараах чиг үүргийг хэрэгжүүлнэ:
45.1.1.гишүүн хоршооныхоо үйл ажиллагаанд мэргэжил, арга зүйн зөвлөгөө өгөх, дэмжих;



45.1.2.хоршооны гишүүн, ажилтныг сургах, давтан сургах ажлыг зохион байгуулах;



45.1.3.хоршооны нягтлан бодох бүртгэл хөтлөх, санхүүгийн тайланг гаргахад мэргэжлийн туслалцаа үзүүлэх;



45.1.4.гишүүн хоршоодын санхүү, зах зээл, бизнесийн орчны судалгаа, шинжилгээ хийх, мэдээллийн сан бүрдүүлэх, мэдээлэл өгөх;
45.1.5.гишүүн хоршооны хөгжлийн түвшин, чадавхын үнэлгээ хийх, тодорхойлолт гаргах;


45.1.6.шинээр хоршоо байгуулах, хоршоонд элсэх хүсэлтэй иргэнийг хоршооны үйл ажиллагаа, удирдлага, нягтлан бодох бүртгэлийн талаарх сургалтад хамруулах;



45.1.7.хоршооны үйл ажиллагаа, санхүүгийн байдал, гишүүнчлэлтэй холбоотой мэдээллийг гаргуулан авах;



45.1.8.гишүүн хоршооны эрх ашгийг хамгаалах чиглэлээр тэдгээрийг төлөөлж ажиллах; 


45.1.9.хоршооллын хөдөлгөөнийг өргөжүүлэх, хоршоог хөгжүүлэх арга хэмжээ авах;

45.1.10.хуульд заасан бусад.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

66.Ажлын хэсгийн гаргасан, Төслийн 63 дугаар зүйлийг 46 дугаар зүйл болгож, доор дурдсанаар өөрчлөн найруулах:

“46 дугаар зүйл.Хоршооллын  нэгдсэн  холбоо

46.1.Хоршооллын байгууллагуудын хөгжлийн чиг хандлага, бодлогыг тодорхойлж, хоршоодыг тогтвортой хөгжих таатай орчныг бүрдүүлэх зорилгоор хоршоодын холбоод нэгдэж Хоршооллын нэгдсэн холбоо /цаашид “Нэгдсэн холбоо” гэх/-г байгуулж болно. 

 
46.2.Нэгдсэн холбоо дараах чиглэлээр үйл ажиллагаа явуулна:
46.2.1.хоршооллын салбарын хөгжлийн нэгдсэн бодлого, хоршооллын хөдөлгөөнийг өргөжүүлэх талаар төрийн захиргааны төв байгууллагатай хамтран ажиллах, хоршоологчдын эрх ашгийг хамгаалах;


46.2.2.хоршоо хөгжих эрх зүйн таатай орчныг бүрдүүлэх санал боловсруулах;


46.2.3.хоршооны хөгжлийг дэмжих төсөл, хөтөлбөр хэрэгжүүлэх;



46.2.4.төрөөс хоршооллыг дэмжин хэрэгжүүлж байгаа төсөл, хөтөлбөрт хоршоодын холбоодоор дамжуулан тэдгээрийн гишүүн хоршоог хамруулах, хөнгөлөлттэй зээл, бусад төслийн эх үүсвэрийг  гишүүдэд хүртээмжтэй, шударга хуваарилах чиглэлээр хоршоодын холбоод, төрийн байгууллагын үйл ажиллагааг уялдуулан зохицуулах;


46.2.5.хоршооллын давуу тал, шилдэг бүтээгдэхүүн, үйлчилгээг сурталчлах, шилдэг туршлагыг дэлгэрүүлэх, сурталчлах ажлыг зохион байгуулах;
46.2.6.хоршооны хөгжлийн түвшин, чадавхын үнэлгээ хийх арга зүй, шалгуур үзүүлэлтийг тогтоон мөрдүүлэх; 
46.2.7.гишүүн холбоод, тэдгээрийн гишүүн хоршоодын мэдээллийн нэгдсэн сан бүрдүүлэх, мэдээлэл өгөх.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

67.Ажлын хэсгийн гаргасан, Төслийн ТАВДУГААР бүлгийн гарчгийг “ДОЛДУГААР БҮЛЭГ ХОРШООГ ТАТАН БУУЛГАХ” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

68.Ажлын хэсгийн гаргасан, Төслийн 64 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

69.Ажлын хэсгийн гаргасан, Төслийн 66 дугаар зүйлийг 48 дугаар зүйл болгож, доор дурдсанаар өөрчлөн найруулах:

“48 дугаар зүйл.Хоршоог шүүхийн шийдвэрээр татан буулгах

48.1.Шүүх доор дурдсан үндэслэлээр хоршоог татан буулгана:

48.1.1.Иргэний хуулийн 32.1-д заасан нөхцөл бий болсон;


48.1.2.гишүүдийн тоо хуульд заасан доод хэмжээнд хүрэхгүй болсон ба хоршоо өөрийн санаачилгаар татан буугдаагүй;


48.1.3.энэ хууль болон хоршооны дүрэмд зааснаас өөр үйл ажиллагаа явуулсан;


48.1.4.хоршооны бүх гишүүдийн хурлыг гурван жил дараалан зарлан хуралдуулаагүй;

48.1.5.хуульд заасан бусад.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

70.Ажлын хэсгийн гаргасан, Төслийн 67 дугаар зүйлийг 49 дүгээр зүйл болгож, доор дурдсанаар өөрчлөн найруулах:

“49 дүгээр зүйл.Хоршоо татан буугдсаныг мэдэгдэх

49.1.Хоршоог татан буулгах шийдвэр гаргасан эрх бүхий этгээд Хуулийн этгээдийн улсын бүртгэлийн тухай хуулийн 23.1-д заасны дагуу улсын бүртгэлийн байгууллагад мэдэгдэнэ.

  49.2.Хоршоо татан буугдсаныг хуулийн этгээдийн улсын бүртгэлд бүртгүүлсэн тухай татан буулгах комисс нийтэд мэдээлнэ.

49.3.Хоршооноос авлагатай этгээдэд хоршоо татан буугдсан тухай тусгайлан мэдэгдэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
14

Татгалзсан:

  1

Бүгд:


15

93.3 хувийн саналаар дэмжигдлээ.

71.Ажлын хэсгийн гаргасан, Төслийн 68 дугаар зүйлийг 50 дугаар зүйл болгож, доор дурдсанаар өөрчлөн найруулах:

“50  дугаар зүйл.Татан буулгах комисс томилох, татан буулгах

50.1.Хоршоог татан буулгах ажлыг Иргэний хуулийн 32.2-т заасныг үндэслэн энэ тухай шийдвэр гаргасан этгээдийн томилсон комисс эрхлэн гүйцэтгэнэ.

  50.2.Татан буулгах комиссыг бүх гишүүдийн хурлаас томилж чадаагүй бол Хяналтын зөвлөл томилно.

50.3.Татан буулгах комисс байгуулсан этгээдийн шийдвэрээр шаардлагатай гэж үзвэл тухайн комиссыг хугацаанаас нь өмнө татан буулгаж болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

72.Ажлын хэсгийн гаргасан, Төсөлд дараах агуулга бүхий 53 дугаар зүйл шинээр нэмэх:

“53 дугаар зүйл.Хоршооны үйл ажиллагаа дуусгавар болсноос



    хойш гишүүний үүргийг нэмэгдүүлэхгүй байх

53.1.Хоршооны үйл ажиллагаа дуусгавар болсноос хойш гишүүний хоршоонд заавал оруулах хувь хөрөнгийн хэмжээ, нөхөх хариуцлагыг нэмэгдүүлж үл болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

73.Ажлын хэсгийн гаргасан, Төслийн 71 дүгээр зүйлийг 54 дүгээр зүйл болгож, доор дурдсанаар өөрчлөн найруулах:

“54 дүгээр зүйл.Хөрөнгө хуваарилахыг хориглох хугацаа

54.1.Хоршооны өр төлбөртэй холбоотой нэхэмжлэлийг Иргэний хуулийн 32.5-д заасан дарааллаар барагдуулна.

54.2.Хоршоонд нэхэмжлэл гаргах эрхтэй этгээд хүндэтгэн үзэх шалтгаанаар нэхэмжлэл гаргаагүй бол түүнд төлбөл зохих төлбөрийг нэгэн адил хуваарилна.

54.3.Төлбөрийн талаар маргаантай бол тухайн этгээдэд ногдох хэсгийг тусгаарласны дараа үлдсэн эд хөрөнгийг гишүүдэд хуваана.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

74.Ажлын хэсгийн гаргасан, Төслийн 72 дугаар зүйлийг 55 дугаар зүйл болгож, доор дурдсанаар өөрчлөн найруулах:

“55 дугаар зүйл.Хоршооны эд хөрөнгийг гишүүдэд хуваарилах

55.1.Хоршооны харилцагчдын нэхэмжлэлийг хангах ажиллагаа дууссаны дараа гишүүдэд хоршооны үлдсэн эд хөрөнгийг хуваарилна.

  
55.2.Татан буулгалтын тайланг үндэслэн хоршооны гишүүнд оногдох хувийг тогтооно.

  
55.3.Хоршооны гишүүн нэмэгдэл хувь хөрөнгө оруулсан бол энэхүү хөрөнгийг эхний ээлжид буцаан олгоно.

  
55.4.Хоршооны гишүүн бүрд оногдох хувийг олгосны дараа хоршооны нийт хөрөнгөөс үлдсэн хэсгийг гишүүдэд тэнцүү хэмжээгээр хуваана.

55.5.Энэ хуулийн 55.4-т заасан хэмжээг хоршооны дүрмээр өөрөөр тогтоож болно.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

75.Ажлын хэсгийн гаргасан, Төслийн “ЗУРГАДУГААР БҮЛЭГ.ХОРШООНЫ ҮЙЛ АЖИЛЛАГААНД ТАВИХ ХЯНАЛТ, ХАРИЛЦАГЧДЫН ХАРИУЦЛАГА” бүлгийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

76.Ажлын хэсгийн гаргасан, Төслийн “ЗУРГАДУГААР БҮЛЭГ ХОРШООНЫ ҮЙЛ АЖИЛЛАГААНД ТАВИХ ХЯНАЛТ, ХАРИУЦЛАГА” гэсэн бүлгийн гарчгийг “НАЙМДУГААР БҮЛЭГ БУСАД” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

80.0 хувийн саналаар дэмжигдлээ.

77.Ажлын хэсгийн гаргасан, Төслийн 74 дүгээр зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

78.Ажлын хэсгийн гаргасан, Төслийн 75 дугаар зүйлийг 56 дугаар зүйл болгож, доор дурдсанаар өөрчлөн найруулах:

“56 дугаар зүйл.Хууль зөрчигчид хүлээлгэх хариуцлага

56.1.Энэ хуулийг зөрчсөн хүн, хуулийн этгээдэд Зөрчлийн тухай хууль, эсхүл Эрүүгийн хуульд заасан хариуцлага хүлээлгэнэ.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

79.Ажлын хэсгийн гаргасан, Төслийн 76 дугаар зүйлийг бүхэлд нь хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

80.Ажлын хэсгийн гаргасан, Төслийн талаарх саналын томьёолол дэмжигдсэнтэй холбогдуулан төслийн нэр томьёог жигдлэх, бүлэг, зүйл, хэсэг, заалтын дугаарыг нийцүүлэн өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
12

Татгалзсан:

  3

Бүгд:


15

80.0 хувийн саналаар дэмжигдлээ.

Найруулгын шинжтэй зарчмын зөрүүтэй саналын томьёолол:
Ж.Ганбаатар: 1.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “этгээдийн” гэсний дараа “улсын” гэж нэмэх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10

Татгалзсан:

  5

Бүгд:


15

66.7 хувийн саналаар дэмжигдлээ.

2.Ажлын хэсгийн гаргасан, Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10

Татгалзсан:

  5

Бүгд:


15

66.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу Хоршооны тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслүүдийн талаар ажлын хэсгийн гаргасан зарчмын зөрүүтэй саналын томьёоллуудаар санал хураалтыг Myparliament программыг ашиглан цахим хэлбэрээр явуулав.

Ж.Ганбаатар: 1.Ажлын хэсгийн гаргасан, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг доор дурдсанаар өөрчлөн найруулах:
“1 дүгээр зүйл.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн 14 дүгээр зүйлийн 14.2 дахь хэсэгт “Хоршоо гишүүдийнхээ энэ хуулийн 14.1.4-т заасан барааг дотоодын үйлдвэрлэгчдэд зуучлан борлуулсан бол дамжуулан борлуулсанд тооцохгүй.” гэсэн 2 дахь өгүүлбэр нэмсүгэй.” гэсэн саналыг дэмжье гэсэн санал хураалт явуулъя. 


Дээрх саналтай холбогдуулан Эдийн засгийн байнгын хороонд Сангийн яамнаас санал ирүүлснийг Байнгын хорооны дарга Ж.Ганбаатар танилцуулав. 


Сангийн яамнаас ирүүлсэн саналын талаар ажлын хэсгийн ахлагч, Улсын Их Хурлын гишүүн С.Чинзориг, Татварын ерөнхий газрын Нэмэгдсэн өртгийн албан татварын хэлтсийн дарга Д.Мөнхтуул тайлбар хийв.

Дээрх хуулийн 14.1.4 дэх заалттай холбогдуулан Улсын Их Хурлын гишүүн М.Оюунчимэгийн тавьсан асуултад Хүнс, хөдөө аж ахуй, хөнгөн үйлдвэрийн яамны Жижиг, дунд үйлдвэрийн газрын дарга Я.Эрдэнэсайхан хариулж, тайлбар хийв. 
Зөвшөөрсөн: 
  8

Татгалзсан:

  7

Бүгд:


15

53.3 хувийн саналаар дэмжигдлээ.

2.Ажлын хэсгийн гаргасан, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

3.Ажлын хэсгийн гаргасан, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийг доор дурдсанаар өөрчлөн найруулах:

“2 дугаар зүйл. Энэ хуулийг Хоршооны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

 

Зөвшөөрсөн: 
  9

Татгалзсан:

  6

Бүгд:


15

60.0 хувийн саналаар дэмжигдлээ.

4.Ажлын хэсгийн гаргасан, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн гарчгийн “, өөрчлөлт” гэснийг хасах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10

Татгалзсан:

  5

Бүгд:


15

66.7 хувийн саналаар дэмжигдлээ.

5.Ажлын хэсгийн гаргасан, Хоршооны тухай хууль хүчингүй болсонд тооцох тухай хуулийн төслийн 1 дүгээр зүйлийн “2008” гэснийг “1998” гэж өөрчлөх гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

6.Ажлын хэсгийн гаргасан, Иргэний хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
10

Татгалзсан:

  5

Бүгд:


15

66.7 хувийн саналаар дэмжигдлээ.

7.Ажлын хэсгийн гаргасан, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

8.Ажлын хэсгийн гаргасан, Үнэт цаасны зах зээлийн тухай хуульд нэмэлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
11

Татгалзсан:

  4

Бүгд:


15

73.3 хувийн саналаар дэмжигдлээ.

9.Ажлын хэсгийн гаргасан, Даатгалын тухай хуульд нэмэлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

10.Ажлын хэсгийн гаргасан, Аудитын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дэмжье гэсэн санал хураалт явуулъя. 

 

Зөвшөөрсөн: 
13

Татгалзсан:

  2

Бүгд:


15

86.7 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа. 

Байнгын хорооноос гарах санал, дүгнэлтийг Улсын Их Хурлын гишүүн С.Чинзориг Улсын Их Хурлын чуулганы нэгдсэн хуралдаанд танилцуулахаар тогтов.   
Хуралдаан 3 цаг 27 минут үргэлжилж, 19 гишүүнээс 15 гишүүн хүрэлцэн ирж, 78.9 хувийн ирцтэйгээр 13 цаг 34 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН 

ХОРООНЫ ДАРГА 





Ж.ГАНБААТАР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД

МОНГОЛ УЛСЫН ИХ ХУРЛЫН 

2021 ОНЫ ХАВРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 4 ДҮГЭЭР САРЫН 07-НЫ 
ӨДӨР /ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Ж.Ганбаатар: Байнгын хорооныхоо гишүүдийн энэ өдрийн амар амгаланг айлтгая. 

Байнгын хорооны гишүүдийн ирц хангалттай хэмжээнд хүрсэн байна. Танхимаар гурван гишүүн байна. Цахимаар есөн гишүүн байна уу? 9 гишүүн байна. Өнөөдрийн хуралдаан эхэлж байна. Хэлэлцэх асуудлыг танилцуулъя. 

Нэгдүгээрт, Санхүүгийн зохицуулах хорооны 2020 оны үйл ажиллагааны тайлан хэлэлцэнэ. 

Хоёрдугаарт, Хоршооны тухай хуулийн шинэчилсэн найруулгын төсөл болон хамт өргөн мэдүүлсэн хуулиудын төслүүдийг хэлэлцэнэ. 

Хэлэлцэх асуудалтай холбоотой саналтай Байнгын хорооны гишүүд байна уу? Алга байна. 

Хэлэлцэх асуудалдаа оръё. Өнөөдрийн Байнгын хорооны хуралдаанаар Хөрөнгийн үнэлгээний тухай хуулийг уг нь хэлэлцэх ёстой байсан. Хөрөнгийн үнэлгээний тухай хуулийн ажлын хэсэг их сайн ажилласан. Х.Булгантуяа гишүүн ахлаад ажиллаж байгаа. 

Энэ хууль дээр яг одоо ажлын хэсэг ажиллаад Байнгын хороо руу асуудлаа оруулахаас өмнөхөн олон газрууд. Ялангуяа Санхүүгийн зохицуулах хороо, Монголбанк, бусад байгууллагуудын Хөрөнгийн үнэлгээний тухай хуультай холбоотой саналууд байна гэсэн асуудлууд ярьсан. 


Тэгээд энэ өргөн баригдаж байгаа хуулиуд маань ер нь энэ учир дутагдал ихтэй. Ажлын хэсэг дээр их олон саналууд гарч байгаа. Зарчмын зөрүүтэй. Тийм учраас Хөрөнгийн үнэлгээний тухай хуулийн ажлын хэсэг эргэж ярилцах хэрэгтэй байна гээд хуулиа түр хэлэлцэхийг хойшлуулсан байгаа гэдгийг хэлье. 

Нэг.Санхүүгийн зохицуулах хорооны 2020 оны үйл ажиллагааны тайланг хэлэлцэх тухай асуудал

Эхнийхээ асуудалдаа оръё. 4 номерын микрофон. Дарга танилцуулгаа хийе. 
Д.Баярсайхан: Баярлалаа. Эдийн засгийн Байнгын хорооны дарга, эрхэм гишүүддээ, 
Энэ өдрийн өглөөний амар амгаланг айлтгая. 

2020 он амаргүй жил байлаа. Гэсэн хэдий ч Санхүүгийн зохицуулах хорооны зүгээс үндсэндээ гурван тодорхой ажлыг зорилт болгон дэвшүүлэн ажиллалаа. 

Тэргүүн зэргийн зорилт бол “Мөнгө угаах болон терроризмыг санхүүжүүлэхтэй тэмцэх тухай” хуулийн хэрэгжилтийг хангуулах. Өөрөөр хэлэх юм бол Олон улсын мөнгө угаах болон терроризмыг санхүүжүүлэхтэй тэмцэх байгууллагаас “саарал жагсаалт”-д орсон байсан. Үүнээс гарахад үндсэн ажлаа зориулж ажилласан. Өөрөөр хэлбэл бодлогын 40 зөвлөмжийн 60 гаруй хувь, 25 хувь нь Санхүүгийн зохицуулах хороонд шууд ба шууд бус хамааралтай байсан. 

Ингээд хамтын ажиллагааны зөвлөл Монгол Улсын Засгийн газар, Улсын Их Хурлаас онцгой ач холбогдол өгч ажилласны хүрээнд энэ “саарал жагсаалт”, “хар жагсаалт”-аас гарсан гэдгийг онцолж цохон тэмдэглэх ёстой.

Дээрээс нь мэдээж хэдийгээр эрсдэл өндөртэй байсан ч гэсэн Санхүүгийн зохицуулах хорооны хувьд эрсдэлийг боломж болгоё гэж харж энэ талаар дотоод нөөц бололцоогоо, ялангуяа хорооны эрх зүйн хүрээнд шийдэгдэх дотоод журам зааврууд, шинэ бүтээгдэхүүн, үйлчилгээ гаргах, зах зээлийн өрсөлдөөнийг нэмэгдүүлэх талаар нэлээдгүй зорьж ажиллалаа. 

Гурав дахь чиглэлийн хувьд 2020 онд цар тахалтай тэмцэх талаараа Улсын Их Хурлаас нэлээдгүй шийдвэрүүдийг гарсан. Тухайлбал, 32 дугаар тогтоол байна. Цар тахлын үед санхүү, эдийн засгийн тогтвортой байдлыг хангах, эрсдэлээс урьдчилан сэргийлэх, төрийн үйлчилгээг цахим шилжүүлэлт хийх. Дээрээс нь Улсын Их Хурлын 21 дүгээр тогтоол. Зээлийн хүүг бууруулах стратегийг хэрэгжүүлэх гээд. Энэ ажлуудад Санхүүгийн зохицуулах хороо гол анхаарлаа тавьж ажилласан. 

Ер нь Санхүүгийн зохицуулах хороо нийт 23 хууль, 115 журмын хэрэгжилтийг хангуулахад онцгой анхаарч бүрэн эрхийнхээ хүрээнд ажилладаг. 2020 онд шинээр нийт 13 журам зааврыг шинээр баталж Хууль зүй, дотоод хэргийн яаманд бүртгүүлсэн ийм ажлуудыг хийлээ. 

Хорооны хувьд 154 орон тоотойгоор хуулийнхаа хүлээсэн чиг үүргийн хүрээнд нийт 3200 зохицуулалтын этгээд, 2473 даатгалын төлөөлөгч, нийт 5733 иргэн, хуулийн этгээдийн үйл ажиллагаанд зохицуулалт, хяналт хийж ажилласан. 

Санхүүгийн зохицуулах хорооны хяналт зохицуулалтад байгаа этгээдүүдийн тоо 2016 онтой харьцуулахад 2.5 дахин өссөн. Өөрөөр хэлэх юм бол хөрөнгийн зах зээлд 315 хувьцаат компани, 276 мэргэжлийн оролцогчид, даатгалын зах зээлд нийт 319 даатгалын компани, мэргэжлийн оролцогчид, аудитор, 532 банк бус санхүүгийн байгууллага, 249 хадгаламж зээлийн хоршоо, 167 үл хөдлөх хөрөнгө зуучлалын байгууллага, үнэт металл, үнэт чулууны арилжаа эрхлэгчид гээд нийт 429 хүн, хуулийн этгээд, тэдгээрээс 973 салбар тус тус үйл ажиллагаагаа явуулж байна. 

Ерөнхийдөө товчхон дурдчих юм бол Санхүүгийн зохицуулах хорооны эрх зүйн байдлын тухай хууль, Аж ахуйн үйл ажиллагааны тусгай зөвшөөрлийн тухай хууль, Мөнгө угаах болон терроризмын санхүүжилттэй тэмцэх тухай хуулиуд 2020 онд нэмэлт, өөрчлөлт орсон. Үүнтэй холбоотойгоор Санхүүгийн зохицуулах хороонд бизнесийн биш ажил, үйлчилгээ эрхлэгч этгээдүүдэд цоо шинээр хяналт тавихаар тусгасан. 

Энэ хуулийн хэрэгжилтийг хангуулсан. Бид хорооныхоо бүтэц, зохион байгуулалтад өөрчлөлт оруулаад, үл хөдлөх хөрөнгийн зуучлал, үнэт эдлэлийн арилжаа эрхлэгчдийг зохицуулах, ялангуяа үүнийг бүртгэлжүүлэх гээд Монгол Улсад анх удаа энэ ажлыг бас хийж гүйцэтгэснийг хэлэх нь зөв байх. 

Дээр нь Санхүүгийн зохицуулах хорооны чиг үүрэг нэмэгдсэнтэй холбоотой манай хорооны хяналт зохицуулалтын ажиллагсдын ачаалал нэмэгдсэн. Өөрөөр хэлэх юм бол нэг хянан шалгагч 70-аас 85 зохицуулалтын байгууллагын хариуцан ажиллаж байгаа. Гэсэн хэдий ч бидний зүгээс зөвхөн орон тоо, хүний нөөцийг нэмснээр асуудлыг шийднэ гэж харахгүй байгаа. 

Ялангуяа Улсын Их Хурлын 21 дүгээр тогтоолоор баталсан төрийн үйлчилгээнд цахим шилжилт хийхтэй холбогдуулаад дотоод нөөц бололцоогоо ашиглаад нэлээдгүй ажлуудыг цахимжуулах тал дээр хийснийг дурдъя гэж бодож байна. 

Зохицуулалтын байгууллагуудаас “тайлан авах систем”-ийн шинэчлэл, “зөвшөөрлийн цахим системийн өргөдөл хүлээж авах, хянах, цахим гэрчилгээ олгох систем”-ийн шинэчлэл, “санхүүгийн болон санхүүгийн бус мэдээлэл дээр суурилсан олон улсын аргачлал бүхий эрсдэлийн үнэлгээний систем”, “ХУР систем”-ээр дамжуулан төрийн болон хувийн байгууллагуудтай мэдээлэл солилцох систем, “Санхүүгийн зохицуулах хорооны дотоод үйл ажиллагааны автоматжуулалтын систем” зэргийг нэвтрүүлээд ажиллаж байна. 
Гэсэн хэдий ч цаашид энэ системийг улам боловсронгуй болгох, өөрөөр хэлэх юм бол “Санхүүгийн салбарын мэдээллийн нэгдсэн сан”-тай болохоор зорьж ажиллаж байгаа гэдгийг энд дурдах нь зөв байх. 

Түрүүн товчхон дурдсан. Монгол Улс 2020 оны 10 сарын 23-ны өдөр FATF-ийн нэгдсэн хуралдаанаар тэр стратегийн дутагдлаа, улс орноо жагсаалтаас гаргасан. Мөн 2020 оны 12 сарын 09-ний өдөр Европын Холбооны хар жагсаалтаас хасагдсан. Хороо дангаараа гүйцэтгэсэн биш хамтын ажиллагааны зөвлөлийн 17 байгууллагууд, Улсын Их Хурал, Засгийн газраас цаг тухайн үед нь шийдвэрүүдийг гаргаж өгч байсны хүчинд түүхэндээ анх удаа, FAFT-ийн түүхэнд 10 сарын хугацаанд энэ саарал жагсаалтаас гарсан гэдгийг хэлье. 
Компанийн засаглалыг сайжруулах зорилгоор компанийн хувьцаа эзэмшигчийн санал хураагдахгүй байх, ялангуяа жижиг хувьцаа эзэмшигчдийн эрх ашгийг хамгаалах тал дээр нэлээдгүй ажлуудыг хийлээ. 

Үнэт цаасны төвлөрсөн хадгаламжийн төвөөр компанийн ногдол ашгийг тараахаар зохицуулалтыг хийсэн. Мөн ТУЗ-д өөрийн төлөөллийг сонгох зохицуулалтыг бий болгосон. Санал хураах “кумулятив” аргыг хэрэглэх журмыг анх удаа шинэчлэн мөрдүүлээд байна. 
Тайлант онд банкнаас бусад санхүүгийн зах зээл дотоодын нийт бүтээгдэхүүний 15.4 хувьд анх удаа хүрлээ. Энэ нь өмнөх оноос мөн үеэс 2 пунктээр, 2016 оноос 4.5 пунктээр өссөн үзүүлэлт байна. 
Салбарын тоон мэдээллүүдийг товчхон дурдъя гэж бодож байна. Хөрөнгийн зах зээл дээр нийт 591 зохицуулалтын этгээд хувьцаат компанийн үйл ажиллагаа явуулж байгаа. 

Тэгээд хөрөнгийн зах зээлийн үнэлгээ 2019 оноос 12.5 хувиар өсөж анх удаа түүхэндээ 3.0 их наяд хүрсэн байна. Яг өнөөдрийн байдлаар хөрөнгийн зах зээлийн үнэлгээ 3.7 их наяд хүрсэн явж байна. 

Даатгалын зах зээлийн хувьд нийт 319 компани хохирол үнэлэгч зуучлагч болон аудитор, 2473 онд даатгалын төлөөлөгч үйл ажиллагаагаа явуулж байна. 

Тайлант хугацаанд даатгалын хураамжийн орлого өмнөх оноос 2.5 хувиар өсөөд 201.5 тэрбум төгрөгт хүрчихсэн. Нөөцийн сан маань 4.8 хувиар өсөөд 173.5 тэрбумд хүрсэн. Нөхөн төлбөрт 59.8 тэрбум төгрөг зарцуулсан байна. 
Даатгалын салбар дээр ер нь хоёр үзүүлэлтийг их онцолж анхаардаг, Олон улсад. Даатгалын гүнзгийрэлт буюу хураамжийн нийт орлогыг дотоодын нийт бүтээгдэхүүнтэй харьцуулсан харьцаа даатгалын нягтрал гэдэг нэг үзүүлэлт байгаа. Энэ нь нэг хүнд ногдох даатгалын хураамжийн орлогуудыг тооцож үзүүлдэг байгаа. Үүгээр бид хэмжээд үзэхэд олон улсын жишигтэй харьцуулахад харьцангуй бага байгаа. Өөрөөр хэлэх юм бол даатгалын бүтээгдэхүүн, үйлчилгээ өшөө хөгжих орон зай байна гэдгийг бидэнд харуулж байна. 

Банк бус санхүүгийн байгууллагуудын хувьд нийт хөрөнгө өмнөх оноос 16.0 хувиар өсөж 2.0 их наяд төгрөгт хүртлээ. Салбарын харилцагчдын тоо 2.8 сая, зээлдэгчдийн тоо 1.9 дахин өсөж, 788.1 мянгад хүрлээ. 
Банк бус санхүүгийн салбарын нэг онцлог гэх юм бол өнгөрсөн онд, ялангуяа энэ “технологид суурилсан бүтээгдэхүүн, үйлчилгээ” уг салбарт хурдацтай нэвтэрснийг тоон мэдээнүүд харуулж байна. 

Өөрөөр хэлэх юм бол нийт харилцагчдын 88.4 буюу зээлдэгчдийн 40.0 хувь нь финтекийн төрлийн бүтээгдэхүүн, үйлчилгээ авсан байна. 
Та бүхэн мэдэж байгаа байх. Ер нь нэг зээлдэгчид ногдох зээлийн дундаж хэмжээ банк бус санхүүгийн байгууллагуудын хувьд 1.7 сая төгрөг байдаг. Гэтэл финтекээр буюу аппликэйшнээр авсан зээлдэгчдийн хэмжээ 245.2 мянган төгрөг байна. Энэ нь санхүүгийн үйлчилгээний хүртээмжийг сайжруулахад тодорхой ахиц дэвшил гарсан гэж хэлж болно. 

Хадгаламж зээлийн хоршоодын хувьд өмнөх оны мөн үетэй харьцуулахад явуулж байгаа хоршоодын тоо маань 4.6 хувиар буурсан. Нийт хөрөнгө мөн оны өмнөх үеэс 15 хувиар өсөж 256.0 тэрбум төгрөгт хүрсэн байна.

Түрүүн хэлсэн FATF буюу мөнгө угаах болон терроризмыг санхүүжүүлэхтэй тэмцэх үйл ажиллагааны хүрээнд үл хөдлөх хөрөнгө, үнэт металл, тэдгээрээр арилжаа эрхлэгчдийн салбарыг зохицуулалтад авсан. Өөрөөр хэлбэл бүртгэлийн ажил бүрэн хийж дууссан. 
Үл хөдлөх эд хөрөнгө зуучлалын нийт 167 компани 2020 онд тусгай зөвшөөрөлтэйгөөр үйл ажиллагаа явуулсан байна. Үүнээс эдгээр компаниуд нь 610.3 мянган метр квадрат талбай, 281.9 тэрбум төгрөгийн үнэ бүхий үл хөдлөх хөрөнгийн зуучлалын худалдаж, худалдан авч шилжүүлсэн буюу нийт 88.6 мянган метр квадрат талбай, 39.9 тэрбум төгрөгийн үнэ бүхий хөдлөх, хөдлөх хөрөнгийг хөлслүүлж түрээслүүлсэн гэсэн мэдээлэлтэй байна. 
Үнэт метал, үнэт чулууны хувьд арилжааны 30 хуулийн этгээд 399 иргэн тусгай зөвшөөрөлтэй үйл ажиллагаа явуулж байна. Тэгээд үнэт металл, үнэт эдлэлийн 577.0 тэрбум төгрөгийн худалдах, 642.2 тэрбум төгрөгийн худалдан авах арилжаа хийсэн байна. 

Хэдийгээр цар тахлын хүнд хэцүү үе ч байсан Улсын Их Хурал, Байнгын хороодоос өгсөн үүрэг чиглэлээр тодорхой ажлуудыг хийснийг товчхон дурдъя гэж бодож байна. 
Хөрөнгийн зах зээлийг дэмжих зорилгоор хаалттай өрийн хэрэгслийг арилжаалах, нийтэд санал болгон гаргах үнэт цаасны шаардлага, шалгуурыг хангахад хүндрэлтэй байгаа жижиг, дунд үйлдвэрлэгч нарт биржийн бус зах зээлээс санхүүжилт босгох боломжийг бий болгосон. Өөрөөр хэлбэл биржийн бус зах зээлийн үйл ажиллагааны журмыг батлаад одоо хэрэгжүүлээд явахад бэлэн болж байна. 

Дээрээс нь санхүүжилт босгох таатай нөхцөлийг бүрдүүлж үнэт цаасны давхар бүртгэлийн систем буюу хоёр биржийн хооронд үнэт цаасыг чөлөөтэй хөрвүүлж арилжаалах орчныг бүрдүүлснээр анх удаа зах зээлийн үнэлгээ 3 их наядад хүрсэн гэж ойлгож болно. 
Үнэт цаасны төлбөр тооцооны T+2[trade date plus two days] горимд шилжүүлэлтийг хийлээ. Хөрөнгийн зах зээл дээр бараг сүүлийн арваад жил энэ ажлыг ярьсан боловч ажил хэрэг болоогүй байсан. Монголын арилжаанд оролцоод 48 цагийн дотор төлбөр тооцоо хийх боломжийг нээсэн. Өөрөөр хэлэх юм бол цагийн зөрүүтэй байдаг гадаад, дотоодын хөрөнгө оруулагчдад Монголын хөрөнгийн биржээр арилжаанд орох боломжийг нээлээ. 
Улсын Их Хурлын 32 дугаар тогтоолын хүрээнд Нийслэлийн орон сууц корпорац “түрээслээд өмчлөх” гээд. Энэ үйл ажиллагааг амьдралд хэрэгжүүллээ. Энэ түрээслээд өмчлөх орон сууцын түрээсийн баталгаажсан үнэт цаасны дүн 34.4 тэрбум төгрөгт хүрээд 343 мянган ширхэг хөрөнгөөр баталгаажсан үнэт цаасыг бүртгэсэн. Өөрөөр хэлэх юм бол 1200 гаруй албан хаагчид “түрээслээд өмчлөх” орон сууцанд хамруулах боломжийг нээж өглөө. 

Мөн дээрээс нь 2021 он гарснаас Монголд анх удаа олон нийтэд арилжаалах хөрөнгөөр баталгаажсан үнэт цаасны анхдагч зах зээлийн арилжааг эхлүүлсэн. Монголын хөрөнгийн бирж давхар бүртгэлтэй Erdene Resource Development Corp-ийн хувьцааг Канадын хөрөнгийн бирж рүү амжилттай хөрвүүлж, хөрөнгийн зах зээлийн хөгжилд нэг том дэвшлийг гаргасан гэж бодож байна. 
Та бүхэн мэдэж байгаа. Улсын Их Хурлаас гурван том реформыг зарласан байгаа. 
Нэг нь, “санхүүгийн салбарын реформ” байгаа. Энэ дотор ялангуяа банкуудыг олон нийтийн банк болгох өөрчлөлт Банкны тухай хуульд орсон байгаа. 

Энэ хүрээнд Банкны тухай хуульд нэмэлт, өөрчлөлт оруулах тухай хууль баталсантай холбогдуулаад банкийг хувьцаат компанийн хэлбэртэйгээр өөрчлөн байгуулах, хувьцаа эзэмшигчдийн бүтэц, хувь нийлүүлсэн хөрөнгийн хэмжээгээ өөрчлөх, төлөвлөгөө боловсруулах, хэрэгжүүлэх, тайлагнах, хянах түр журмыг Санхүүгийн зохицуулах хорооны дарга, Монголбанкны Ерөнхийлөгчтэй хамтраад баталлаа. Төлөвлөгөөний дагуу үйл ажиллагаа хэрэгжээд явна. 

Даатгалын компаниудын банкны харилцах хадгаламжид байршуулдаг дүрмийн сан, нөөц сангийн хөрөнгийн дээд хэмжээг 10 хувиар бууруулж, компанийн өрийн хэрэгсэл буюу бонд, тэгээд Монголын хөрөнгийн бирж дээр бүртгэлтэй хувьцаат компанийн хувьцаанд байршуулах хөрөнгийн дээд хэмжээг бас нэмэгдүүллээ. Өөрөөр хэлбэл энэ хөрөнгийн зах зээл дээр урт хугацааны хөрөнгө оруулагчдыг бий болгох зорилгоор Даатгалын сангийн нөөц сангуудыг бас урт хугацаандаа хөрөнгийн зах зээлдээ татаж оролцуулах боломж бололцоог нээж байна. 

Дээрээс нь даатгалын багц дүрэмд өөрчлөлт орууллаа. Зөвшөөрлийн үйл ажиллагааг олон улсын стандартад нийцүүлээд, ерөнхийдөө бүрэн цахимжуулсан бүтээгдэхүүн, зөвшөөрөл олгох үйл ажиллагааг хялбаршууллаа. 

Эцэст нь хэлэх юм бол банк бус санхүүгийн байгууллагын гадаад валютын арилжааны үйл ажиллагаанд хяналт тавихаар банк бус санхүүгийн байгууллагуудад анх удаа төрийн цахим төлбөрийн систем, төрийн мэдээллийн солилцооны “ХУР систем”-тэй холбон е-баримт олгуулдаг боллоо. 
Санхүүгийн мэдээллийн албанд харилцагчийн мэдээллийг үнэн зөвөөр хүргүүлэх, хянах боломж бололцоог олголоо. 
Эцэст нь товчлоод хэлэхэд зээлийн батлан даалтын хүртээмжийг нэмэгдүүлэх зохицуулалтыг хийсэн бөгөөд эдийн засгийг дэмжих 10 их наядын хөтөлбөрийн хүрээнд нэр бүхий 6 компанийн 1.2 тэрбум төгрөгийн зээл, 596.2 төгрөгийн батлан даалт олгохоор шийдвэр гараад явж байна. 

Ер нь хорооноос цаашид хөрөнгө оруулагчдын хөрөнгийн зах зээл рүү татахын тулд юуны түрүүнд хөрөнгө оруулалтын сангийн эрх зүйн орчныг сайжруулж, хуулийн этгээдийн олон сонголт, хэлбэрийг бий болгох, түүнчлэн манай улсын хөрөнгийн зах зээлд хөгжүүлэх томоохон нөлөө үзүүлж чадах, зээлжих зэрэглэл өндөртэй олон улсын томоохон санхүүгийн байгууллагуудыг зах зээлд татан оролцуулж, хөрөнгө оруулалтыг дэмжлэг үзүүлэх чиглэлд ажиллаж байна. Онцгой ач холбогдол өгч ажиллаж байна. 

Өнгөрсөн долоо хоногт Эдийн засгийн байнгын хорооны дарга болон гишүүд Санхүүгийн зохицуулах хорооны ажил дээр очиж газар дээр нь байдалтай танилцсан. Тэгээд тодорхой үүрэг чиглэлүүдийг өгсөн. Энэ дагуу Санхүүгийн зохицуулах хороо цаашид хийх ажлуудаа төлөвлөөд, зорилт гаргаад ажиллаж байна. Баярлалаа. 
Ж.Ганбаатар: Баярлалаа. Ажлын хэсгийг танилцуулъя.

Санхүүгийн зохицуулах хорооны дарга Д.Баярсайхан, Санхүүгийн зохицуулах хорооны дэд дарга Т.Цэрэнбадрал, Санхүүгийн зохицуулах хорооны дэд дарга Н.Хүдэрчулуун. Н.Хүдэрчулуун дарга цахимаар байна уу? 

Санхүүгийн зохицуулах хорооны Үнэт цаасны газрын дарга С.Цэрэндаш, Санхүүгийн зохицуулах хорооны Хяналт шалгалт, зохицуулалтын газрын дарга Б.Долгорсүрэн цахимаар оролцож байна. Санхүүгийн зохицуулах хорооны Зах зээлийн судалгаа, хөгжлийн газрын дарга Н.Оюунчимэг. Танхимд байна. Тийм ээ. 

Танилцуулгатай холбоотойгоор асуулт асуух Байнгын хорооны гишүүд нэрсээ өгөхийг хүсье. 
М.Оюунчимэг гишүүнээр тасаллаа. Цахимаар Т.Доржханд гишүүн байна. Би бас асуулт асууна. Д.Батлут гишүүн асуултаа асууя. 

Д.Батлут: Та бүхнийхээ энэ өдрийн амгаланг айлтгая. 
Санхүүгийн зохицуулах хорооны мэдээлэлтэй танилцлаа. Тэгээд надад бас хэд хэдэн асуулт байна. 
Манай улсад санхүүгийн системд банкны салбар нэлээн түлхүү хөгжсөн байгаа. Уг нь мөнгөний зах зээл, хөрөнгийн зах зээл, даатгалын зах зээлүүд тэгш хөгжвөл өөрөө эдийн засгийн томоохон потенциалыг бий болгох боломж бүрдэнэ гэж харж байгаа. 

Өнөөдрийн судалгаагаар нийт хүн амын 90 орчим хувь нь банкны үйл ажиллагаа болон банкнаас гарч байгаа шинэ бүтээгдэхүүнийг мэдэж, ойлгож харилцдаг байна. Нийт хүн амын 50 орчим хувь нь даатгал, валютын арилжааны талаар, 30 хүрэхгүй хувь нь хөрөнгийн биржийн бүтээгдэхүүний талаар, харин 14 орчим хувь нь брокерын үйл ажиллагаатай холбоотой мэдээллүүдийг л авдаг. Тэр талаар ойлголттой байгаад байгаа. 
Цаашид энэ салбарыг хөгжүүлэхийн тулд санхүүгийн мэдлэгийг дээшлүүлэх, хөрөнгийн зах зээл дэх иргэдийн оролцоог чухалчлах нь нэн тэргүүний зорилт гэж харж байна. 

Ингэж байж эдийн засаг хөгжинө. Энэ тал дээр ямар арга хэмжээ авахаар төлөвлөж байгаа вэ гэдэг асуултад хариулт авья. 
Хоёрдугаарт нь, Санхүүгийн зохицуулах хороо салбараа бүртгэлж, мэдээллийн сантай болох нь хамгийн чухал юм. Ингэж байж өдөр тутмынхаа үйл ажиллагааг бас зохицуулдаг, зохион байгуулдаг, хяналт шалгалтаа хийдэг, тулгамдсан асуудлыг л мэдэж ойлгодог. Түүнтэй холбоотой дүрэм, журмын өөрчлөлт, бүх зүйлээ хийдэг байх ёстой. 
Тайланд тусгаснаар 2020 онд 1171 агент, 167 зөвшөөрөлтэй компани үйл ажиллагаа явуулсан гэж гарсан байна. Гэхдээ энэ дотор нэг асуудал байгаад байгаа юм. 
Зөвшөөрөлтэй компани гэхээсээ илүүтэй агентууд оюутан залуучуудыг энэ хөрөнгө зуучлалын компани дээр гардаг шүү. Хөрөнгө зуучлалын компани дээр агентуудад оюутан залуучуудыг ажиллуулдаг…/минут дуусав/

Ж.Ганбаатар: Д.Батлут гишүүнд 1 минут сунгаж өгье. 
Д.Батлут: Тэгэхээр энэ дээр ямар хяналт тавьж байгаа вэ гэдэг талаар хариулт өгнө үү. 
Гуравдугаарт нь, Санхүүгийн зохицуулах хорооноос хөрөнгийн баталгаажсан үнэт цаас гаргах схемийн загвар боловсруулж байгаа юм байна. 

Харин хөрөнгөөр баталгаажсан үнэт цаас гаргаж байгаа тусгай зориулалтын компанийн зөвшөөрөл олгосон тохиолдол байгаа юу? 
Иргэдийг санхүүгийн дарамтад оруулахгүй орон сууцжуулах явдал чухал байгаа. Тэгэхээр ипотекийн зээлд хамрагдах хүсэлт өгсөн иргэдийн тодорхой хувь нь банкны шаардлага хангахгүй гээд буцдаг. 

Тэгэхээр ипотекийн зээлийн хөтөлбөрийг бодвол илүү хямд зардлаар орон сууцтай болох боломжийг хөрөнгийн зах зээлийн бүтээгдэхүүнээр дамжуулан олох боломж гэж харж байгаа юм. Тэгэхээр энэ тал дээр ямар арга хэмжээ зохион байгуулж байгаа вэ? Энэ хөрөнгөөр баталгаажсан үнэт цаас гаргах тал дээр давуу болон сул талуудын талаар Та бүхэн бас хэлж өгнө үү? 
Эдийн засгийн болон эрх зүйн орчин нь тодорхой баталгаажсан зүйл байна уу? Цаашдаа ямар арга хэмжээ авах вэ гэдэг тал дээр хариулт авъя. Баярлалаа.

Ж.Ганбаатар: Д.Батлут гишүүний эхний асуудал. Банкны салбартаа яаж өрсөлдөх вэ? Хөрөнгийн зах зээлийг яаж хөгжүүлэх вэ? Хөрөнгийн зах зээл хөгжиж байж иргэд тэнд хөрөнгийн зах зээлээс үр өгөөжөө авдаг нь Санхүүгийн зохицуулах хорооны гол үүрэг байх ёстой. Энэ талаар юу хийв ээ гэдэг талаар дэлгэрэнгүй хариулт өгөөрэй. 
4 номерын микрофон. 
Д.Баярсайхан: Д.Батлут гишүүний асуултад хариулъя. 
Санхүүгийн салбарын “тулгын гурван чулуу” гэж байдаг. “Банкны систем”, “даатгал”, “хөрөнгийн зах зээл”. 

Ер нь тэгээд хөгжсөн өндөр хөгжилтэй орнуудын зах зээлийн бүтцийг хараад байхад 50, 60 юм уу, 50, 50 юм уу, 40, 60 юм уу иймэрхүү харьцаатай байгаад байгаа. 
Тэгээд банкны салбар нь 50 байдаг юм уу, 60, хөрөнгийн зах зээл нь 50 юм уу, 40 ч байдаг юм уу, 60 байдаг юм уу. Ийм бүтэцтэй харагдаад байгаа юм. 

Манай дээр бас харьцангуй өөр бүтэцтэйг бүгд мэдэж байгаа. 

Тэгээд хорооны зүгээс ялангуяа энэ банкнаас бус санхүүгийн салбарын оролцогчид, энэ зах зээл дээр ажиллагсад, хөрөнгө оруулагчид энэ зах зээлийн багтаамжийг нэмэх талаар бас багагүй ажлыг хийж байгаа юм. Өшөө ч хийх ёстой. 
Мэдээж зөвхөн аль нэг ажлыг онцгойлж, тэрийг хийснээр хөрөнгийн зах зээл хөгжиж байна гэж бол хэлж болохгүй байх. Харьцангуй зах зээл маань харилцан уялдаатай болчихсон. Хуучин манай хяналт зохицуулалтад байдаг банк бус санхүүгийн байгууллага бол зөвхөн нэг зээл өгдөг л газар байлаа шүү дээ. Гэтэл одоо олон нийтийн компани болчихсон. 
Тэгтэл даатгалын компаниуд байна. Даатгалын компаниуд нь маань бас олон нийтийн компани болчихлоо. Банкнууд маань даатгалын зуучлал хийх жишээтэй. Ингээд харилцан хамааралтай байгаад байгаа. 

Тэгээд ер нь товчлоод хэлэх юм бол нэг хэдэн ажлыг хийх ёстой. Ялангуяа хөрөнгийн зах зээл дээр оролцогчид тодорхой байдаг. Нэг тал нь үнэт цаас гаргагчид, хувьцаа гаргагчид, андеррайтер, диллер, брокер, дундын зуучлагчид байна, арилжааны компаниуд байна. Нөгөө талд нь хөрөнгө оруулагчид байгаа. 
Энэ бүгдийн харилцан хамааралд оролцох, эрхүүдийг нь нээх. Дээрээс нь эндээс бас ашиг олох энэ сонирхлыг өдөөх, иргэдийн санхүүгийн боловсролыг дээшлүүлэх шаардлагатай байгаа юм. 
Ж.Ганбаатар: 1 минут сунгаж өгье. Гишүүний асуултад гүйцээгээд хариулъя. 4 номерын микрофон. 

Д.Баярсайхан: Тэгээд ялангуяа энэ дэд бүтцийн байгууллагуудыг чадавхжуулах тал дээр хороо, Монгол Улсын Засгийн газар, Сангийн яам, бусад газартай зайлшгүй хамтарч ажиллаж байна. 
Дээрээс нь хууль эрх зүйн бас тодорхой шийдлүүдийг гаргах ёстой. Хорооны зүгээс гаргах нэлээдгүй өөрчлөлтүүдийг хийчихсэн. Ялангуяа банкны зээлтэй өрсөлдөхүйц бүтээгдэхүүн гаргах ёстой. 
2021 оныг бондыг буюу өрийн хэрэгслийг хөгжүүлэх чиглэлээр онцгой анхаарч ажиллахаар зорилт тавьж байна. Өөрөөр хэлэх юм бол банкнаас зээл авахаас хөрөнгийн зах зээл дээр тэр бонд гаргаад санхүүжилт татах энэ боломжийг нээх тал дээр ажиллаж байна. Өөрөөр хэлбэл бүртгэлийн журмыг маш энгийн хялбаршуулсан болгох тал дээр ажиллаж байна. 

Дээрээс нь энэ хөрөнгийн зах зээл мэдээж иргэдийн санхүүгийн боловсролыг дээшлүүлэх чиглэх тал дээр онцгой анхаарч ажиллах ёстой. Энэ хөрөнгийн зах зээл дээр хийгдэх…/минут дуусав/

Ж.Ганбаатар: Д.Батлут гишүүний асуултад хариулж байхдаа гүйцээгээд хариулчихаарай. 
Ж.Бат-Эрдэнэ гишүүн асуултаа асууя. Ж.Бат-Эрдэнэ гишүүн.

Ж.Бат-Эрдэнэ: Миний асуулт ч бас ерөнхийдөө адилхан юм даа. 
Энэ хөрөнгийн зах зээл ер нь Монгол Улсад яагаад хөгжихгүй байна аа? Тэр хууль эрх зүйн орчин маань болохгүй байна уу? Эдийн засгийн хөгжил түвшин маань болохгүй байна уу? Эсвэл хүмүүсийн маань, ард иргэдийн маань бизнест хандах хандлага, хөрөнгөнд хандах хандлага ондоо байгаад байна уу? 
Минийхээр бол одоо энэ хөрөнгийн зах зээлийг нэлээн хөгжүүлж байж бид энэ жижиг зах зээлээ нэлээн задлах ёстой шүү дээ. Монополчилсон монопол ийм компаниудаа, тэгээд паблик компани болгох, хөрөнгийн зах зээл рүү оруулах. Тэгж байж ард иргэд маань бизнес хийх гээд боломж бололцоо хайгаад явж байгаа хүмүүс байдаг бол энэ зах зээл рүү орох. Ингээд өөрөөр хэлбэл өөрсдийнхөө жижиг зах зээлийг тэлэх ийм боломж бололцоо нээгдэх ёстой гэж хараад байгаа юм. 

Тэгэхээр энэ дээр яг болохгүй байгаа түлхүүрүүд нь юу байгаад байна? Ямар түлхүүрүүд нээвэл бид хөрөнгийн зах зээлээ нээх боломж бололцоо байна? 
Хоёрдугаарт, боломжит одоо гайгүй явж байгаа, өөрөөр хэлбэл шулуухан хэл гэж томорч байгаа ийм компаниуд маань паблик компани болоод, нийтийн компани болоод явах боломж бололцоог ер нь яаж нээх юм бэ? 
Үүнтэй уялдуулаад кластер гэж бид их ярьж байгаа. Энэ компаниудыг түшиглэсэн бэлтгэн нийлүүлэгч бусад жижиг компаниуд хамтарч ажиллах энэ боломж бололцоог ер нь яаж бий болгох ёстой юм? Хуулиар зохицуулалт хийх ёстой юм уу? Өөрөөр хэлбэл тэдээс доошгүй бэлтгэн нийлүүлэлтийнхээ зүйлийг бусад компаниудаар нийлүүлнэ гээд энд нь бас нэг жаахан тийм зохицуулалт хийж өгөх ёстой юм уу? 

Тэгээд энэ кластерыг ер нь энэ компаниуд руу яаж орох юм? Яаж цаад хөрөнгийн зах зээлтэй нь уях юм бэ гэсэн нэг ийм асуулт байна. Хоёр асуулт шүү. Энд. 

Тэгээд даатгалын компаниудын маань үйл ажиллагаа хэр байна? Бид чинь ерөнхийдөө даатгалын систем нэг үеэ бодоход харьцангуй гайгүй болж байна. Гэхдээ бүхий л зүйлдээ даатгалууд маань орж байдаг ийм нөхцөл бололцоог бид гаргах ёстой байх. 
Тэгэхээр таны үйл ажиллагааны хүрээнд байлгаж байгаа даатгалын энэ систем, даатгалынхаа энэ нөхцөл байдлыг яавал…/минут дуусав/

Ж.Ганбаатар: Дараа нь тодруулах уу? Тийм ээ. 

Гишүүний асуултад хариулъя. Тэр зээлтэй өрсөлдөх бүтээгдэхүүн гэдэг л одоо хамгийн чухал юм байгаа шүү дээ. Тийм ээ. Хөрөнгийн зах зээл, зээлтэй өрсөлдөх бүтээгдэхүүн гаргах ёстой. Тэгээд зээлийн хүү гээд л одоо бид дарамтад байгаад байна, бизнес хөгжихгүй байна гэж олон ярьдаг. 

Тийм учраас тэрийг хоёр дахь гишүүн маань хөндлөө. Товчхон, тодорхой хариулахыг хүсье. 4 номерын микрофон өгье. 

Д.Баярсайхан: Ж.Бат-Эрдэнэ гишүүний асуултад хариулъя. 
Хөрөнгийн зах зээл дээр хөгжүүлэхтэй холбоотой, ялангуяа энэ урт хугацааны хөрөнгө оруулагчдыг бий болгох. Энэ тал дээр онцгой анхаарч ажиллах ёстой. Өөрөөр хэлэх юм бол тэр даатгалын компаниудыг хөрөнгийн зах зээл дээр оруулж ирэх. Энэ тал дээр бас тодорхой ажлуудыг хийж байна. Өөрөөр хэлэх юм бол түрүүн тэр банкнууд дээр байршдаг, арилжааны банкнууд дээр байршдаг зүгээр хадгаламж, харилцах хэлбэрээр байршдаг энэ хөрөнгүүдийг, даатгалын хөрөнгүүдийг үнэт цаасны зах зээл дээр оруулах журмын өөрчлөлт хийчихсэн. Энэ хүрээнд 78 орчим тэрбум төгрөг чөлөөлөгдөнө. 
Даатгалын компаниуд дээр бас тодорхой асуултууд байдаг. Монгол Улсад одоогоор 14 ердийн даатгалын, 1 урт хугацаат, 1 давхар даатгалын компаниуд ажиллаж байна. Энэ ялангуяа Хувийн тэтгэврийн сангийн тухай хууль өргөн барьчихсан байгаа. Энэ хүрээнд хэрвээ дэмжигдээд явна гэж үзэх юм бол тодорхой сангууд бас энэ урт хугацааны хөрөнгө оруулалт болж орох ёстой. 
Зүгээр ер нь баталчихсан хуулиуд нэлээдгүй бий. Ашигт малтмалын хуулийн 5.6 гэхэд стратегийн ордуудын 10 хүртэлх хувийг хөрөнгийн биржээр дамжуулж арилжаалаа гэсэн хууль нь байгаад байдаг. Гэтэл хэрэгждэггүй нэг ийм тал байгаад байгаа юм. Ялангуяа одоо жишээлбэл Монголын хөрөнгийн бирж дээр 27 төрийн өмчийн аж ахуйн нэгж байгаад байгаа. 17 нь зуун хувийн. Бусад 10 нь төрийн өмчийн оролцоотой аж ахуйн нэгжүүд байгаа.

Эдгээрийг бүртгэл зөвшөөрлийг нь хийх. Төрийн өмчийн бодлого, зохицуулалттай хамтраад анхны бүртгэлийг нь хийж байгаа. Ялангуяа энэ төрийн өмчүүдийг. Тэгээд магадгүй Монгол Улсын Засгийн газраас шаардлагатай гэж үзвэл хөрөнгийн биржээр дамжуулж арилжаалах. 
Мөн даатгалын нэр төрлийг олшруулах гээд. Ийм тодорхой ажлуудыг зорьж хийж байна…/минут дуусав/

Ж.Ганбаатар: 1 минут сунгаж өгье. 1 номерын микрофон.  
С.Цэрэндаш: Д.Батлут гишүүний асуулт дээр нэмж тодруулга хэлье. 

Хөрөнгөөр баталгаажсан үнэт цаасны тухай хууль 2013 онд батлагдсан. Эндээс хойшоо яг зах зээлийн бүтээгдэхүүн бол хөрөнгөөр баталгаажсан үнэт цаасны тухай хуулийн дагуу гараагүй байсан. Нэг талаас худалдан авагч нь тодорхой. Нөгөө талаас ийшээ өр нь тодорхой ийм хөтөлбөрийн хөрөнгөөр баталгаажсан үнэт цааснууд гарч байсан. 
Харин 2020 онд бол анхны яг хөрөнгийн биржээр дамжсан зах зээлийн зарчмаар хүү нь тогтсон ийм хөрөнгөөр баталгаажсан үнэт цаас гарсан байгаа. 
Вирусийн эсрэг авч хэрэгжүүлэх арга хэмжээний тухай тогтоолыг өнгөрсөн онд Улсын Их Хурлаас баталсан. Үүгээр бусад байгууллагуудад хувь болон төрийн байгууллагуудад хөрөнгөөр баталгаажсан үнэт цаас гаргахтай холбоотой зөвшөөрлийг өгч өрсөлдөөнийг бий болгох чиглэлийг Санхүүгийн зохицуулах хороонд өгсөн байдаг. 
Үүний хүрээнд Нийслэлийн орон сууцны санхүүжилтийн корпорац болон бусад хувийн хэвшлүүдэд хөрөнгөөр баталгаажсан үнэт цаас гаргахтай холбоотой зөвшөөрлүүдийг өгсөн байгаа. Нийт 7 компани энэ зөвшөөрлийг авсан. 30 нь тусгай зориулалтын компани үүний хүрээнд байгуулагдаад одоо үнэт цаас гаргаад явж байна. 
Ж.Ганбаатар: Ж.Бат-Эрдэнэ гишүүн 1 минут тодруулъя.

Ж.Бат-Эрдэнэ: Хөрөнгийн зах зээл рүү оруулах компаниудыг ийшээгээ түлхүү оруулах тал дээр та бас сая хэллээ. Энэ уул уурхайн компаниуд жишээ нь 10 хүртэл хувийг гэж байгаа юм байна шүү дээ. Хөрөнгийн зах зээл рүү гаргана гээд. 
Тэгээд энэ яагаад хэрэгжихгүй байгаа юм бэ? Үүнийг хэрэгжүүлэхэд жишээ нь одоо яг юу, ямар хүчин зүйл дутагдаад байна? Таны хувьд одоо тийм шаардлага тавьж байгаа юм байна уу? Эсвэл Засгийн газар болоод бусад яамдууд дээр Төрийн өмчийн хороон дээр дургүйцээд байдаг юм уу? Яг ийм асуудлуудыг л бид яриад байгаа шүү дээ. 

Өөрөөр хэлбэл бид иргэддээ зах зээлээ нээж өгөх гээд байгаа шүү дээ. Уул уурхайн бүтээгдэхүүн гэдэг бол Монгол Улсын хэмжээнд орлого олж байгаа нэг номерт тавигдаж байгаа ийм салбар байгаа. Тэгвэл энэ салбар луугаа нөгөө иргэдээ оруулах ийм боломж бололцоо чинь тэгвэл наана чинь хаагдаад зогсоод байна гэсэн үг шүү дээ. 
Бусад салбар луу яах ёстой юм бэ? Ямар зүйл. Иймэрхүү түлхүүрүүд бас хийж өгөх ёстой юм уу гэдэг зүйлийг би танаас асуугаад байгаа байхгүй юу. 
Хэрвээ шаардлагатай бол хууль санаачилъя. Наанаасаа санаа оноо гаргаж ир. Тэгээд энэ зах зээлээ өргөжүүлэх тал дээр л хэдүүлээ хөдлөх хэрэгтэй байна шүү дээ. 
Ж.Ганбаатар: 4 номерын микрофон 1г минут хариулъя. Өнөөдөр явж байгаа үнэт цаасныхаа асуудлаар мэдээлэл өгөхгүй юу? 
Д.Баярсайхан: Ялангуяа төрийн өмчит аж ахуйн нэгжүүд, ялангуяа төрийн болон орон нутгийн өмч аж ахуйн нэгжүүдийн бас ажлын хэсэг. 

Өөрөөр хэлбэл Монгол Улсын Засгийн газраас “Алсын хараа-2050” гээд Улсын Их Хурал баталчихсан. Энэ бодлогын баримт бичигт нэг юм тусчихсан байгаа. Төрийн өмчийн аж ахуйн нэгжүүдийн бүтээмж, үр ашгийг дээшлүүлэх, ялангуяа компанийн засаглалыг сайжруулах гээд зорилтууд тавьчихсан байгаа. 
Энэ хүрээнд төрийн өмчийн бодлого зохицуулалтын газрын даргаар ахлуулсан. Тэгээд холбогдох газрууд орсон. Манайх ч гэсэн орсон. Аж ахуйн нэгжүүдийн эхний ээлжид бүртгэлээ нээж байгаа юм билээ. 
Ялангуяа тэр орон нутгийн өмчит аж ахуйн нэгжүүд бол тухайн орон нутгийн иргэдийн төлөөлөгчдийн хурлаар оруулаад л бий болчихдог учраас бас бүртгэл дээр нь нэлээн тийм учир дутагдалтай байсан юм…/минут дуусав/

Ж.Ганбаатар: Ж.Бат-Эрдэнэ гишүүн хариулт тодорхойгүй учраас 1 минут тодруулъя.

Ж.Бат-Эрдэнэ: Баярлалаа. 
Энэ хөрөнгийн зах зээлээ нээхийн тулд нэг зүйл нь байдаг гээд байгаа юм. Одоо хүмүүст итгэл үнэмшил төрүүлж чаддаггүй. Тэр нь болохоор нөгөө ногдол ашгаа хуваарилдаггүй. Тийм болохоор энэ рүү чинь хүмүүс мөнгөө хийхгүй, энэ рүү чинь хөрөнгө оруулалт хийхгүй болчхоод байгаа шүү дээ. 
Тэгэхээр ногдол ашгаа яг хуулийнхаа дагуу тэр Компанийн тухай хуульд заасныхаа дагуу ногдол ашгийг нь өгдөг. Энэ дээр хяналт тавьдаг энэ механизм чинь хэр явж байгаа вэ? Энэ дээр нэг хариулт өгөөч. 
Хамгийн гол түлхүүр чинь наана чинь байгаад байгаа. Хүмүүс итгэл үнэмшил хүрэхгүй байна шүү дээ. Хөрөнгө оруулж чадахгүй байна, ногдол ашгаа авч чадахгүй байна. 
Ж.Ганбаатар: 4 номер.

Д.Баярсайхан: Энэ иргэдийн санхүүгийн боловсрол, зах зээлд итгэх итгэлийн судалгаа хийсэн байгаа. 
Тэгээд ер нь нийт оролцогчдын дийлэнх нь хөрөнгийн зах зээлд оролцох зан төлөв одоогоор суугаагүй байна гэсэн хариулт өгөөд байгаа. 
Тэгээд маш чухал сэдэв хөндлөө. Ялангуяа тэр жижиг хувьцаа эзэмшигчдийн эрх ашгийг хамгаалах бол номер нэг асуудал байгаа. Тэгээд энэ тал дээр ялангуяа компаниудыг тэр засаглалаа сайжруул. Тайлагнал. 
Тэгээд дараа нь тэр ногдол ашгаа хуваарилдаг бол гэдэг дээр хорооны зүгээс шаардлагыг Монголын хөрөнгийн биржтэй хамтраад маш нарийн тавиад явж байгаа. 

Тэгээд дээрээс нь энэ жижиг хувьцаа эзэмшигчдийг компанийн засаглалд оролцох боломж бүх нөхцөлийг нь ханга гээд тэр кумулатив аргын журмыг баталчихсан. Одоо жижиг хувьцаа эзэмшигч нэгдээд төлөөллөө компанийн засаглалд оруулах нэг…/минут дуусав/

Ж.Ганбаатар: Цахимаар Т.Доржханд гишүүн асуултаа асууна. Т.Доржханд гишүүн. Цахимаар хоёр гишүүн байна. 
Т.Доржханд: Баярлалаа. Минутаа тэгвэл нэмээд авчихъя. Дарга аа. Баярлалаа.

Зохицуулах хороон дээр очиж уулзсан болохоор тодорхой асуудлууд бас ярьсан байгаа. Тэгээд тэрнийхээ бас үр дүнг хүлээж байгаа шүү. Тэгээд зохицуулах хороонд бас их найдвар тавьж байгаа шүү. 
Маш тодорхой хоёр гурван асуулт асууя. Энэ “Албан журмын даатгагчдын холбоо” гэж байна. Тэгээд “Албан журмын даатгагчдын холбоо”-ны үндсэн гурван үүрэг байна гээд. Хууль хэрэгжүүлэх, иргэдийн хариуцлага тооцох асуудлыг шийдэх, олон нийтэд мэдээллээр хангах гээд.

Гэтэл сүүлийн хоёр жил хуралдаагүй юм байна. Энэ холбоо нь. Гэтэл энэ чинь өөрөө хуулиараа олгогдсон нэг холбоо яваад байдаг. Тэгээд “төрийн өмнөөс албан журмын даатгалыг хийнэ” гэсэн ийм байдлаар яваад байгаа юм байна. Тэгээд одоо нөгөө даатгалын зах зээл чинь өөрөө маш жижигхэн. 380 тэрбум байна шүү дээ. 
Та нар судлаад үзээрэй. Машин угаадаг энэ зах зээл чинь 500 тэрбум байна. Маш жаахан байна. Гэтэл энэ жаахан зах зээлийг чинь төр өөрөө бас хийнэ гээд л яваад байгаа нь болохгүй байна. 

Тэгээд үүнтэй холбоотойгоор Та нар мэдээлэл өгөөч. Энэ холбоог татан буулгах юм уу, яах юм. Ямар ч хэрэггүй ийм паразит байлгах шаардлага байгаа юм уу. 
Яг үүнтэй холбоотойгоор 10-аад тэрбум төгрөгийн эх үүсвэрийг татвар төлөгчдийн мөнгөөр ороод ирчихсэн. Үүнээс 2-оос 3 тэрбум төгрөгийг нь Капитал банканд алдчихсан сураг байна. Энэ талаар мэдээлэл өгөөч. Цаашаа ингээд яваад байх юм уу. Хэн нэгэн хариуцлага хүлээхгүй юм уу? Нэг.

Хоёрт нь. 1 минутаа нэмээд авчихна шүү. Энэ иргэдийн шударга шүүх гээд төрийн бус байгууллагаас байнга холбогдоод байна. Яасан бэ гэсэн чинь “Үндэсний давхар даатгалын компани” гээд дахиад төр ингээд нэг бүтэц үүсгэчих. 
Тэгээд үүнийхээ захирлыг нь нээлттэй сонгон шалгаруулалтаар биш КОВИД-ын хууль дүрмийг баримталж байна гээд. Тэгээд түр захирал тавьчихсан юм уу даа. 
Гэтэл энэ чинь өөрөө нээлттэй компани байж байдаг. Тэгээд цаашаагаа бас бид яг ийм жишгээр яваад байх юм уу? Тэгээд үүнтэй холбоотойгоор Санхүүгийн зохицуулах хороонд гомдол гаргасан гэнэ. Д.Баярсайхан дарга аа. Тэгээд энэ гомдол нь юу болж байгаа юм? 
Ер нь цаашаа бид ингээд танай байгууллагад их ач холбогдол өгөөд байдаг. Гэтэл нөгөө томилгоо нь ийм байдалтай. Дээрээс нь ийм паразит бүтцүүдийг үүсгээд яваад байх юм бол энэ салбар чинь яаж хөгжих билээ. Тэгэхээр энэ дээр маш тодорхой тайлбар өгмөөр байна. 
Гуравт нь, итгэлцэл гэж байгаа шүү дээ. Тийм ээ. Банк бус санхүү дээр. Тэгээд маш олон гишүүд яриад байна. Банкнуудтай өрсөлдөх бүтээгдэхүүн гаргаж ирмээр байна гээд. Энэ чинь финтек шүү дээ. Финтек чинь болохоороо банкны салбар дээр хийгдэх ямар ч боломж байхгүй. Яагаад гэвэл тэр их олон теллер, олон бүтцүүд байгаа болохоор. Өрсөлдөх нь танай салбар, финтекүүд байдаг. Гар утсаараа өрсөлдөнө6 

Гэтэл итгэлцэл гээд 80 хувиар хязгаарчихаар чинь тэр чинь өөрөө энэ салбарыг чинь боогдуулаад байна. Яг энэ дээр тодорхой бодлогоо танилцуулаач. Тэгээд шаардлагатай бол нэмэлт 1 минутаар асуултаа асууя.   Баярлалаа. 

Ж.Ганбаатар: Хэн хариулах вэ? 4 номерын микрофон өгье. 
Д.Баярсайхан: Т.Доржханд гишүүний асуултад хариулъя. 
“Албан журмын даатгагчдын холбоо” үйл ажиллагаа явуулдаг. Хорооны орон тооны гишүүн, төлөөлөн удирдах зөвлөлийнх нь даргыг хийдэг. Манай дэд дарга бас ТУЗ-д нь байгаа. 
Гишүүнд бас жаахан буруу мэдээлэл өгчихсөн юм шиг байна ТУЗ хуваарийн дагуу хоёр удаа хуралдсан гэж байна. Дээрээс нь Даатгалын бодлогын зөвлөл хорооны дэргэд байдаг. Хорооны дэд даргаар ахлуулсан. Бодлогын зөвлөл улирал бүр хурлаа хийгээд явж байгаа. 
Зүгээр “Албан журмын даатгагчдын холбоо”-ны хувьд бас тодруулаад хэлэхэд ялангуяа даатгалын салбарын бүтээгдэхүүн, нэр төрлийг үйлчлэх үйлчилгээний цар хүрээг нэмэгдүүлэхийн хувьд бас хорооноос зөвхөн энэ жолоочийн хариуцлагын даатгал биш, магадгүй тухайн салбарын хуулиуд дээр байж байгаа. Эмчийнх, хуульчийнх, нотариатчийнх гээд ийм даатгалын төрлүүд байгаа. Барилгын гээд. 

Эд нарыг одоо албан журмын даатгалын нэр төрөлд нэмээд одоо юу гэдэг юм энэ даатгалын салбарын, бас энэ оролцогчдын цар хүрээг нэмэх ёстой гэдэг байр суурьтай байгаа. 
Хоёрт нь, тэр Иргэдийн шударга ёсны фронтоос хороонд өргөдөл, гомдол гаргасан байгаа. Ялангуяа тэр “Үндэсний давхар даатгалын компани”-ийн гүйцэтгэх захирлыг томилсонтой холбоотой. 
Сангийн яамнаас манайд хүсэлт нь ирсэн. Энэ хүнийг томилохтой холбоотой. Бид авч үзсэн. Гэхдээ гүйцэтгэх захирлаар нь томилоогүй. Гүйцэтгэх захирлын үүрэг гүйцэтгэгчээр томилж байгаа юм билээ. 
Даатгалын тухай хуулийн 55 дугаар зүйлд 55.1, 55.2-т даатгалын компанийн эрх бүхий албан тушаалтныг томилохыг зөвшөөрөх гэж байгаа. Хороо. Компанийн тухай хуулийн 84.1-д гүйцэтгэх…/минут дуусав/

Ж.Ганбаата: 4 номерын микрофон. Сунгаж өгье. Гишүүний асуултад гүйцээж хариулъя. 

Д.Баярсайхан: Гүйцэтгэх захирлын үүрэг гүйцэтгэгч гэж албан тушаал байхгүй байгаад байгаа. 
Тэгэхээр Санхүүгийн зохицуулах хорооны зүгээс ямар шаардлага тавьсан бэ гэхээр энэ гүйцэтгэх захирлаар томилогдоогүй юм байна. Гүйцэтгэх захирлын үүрэг гүйцэтгэгч гэдэг учраас хорооноос энэ дээр ямар нэгэн байдлаар зөвшөөрөл олгохгүй. Зөвхөн тохиромжтой этгээдэд бүрдүүлэх тэр материалыг нь бүрдүүлж өг л гэсэн ийм шаардлага тавьчихсан байгаа. 
Энэ ер нь манай даатгалын салбарууд дээр бас анх удаагаа тохиолдож байгаа биш. Өмнө нь “Монгол даатгал” дээр бас гүйцэтгэх захирлын үүрэг гүйцэтгэгч томилохтой холбоотой хүсэлт ирсэн. Манайх яг л тэр хууль дүрмийн хүрээнд хариугаа өгсөн. 
Энэ хүний өмнөх ажил үүргийг нь гүйцэтгэж байсан хүн бол бас л адилхан үүрэг гүйцэтгэж байсан юм билээ. Манайхаас бас зөвшөөрөл авах гээд ирсэн. Тэгээд манай хорооны бодлого, байр суурь бол яг хууль дүрмийнхээ хүрээнд үүрэг гүйцэтгэгчид манайх зөвшөөрөл олгох шаардлагагүй гээд тэр хариугаа өгчихсөн байгаа. 
Тэр өргөдөл, гомдол гаргасан улсуудад нь хорооны зүгээс тэр даатгалын газар албан ёсны хариуг нь хүргүүлсэн байх. Өчигдөр хариу нь гарсан байх гэжа. Энэ бол зүгээр нэг л ийм байр суурьтай байгаа. Хэрвээ гүйцэтгэх захирал томилохоор болох юм бол олон нийт нээлттэй сонгон шалгаруулалт зарлах ёстой гэдгийг нь тухайн албан бичгүүдэд бид хүргүүлчихсэн байж байгаа.

Ж.Ганбаатар: Тэр минут чинь байна л даа. Тэр “Албан даатгагчдын холбоо” гэдэг чинь тэр татвар төлөгчдийн мөнгийг алдчихсан юм уу, алдаагүй юм уу? Тэр мэдээлэл нь зөв юм уу, буруу юм уу? Тийм мэдээлэл байна уу? 
4 номер гүйцээж хариулъя. 4 номерын микрофон өгье. 

Д.Баярсайхан: “Албан журмын даатгагчдын холбоо”-ныхон тодорхой хэмжээний эх үүсвэрийг арилжааны банкуудад байршуулж байсан юм билээ. 
Тэгээд тэр банк татан буугдсантай холбоотой маргаанууд үүссэн гэж ойлгож байгаа. “Капитал банк” гэж би бодохгүй байна. “Капитал банк”-тай асуудлаа шийдсэн гэж ойлгож байгаа. Өөр банк дээр тодорхой асуудал байсан. 
Түүнийхээ оронд тухайн банктай тохиролцоод одоо оффисын зориулалтаар барилга байшин аваад тэндээ бүр оффис нь өөрсдөө холбоо нүүж ороод үйл ажиллагаа явуулж байгаа гэсэн мэдээлэлтэй байгаа. 
Н.Хүдэрчулуун даргаас нэмж тодруулбал илүү нарийн мэдээлэл авах боломжтой. 
Ж.Ганбаатар: Т.Доржханд гишүүн тодруулъя.

Т.Доржханд: Баярлалаа. Тэгэхлээр 2-оос 3 тэрбум төгрөгийн асуудал байна. 

Тэгэхээр “Капитал банк” дээр алдсан гэсэн мэдээлэл байна. Үүнийг та тодруулж өгмөөр байна. Тэгээд энэ чинь нөгөө хуулиар бий болгосон холбоо гэдэг нэртэй. 

Хоёрдугаарт, энэ итгэлцлийн асуудал байна. Итгэл дээрээ Та бүхэн боломжийг нээж өгөхгүй бол хадгаламжид хязгааргүйгээр татах эрх нь банкинд байдаг юм. Гэтэл нөгөө талдаа эх үүсвэр цацах эрх нь байхгүй байна. Ийм болохлоор өрсөлдөх боломжын хязгаарлагдаад байна. Баярлалаа. 
Ж.Ганбаатар: Энэ бүтцээ зөв авч явж чадахгүй байж байж нэг их олон бүтэц байгуулаад л. Тэгээд л би үүнийг мэдэхгүй, тэрийг би нь мэдэхгүй гээд байгаа нь бас. Төр өөрийнхөө хөнжлийнхөө хэрээр хөлөө жийх ёстой шүү дээ. Тийм ээ. 

“Албан журмын даатгал”, “Давхар даатгалын компани” гээд. Хариулах уу? 4 номер. 1 минут. 

Д.Баярсайхан: Тодруулъя. Т.Доржханд гишүүний асуултад. 

“Капитал банк” дээр байсан өр төлбөр барагдсан байна. Харин өөр банкин дээр бол бас тооцоо байгаа. Тэр тооцоогоо хаасан гэсэн надад мэдээ байна. Нарийн мэдээллийг танд өөрт чинь хүргүүлье. “Капитал банк”-тай ямар нэгэн байдлаар өр зээлийн харилцаа байхгүй гэж байна. Бодвол харилцах дээр, хадгаламж дээр байршуулж байсан юм шиг байна. Тэрийгээ шийдсэн гэж мэдээлэл байна. 
Итгэлцлийн үйлчилгээний талаар яриад байна. Банк бус санхүүгийн байгууллагуудын хувьд гаднаас эх үүсвэр татдаг дөрвөн хэлбэрийн нэг нь. “Зээл тусламж”, “төсөл хөтөлбөр”, “итгэлцэл” гэсэн ийм хэлбэрүүдээс эх үүсвэр татдаг. 

Итгэлцлийн үйлчилгээний хувьд банк бус санхүүгийн байгууллагууд өөрийн хөрөнгийн 80 хүртэлх хувийн хэмжээтэй эх үүсвэрийг татаж байгаа юм. Гэхдээ нөгөө талдаа Санхүүгийн зохицуулах хорооны хяналт шалгалт…/минут дуусав/

Ж.Ганбаатар:  М.Оюунчимэг гишүүн асуултаа асууя. 
М.Оюунчимэг: Бид банкны салбарын монополийг эвдэж хөрөнгийн зах зээлийг хөгжүүлэх зайлшгүй шаардлага байна. Санхүүгийн зах зээлийг хөгжүүлье гээд мөн ч олон жил ярьж, шаардлагатай хууль эрх зүйн орчнуудыг бий болгоё гээд л. 
Ялангуяа банкны монополийг хязгаарлах хуулиудыг гаргачихсан. Тэгсэн хэрнээ хөрөнгийн зах зээл маань яг олигтой хөгжихгүй байна. Д.Баярсайхан дарга аа. Таныг томилогдоход бид чинь нэлээд өөрчлөлт авчирна. Эрх зүйн орчныг нь бүрдүүлээд өөрчлөөд хийж байгаа юмнуудыг санхүүгийн зах зээлийг хөгжүүлчихье гэж бодсон бас нэг л санаанд хүрэхгүй байна даа. 
Сая бас хэлээд л байна. Яг одоо байгаа энэ бүтцээрээ хийж байгаа хууль эрх зүйн хүрээнд санхүүгийн зах зээл, хөрөнгийн зах зээлээ олигтой хөгжүүлээд явчихын оронд дахиад нэг баахан зохион байгуулалттай бүтэц бий болгоод тэнд нь бүлэглэл үүсгэж томилгоонууд хийгээд. Энэ чинь өөрөө нэгэн цагт илрээд Д.Баярсайхан дарга минь асуудал үүсэх вий дээ. Бас мэдэгдээд л байгаа шүү. Асуудлууд. Бид бас нүдтэй чихтэй. 
Тэгээд гишүүд яг энэ асуудлыг хөндөхөөр танд хувьд чинь мэдээлэл хүргэж өгье гээд хаачихдаг нэг ийм асуудал байна. Хувьд нь биш. Энд та нар мэдээлэл хийх ёстой. 
Өнөөдөр бид Санхүүгийн зохицуулах хорооны 2020 оны тайлан хэлэлцэж байгаа энэ үед харин нэг гишүүнд өрөөнд нь орж юм тайлбарлах биш энд хурал дээр ийм ийм учиртай, ийм арга хэмжээ бид авсан гээд та хэлж байх ёстой. 
Тийм учраас би бас танаас яг энэ асуулт асуух гэж байсан. Харин сая Т.Доржханд гишүүн асуучихлаа. Тэр “Үндэсний давхар даатгал” дээр гүйцэтгэх захирал гэдэг томилгоог гүйцэтгэх захирлыг нь түр орлон гүйцэтгэгч гээд тэгээд бас гаднаас нь тэр шаардлага хангаагүй хүн, томилгоонууд явагдаад давхар давхар юмнууд хийгээд байна гээд байна. Тэгээд энэ яг үнэн юм уу, үгүй юм уу? Ийм зохион байгуулалттай бүтэц бий болгоод байгаа юм уу? Энэ нь өөрөө тэгээд даатгалын бүтээгдэхүүн, даатгалын цар хүрээг өргөжүүлж, одоо эмнэлэг, авто зам гээд ингээд цаашаа оръё гэсэн зорилго тавьж байна гэж байна л даа. 
Тэгээд энэ маань яг үнүүнийг хэлэхэд нөгөө эрүүл мэндийн даатгал, нийгмийн даатгал, бусад даатгалын чиглэлийг жинхэнэ стандарт утгаар нь хөгжүүлье гэдэг асуудал явж байна уу, эсвэл бас өөр юм яваад байна уу? Энэ дээр нэг тодорхой тайлбар нэг өгөөч гэж хэлмээр байна. 
Ж.Ганбаатар:  4 номер. Гишүүний асуултад хариулъя. 

Д.Баярсайхан: М.Оюунчимэг гишүүний асуултад хариулъя. 
Энэ “Албан журмын даатгагчдын холбоо”, энэ “Үндэсний давхар даатгалын компани”-ийг хороо байгуулаагүй. Энэ бол аль дээр. Одоо жишээлбэл энэ “Үндэсний давхар даатгалын компани”-ийн суурь нь Малын индексжүүлсэн даатгалын хууль батлагдсантай холбоотой л байгуулагдсан бүтэц. 
Үүнийг томилдог этгээд нь болохоор Сангийн яамны ТУЗ нь байгаа шүү дээ. ТУЗ-ынх нь дарга бол Сангийн яамны газрын дарга байгаа. Зүгээр манайх энэ этгээд, энэ гүйцэтгэх захирлын албан тушаалд буюу тэр ТУЗ-ийнх нь гишүүд томилогдохдоо манайхаас энэ этгээдүүд Даатгалын тухай хууль, санхүүгийн зах зээлийн тохиромжтой этгээд мөн эсэх талаар манайхаас зүгээр лавлагаа л авдаг юм. 
Тэр “Албан журмын даатгагчдын холбоо” тэр Жолоочийн мэргэжлийн оролцогчийн тухай хууль батлагдсантай бүтэц 2011 онд байгуулагдсан ийм бүтцүүд. 

Хороо бол ямар нэгэн байдлаар энэ бүтцүүд, энэ байгууллагуудыг огт байгуулаагүй. Зүгээр хорооны зүгээс энэ санхүүгийн зах зээл дээр оролцогч гэдэг үүднээс хяналт шалгалт, зохицуулалтын тэр дүрэм журмынх нь тэр дээр л хяналт тавьж ажилладаг юм. 
Тэгээд тэр “Үндэсний давхар даатгалын компани”-ийн гүйцэтгэх захирлаар нь томилоогүй юм билээ. Энэ дээр гүйцэтгэх захирлын үүрэг гүйцэтгэгчээр томилсон учраас хороо ямар нэгэн байдлаар энэ этгээд тохирно тохирохгүй гэж хэлэх хуулийн үндэслэл байхгүй. 
Өмнө нь ч гэсэн бас энэ даатгалын компаниуд дээр түр орлон гүйцэтгэгчийг томилохдоо хорооноос лавлагаа авч байсан. Тэр үед нь бид нэг л цонхны, нэг л тийм бодлогын, нэг хууль эрх зүйн хүрээнд хариуг нь өгч байсан. 
Зүгээр энэ этгээдүүдэд ганцхан шаардлага хорооны зүгээс тавьж байгаа. Түр орлон гүйцэтгэгчийн хувьд тохиромжтой этгээд байх ёстой. Өөрөөр хэлэх юм бол одоо ял шийтгэл…/минут дуусав/

Ж.Ганбаатар: Гүйцээж хариулъя. Гишүүний асуултад. 1 минут нэмж өгье. Ярих зүйл дууссан уу, байна уу? 
Д.Баярсайхан:  Тодруулъя. Тэгээд иймэрхүү шаардлагуудыг л хорооны зүгээс тавьдаг юм. 
Тэгээд ямар нэгэн бүтэц, зохион байгуулалтыг хороо шинээр бий болгож огт хийгээгүй шүү гэдгийг бас хэлье. 

Ж.Ганбаатар: Тэрийг мэдэж байгаа л даа. Та байгуулаагүй. Тэгэхдээ та хүсэлт гаргаад ийм ийм давхар юунууд байна. Үр ашиггүй байна гэдгийг Та санаачлаад гаргаад явах эрх нь, танд боломж нь байгаа шүү дээ гэдгийг гишүүн сануулж хэлж байна шүү дээ? 
Д.Баярсайхан: Ялангуяа “Үндэсний давхар даатгалын компани” бол тэр Малын индексжүүлсэн даатгалын тухай хууль бол 2014 онд батлагдаад түүнтэй холбоотой энэ бүтцийг нь байгуулсан. 

Тэгээд энэ маань хөгжиж байгаад “Үндэсний давхар даатгалын компани” болж өргөжсөн байгаа. Ялангуяа бидний статистикаас хараад байхад энэ даатгалын салбарын хураамжийн орлогын тал гаруй хувь нь давхар даатгалын компаниудад буюу олон улс руу гараад явчихдаг. Монголоос гараад явчихдаг…/минут дуусав/

Ж.Ганбаатар: М.Оюунчимэг гишүүн тодруулах уу? М.Оюунчимэг гишүүн тодруулъя. 

М.Оюунчимэг: Өчигдөр Хүний эрхийн дэд хороон дээр цэрэг амь үрэгдсэн нь бидний ажилд түлхэц боллоо гээд Зэвсэгт хүчний жанжин штабын дарга дуугарсан шиг Санхүүгийн зохицуулах хорооны дарга минь нэг бэлгэ тэмдгийн чанартай байгууллага болж хувираад байгаа уу гэсэн ойлголт таны сая ярианаас харагдаж байх юм. 
Энэ этгээд тохиромжтой юу, үгүй юу гэдэгт хяналт тавих байгууллага гэдэг чинь хамгийн чухал үүрэгтэй байгууллага хэрнээ бид нэг их оролцоогүй, бид энэ бүтэц биш гээд сууж байх юм. 
Тэгвэл та бас ажилдаа тэнцэхгүй байна гэсэн үг шүү. Д.Баярсайхан дарга аа. Би энэ дээр таны ажил дээр хатуу хяналттай ажиллана шүү. 

Хоёрт нь, энэ ингэсэн байна л даа. Зээл тусламж, төсөл хөтөлбөр, итгэлцэл гэдэг дээр банк бус санхүүгийн байгууллагын гол үйл ажиллагаа. Тэгээд 2016 оноос 2020 оны хооронд 12 дахин банк бус санхүүгийн байгууллагын энэ зээлдэгчийн тоо өссөн байна. 
Тэгэхээр нөгөө банкны зээлийн хүүг бид бууруул гээд байдаг. Эцэстээ нөгөө банкууд маань ихэнх нь банк бус санхүүгийн байгууллага дээр бас ингээд давхар үйл ажиллагаа явуулдаг. Цаад эзэд нь банкны салбарт ажилладаг хүмүүс энэ тэр гээд байдаг. 
Эргээд нөгөө иргэдийн маань банкнаас зээлийн хүүг бууруулах нээрээр банк бус санхүүгийн байгууллага дээр…/минут дуусав/

Ж.Ганбаатар: Гишүүний асуулт, тодруулгад хариулъя. Хэн хариулах вэ? 4 номер. 1 минут.

Д.Баярсайхан: М.Оюунчимэг гишүүний асуултад хариулъя. 
Банк бус санхүүгийн салбарын харилцагчдын тоо өнгөрсөн онд өссөн. Энэ юу харуулаад байна гэхээр тухайн арилжааны банкнууд маань иргэдэд хэрэгцээнд нь нийцсэн бүтээгдэхүүн үйлчилгээ хүрэхгүй байна. Ялангуяа цар тахалтай холбоотой бизнес эрсдэлд орсон учраас банкнууд маань энэ зээл олголт, аж ахуйн нэгж, иргэдэд олгох зээлдээ хязгаарлалт тавиад эхэлж байгаа юм. 
Тэгэхээр тэр зээлдэгчид хаана очих вэ гэхээр хүссэн хүсээгүй дараагийн сонголтууд дээр очиж байгаа юм. Тэр нь банк бус санхүүгийн байгууллага, магадгүй хадгаламж зээлийн хоршоод, магадгүй тэр ломбард байдаг юм уу, ийм байгууллагууд дээр очиж үйлчилгээ яваад байгаа юм. 
Ер нь эдийн засгийг бас нэг индикатор гэж хэлэх юм уу, банк бус санхүүгийн байгууллагын үйл ажиллагаа өргөжөөд явж байгааг нь харахаар ер нь эдийн засаг бас ялангуяа энэ зээл…/минут дуусав/

Ж.Ганбаатар: М.Оюунчимэг гишүүн хариулт хангалтгүй гэсэн учраас 1 минут тодруулъя.

М.Оюунчимэг: Банкаас гадна бусад санхүүгийн зах зээл хөгжиж байвал, цар хүрээ нь өргөжиж байвал бид баяртай байна л даа. 
Гэхдээ сая Та хэлээд байна. Банк бус санхүүгийн байгууллага руу хүмүүс хошуураад байна гэдэг чинь эргээд энэ чинь өөрөө нөгөө хадгаламж зээлийн хоршоо шиг асуудал дагуулчих вий л гэж болгоомжлоод байна л даа. 
Яагаад гэвэл бид өөрсдөө хараад байна. Иргэд гомдоод байна. Асар их мөнгө өгчихсөн. Сүүлдээ төлж чадахгүй. Тэгээд бүх юмаа алдаад дуусаж байна гээд яриад байгаа байхгүй юу. Тийм ч учраас бид сая ломбардтай холбоотой хууль хүртэл гаргалаа шүү дээ. 
Тэгэхээр банк бус санхүүгийн байгууллагад. Одоо сүүлдээ нөгөө хадгаламж зээлийн хоршооноос илүү боловсон нөгөө криптовалют, биткойн чиглэлийн бизнес хүртэл маш их өргөжиж эхэлж байна шүү дээ. Сурталчилгаа нь ч маш их явж байна. Энэ нь эргээд олон хүн мөнгө алдчихаад дахиад асуудал үүсэх вий дээ. 
Тэгэхээр үүнийг эрх зүйн хувьд нь асуудал үүсгэхгүйн тулд зөв голдрилоор хөгжих тал дээр нь Санхүүгийн зохицуулах хороо яг юу хийж, үр дүн нөлөөлөл харагдаж байна уу гэдэг дээр нэг тодорхой хариулт өгөөдхөөч. 
Ж.Ганбаатар: 4 номер тодруулганд хариулъя. 

Д.Баярсайхан:  Гишүүний асуултад тодруулъя. 
Дээрээс нь нэг энэ шалтгаан. Түрүүн хэлсэн. Нөгөө талаас финтектэй холбоотой банк бус санхүүгийн байгууллагын харилцагчдын тоо асар их өсчихсөн. Өөрөөр хэлэх юм бол нийт энэ банк бусын зээлдэгчдийн тоо 800-гаад мянга байгаа. Үүний чинь 40 хувь нь финтекийн зээлдэгчид ороод ирсэн. 
Өөрөөр хэлэх юм бол гар утсаараа аппликэйшнээр зээл авдаг учраас их хурдан түргэн үйлчилгээ авдаг учраас харахад тоо нь бол их өсчихсөн байгаа шүү. Гишүүн ээ. 
Тэгээд энэ нь санхүүгийн үйлчилгээний хүртээмж сайнаар нөлөөлж байна гэж харж байгаа. 
Дээрээс нь бас нэг ийм юм байгаа гишүүн ээ.  Энэ банк бусын зээл бол 1.7 сая төгрөг байгаа юм. Дунджаар. Гэтэл финтекийн зээлдэгчид маань нөгөө гар утсаараа авчихдаг. Орлого нотлохгүй авч байгаа учраас тэр дээр ерөөсөө 245000 төгрөгийн зээл байгаа байхгүй юу. Дунджаар. Тэгэхээр энэ нөгөө банк бусын зээлдэгчдийн тоо их өссөн харагдаад байгаа…/минут дуусав/

Ж.Ганбаатар: Ц.Цэрэнпунцаг гишүүн асуултаа асууя. Цахимаар.

Ц.Цэрэнпунцаг: Сайн байцгаана уу? Д.Баярсайхан даргаас асуу. 

Сая таны тайланг сонсож байгаад таны тайлангаас хоёр, гурван юм тодруулах гэсэн юм. 
Энэ зээлийн батлан даалтын үйлчилгээний талаар нэгд асууя? Энэ Засгийн газраас явуулж байгаа 10 их наядтай холбоотой хөтөлбөрийн дагуу хүмүүс, ялангуяа жижиг батлан даалтын энэ үйлчилгээ шаардлагатай байна. Тэгэхдээ яг бодит амьдрал дээр зээлийн батлан даалтын, эсвэл энэ банк … юм шиг байгаа юм. Энэ тал дээр та нар тодорхой хэлье. Яагаад банк зээлийн батлан даалт гаргаад байхад энэ зээлийн батлан даалтын үйлчилгээ одоо банк найдвартай биш ээ. Энэ батлан даалтад бид итгэж найдаж зээлээ гаргахад бэрх гэж банкнаас ярьж байна. Энэ талаар дээр мэдээлэл өгнө үү. 
Хоёрт, энэ жижиг хувьцаа эзэмшигчдийн эрх ашгийг хамгаалах тал ямар ажил хийдэг вэ? Энэ дээр яг тодорхой ямар зохицуулалтуудыг, ямар ажлууд хийгдэж энэ жижиг хувьцаа эзэмшигчдийн эрх ашгийг хамгаалж байна. 

Зарим гишүүд ярьж байна лээ. Гол нь ашигтай компаниас ашиг девидентээ аваад, компанийн шийдвэр гаргах түвшинд компанийн менежмент, энэ компанийн удирдлагад оролцох сонирхолтой байдаг. Тэгэхээр энэ талаар яг тодорхой хийж байгаа ажлуудаа. 
Гуравт, санхүүгийн үйлчилгээ хэрэглэж энэ хэрэглэгчдийнхээ боловсролыг сайжруулах, санхүүгийнх нь боловсролыг сайжруулах тал дээр ямархуу яг тодорхой ажлууд хийж байгаа юм. Жишээлбэл, Боловсролын яамтай хамтарсан. Ялангуяа ирээдүйн санхүүгийн үйлчилгээг авах, санхүүгийн чиглэлээ, боловсролыг нь сайжруулах чиглэлээр янз бүрийн ажил, хийгдэж байгаа ажил байна уу? Энэ гурван асуултад тодорхой хариулт өгнө үү, Д.Баярсайхан дарга. 

Ж.Ганбаатар: 7 номер гишүүний асуултад хариулъя. 
Т.Цэрэнбадрал: Санхүүгийн зохицуулах хорооны дэд дарга Т.Цэрэнбадрал Ц.Цэрэнпунцаг гишүүний асуултад хариулъя. 
Олон нийтийн санхүүгийн боловсролыг дээшлүүлэх талаар Санхүүгийн зохицуулах хорооноос тодорхой ажлуудыг хийж байгаа. Тухайлбал, олон нийтийн санхүүгийн суурь боловсролыг дээшлүүлэх хөтөлбөрийг Монголбанк, Сангийн яам, Боловсролын яамтай хамтран хэрэгжүүлсэн. 
Энэ хөтөлбөр нь 2016 оноос 2021 он хүртэл хэрэгжиж байгаа. Энэ хүрээнд 2021 аймагт сургагч багш нарыг бэлдсэн. Хамтарсан ажлын хэсгээс гараад таван байгууллагын ажлын хэсэг 21 аймгаар бүгдээрэнгээр нь ажилласан байгаа. Харамсалтай нь 2020 онд цар тахалтай холбогдуулаад биечлэн сургалтын ажил зохион байгуулагдаагүй явж байгаа. 
Санхүүгийн зохицуулах хороо мөн өөрийн бүтэцтэй сургалтын албыг бий болгосон. Сургалтын албаны зүгээс олон нийтэд зориулсан санхүүгийн боловсрол, мэргэжлийн байгууллагуудад зориулсан сургалтуудыг зохион байгуулж ирсэн. Санхүүгийн зохицуулах хорооны сургалтын албанаас нийтдээ 2020 онд 4533 иргэн 59 удаагийн сургалтыг зохион байгуулсан байна.  Энэ бол мэргэжлийн оролцогчдод зориулсан сургалт байна. 
Хоёр дахь асуудал. жижиг хувьцаа эзэмшигчийн эрх ашгийг хамгаалах талаар Санхүүгийн зохицуулах хорооноос тодорхой ажлуудыг хийсэн. Энэ жижиг хувьцаа эзэмшигчдийн эрх ашгийг хамгаалах асуудал хөрөнгийн зах зээлийн хөгжил, хөрөнгө оруулагчдын итгэлийг татахтай холбоотой чухал асуудлуудын нэг. 
Энэ дээр тодорхой гэх юм бол манайх жижиг хувьцаа эзэмшигч дээр хамгийн түрүүнд тулгамддаг асуудал хувь нийлүүлэгчдийн хуралдаа оролцож чаддаггүй. Өөрсдийн санал бодлоо одоо юу гэдэг юм компанийн үйл ажиллагаанд төлөөлөл нь хэлж чаддаггүй тийм асуудал байсан. Энэ дээр Санхүүгийн зохицуулах хороо хувьцаат компанийн хувь нийлүүлэгчдийн хуралд цахимаар оролцох нөхцөл бололцоог нь нээж өгсөн. 2020 онд зохицуулалт, холбогдох журамд өөрчлөлт орсон. Энэ томоохон бас нэг бодлогын арга хэмжээ болсон. 
Хоёрт нь, жижиг хувьцаа эзэмшигч эрх ашгийг хамгаалалтын асуудал ногдол ашиг авах асуудал байдаг. Түрүүн ч гишүүдийн асуултад дурдагдсан. 
Энэ асуудал дээр Санхүүгийн зохицуулах хороо бодлогын арга хэмжээ авсан. Одоо компаниуд ногдол ашгаа тараах тохиолдолд жижиг хувьцаа эзэмшигчдийн ногдол ашгийг үнэт цаасны төвлөрсөн хадгаламжийн төв буюу төрийн өмчит компаниар зуун хувь хөрөнгө оруулагчийн данс руу нь шилжүүлдэг болсон…/минут дуусав/

Ж.Ганбаатар: Эхний асуултаас нь эхэлдэггүй юм уу? Тэр Зээлийн батлан даалтын сан гэдэг байгууллага яагаад. Хэн нь хариулах юм. 1 номер уу? 1 номерын микрофон. Гишүүний асуултад гүйцээж хариулъя.

Н.Оюунчимэг: Санхүүгийн зохицуулах хорооны Зах зээлийн судалгаа, хөгжлийн газрын дарга. Ц.Цэрэнпунцаг гишүүний асуултад хариулъя. 
Зээлийн батлан даалтын сангийн тухай хууль 2011 онд батлагдан гарсан байгаа. Зээлийн батлан даалтын сангийн гол зорилго маань жижиг дунд үйлдвэрлэл, аж ахуй эрхлэгч иргэдэд санхүүгийн дэмжлэг үзүүлэх. Тэгээд батлан даах. Зээлийн үйлчилгээг батлан даалтынх байгаа. Энэ дагуу Зээлийн батлан даалтын сан маань үндсэндээ одоогийн байдлаар 7 жил үйл ажиллагаа явуулж байна. 
10 их наядын хөтөлбөр батлагдсан. Үүний дагуу Зээлийн батлан даалтын сан дээр нэлээн олон ажлууд хийгдэж байгаа. Өнөөдрийн байдлаар үзэх юм бол Зээлийн батлан даалтын сан нийтдээ 3.9 сая, нийт 48 аж ахуйн нэгжийн 3.9 тэрбум төгрөгийн зээлийг судалж байна. Энэ дээр 2.2 тэрбум төгрөгийн батлан даалт гаргахаар судалж байгаа. Судалж байгаа нь энэ байгаа. Яг батлан даалт гаргачихсан байгаа нь 1.2 тэрбум төгрөгийн 596 сая төгрөгийн батлан даалтыг гаргачихсан байгаа. 6 аж ахуйн нэгж дээр. 
Өөрөөр хэлбэл үлдсэн дахиад 48-ыг судалж байгаа. Дахиад цаана нь 7 аж ахуйн нэгжийн 1.3 тэрбум төгрөгийн, 500 сая төгрөгийн батлан даалт дээр олгох боломжгүй гэсэн дүгнэлтийг гаргаад ингээд явуулчихсан байгаа. 

Зээлийн батлан даалтын сангийн тухай Улсын Их Хурлын 32 дугаар тогтоол дээр гарсан байгаа. Тэр дээр нь юу гэж заасан бэ гэвэл зээлийн батлан даалтын сангийн хүртээмжийг нэмэгдүүлэхийг Санхүүгийн зохицуулах хороонд үүрэг болгосон байгаа. 

Энэ талаар Санхүүгийн зохицуулах хороо Зээлийн батлан даалтын сангийн зохицуулалтынх нь журамд өөрчлөлт оруулаад нэг батлан даатгагч олгох бол зээлийн батлан даалтын хэмжээг бууруулж хүртээмжийг нь нэмэгдүүлсэн байгаа. Энэний үр дүнд Зээлийн батлан даалтын сангийн хүртээмж нэмэгдсэн байгаа. 

Дээрээс нь сая энэ 10 их наядын хөтөлбөрийн хүрээнд Зээлийн батлан даалтын сан бонд гаргаж 50 тэрбумаар өөрийн хөрөнгийг буюу дүрмийн санг нь нэмэгдүүлсэн байгаа. 

Зээлийн батлан даалтын сан дээр мөн дээрээс нь Азийн хөгжлийн банкны санхүүжилтийн хүрээнд 60 тэрбум төгрөгийн эх үүсвэртэйгээр батлан даалт бас олгогдоод явж байгаа. Энэ бол 5 банкны хүрээнд олгогдоод явж байгаа ийм батлан даалт байгаа. 

2020 онд Зээлийн батлан даалтын сангийн олгосон батлан даалтын хэмжээ бол буурсан байгаа. 

Ж.Ганбаатар: Монголбанкнаас өгч байгаа мэдээллээр тэр жижиг, дундын авч байгаа зээл. Жижиг, дунд юу яах вэ нөгөө хүрээ нь их томорчихсон шүү дээ. 

Тэрний 3600 аж ахуйн нэгжээс 252 төгрөг өгчхөөд байгаагийн гурван аж ахуйн нэгж дээр нь л Зээлийн батлан даалтын сан шийдвэр гаргасан юм билээ шүү дээ. 3600-гаас 3 аж ахуйн нэгж дээр.

Таны хариулж байгаагаар бол арай өөр зөрүүтэй байна. Тэрнээс гадна их л мундаг аж ахуйн нэгж гэж ойлгогдоод байна. Яг тоо баримтаар бол тэгж харагдахгүй байгаа шүү. Ц.Цэрэнпунцаг гишүүн тэгж асууж байна шүү дээ. 

Зээлийн батлан даалтын сан гэдэг байгууллага 60 хувийг нь хариуцах ёстой. Иргэдийн зээлийн. Батлан даах ёстой. Журмаараа. Энэ чинь одоо яг бодит амьдрал дээр явахгүй байна. Яагаад арилжааны банкнууд зээлийн батлан даалтын сан хоёр хоорондоо учраа олохгүй байна. Яагаад бие биетэйгээ шүүхтэлцээд байдаг юм. 

Ийм мэдээллүүд Монголбанкнаас өгч байгаа шүү дээ. Би цээжээрээ яриагүй байна. 

Ц.Цэрэнпунцаг гишүүн тодруулах уу? 1 минут тодруулъя.

Ц.Цэрэнпунцаг: Сая Ж.Ганбаатар дарга сайн тодорхой асуучихлаа. Хамгийн гол нь 10 их наядын хөтөлбөр хэрэгжиж байгаатай холбоотой хэрэглэгчид, ялангуяа тэр жижиг зээлүүд авч байгаа улсууд маань батлан далдын сангийн үйлчилгээ хэрэгтэй байгаа шүү. 

Тэгэхээр энэ дээр Та бүхэнд тэр зохицуулалтаа хийхдээ энэ дээр анхаарна биз. Тэр батлан даалтын үйлчилгээ үзүүлж байгаа сан банк хоёр хоорондоо учраа ололцохгүй байгаа, нэг нэгэндээ үл итгэлцдэг. Ялангуяа банк нь Зээлийн батлан даалтын сангийн үйл ажиллагаанд итгэдэггүй гэсэн ийм л хандлага байгаа юу? 

Тэгэхээр үүнийг өөрчлөх тал дээр Та бүхэн анхаарал тавьж ажиллах хэрэгтэй шүү. Баярлалаа.

Ж.Ганбаатар: Ц.Цэрэнпунцаг гишүүн санал хэллээ. С.Чинзориг гишүүн асуулт асууя.

С.Чинзориг: Хоёр зүйл тодруулах гэсэн юм. Д.Баярсайхан дарга аа. 

Их Хурлаас баталсан хуулиуд хэр үр дүнтэй хэрэгжиж байгаа бол? Нөгөө банк бус санхүүгийн байгууллагуудын хүүг бууруулах, ломбардын хүүг бууруулах, энэ хуулиудын хэрэгжилт хэр, ямар үр дүнтэй хэрэгжиж байна вэ? Танайх хэр хяналт тавьж ажиллаж байна? Энэ талаар товч мэдээлэл өгөөч? 

Хоёр дахь асуудал нь, иргэдийн ойлголт маш муутай байна. Нөгөө талаасаа манай хууль эрх зүйн орчин ч ерөөсөө үндсэндээ бүрдээгүй байна. Энэ дээр бид цааш нэлээн анхаарах, ялангуяа цахим мөнгөтэй холбоотой асуудал ч маш их газар авах нь байна? 

Шинэ маш олон төрлийн үйлчилгээнүүд гараад ирдэг. Тэр биткойнтой холбоотой асуудлууд. Тэгээд ямар ч зохицуулалт байхгүй. Тэгээд сүүлдээ энэ чинь баахан хөөс болж байна гээд л баахан яриад байдаг. Тэгээд сүүлдээ энэ чинь иргэд бас баахан хохирсон тийм асуудал үүсэх вэ дээ. Энэ дээр одоо Та нар ямар арга хэмжээ авч байна? Яаж одоо урьдчилан сэргийлүүлж байна? Зайлшгүй шаардлагатай тэр хууль эрх зүйн орчныг нь бүрдүүлэх талаар хэрхэн санаачлагатай ажиллаж байна вэ? 

Зүгээр манайд хамаагүй шүү. Амиа амиа бодоорой гэсэн тиймэрхүү л юм яриад л суугаад байх шиг байгаа юм даа та нар. Энэ дээр та нар юу хийх вэ? Байнгын хороотойгоо яриад Их Хурлын түвшинд, Засгийн газрын түвшинд ямар арга хэмжээ авмаар байна вэ? Хууль эрх зүйн орчныг нь сайжруулах шаардлагатай бол яаралтай хууль эрх зүйн орчинг нь боловсронгуй болгох, сайжруулалтын арга хэмжээ авмаар байна шүү дээ. 

Энэ нөгөө хадгаламж зээлийн хоршоод баахан дампуураад иргэд маш их хэмжээгээр хохирсон юм шиг л юм болчих вий дээ. Түрүүн гишүүд ч гэсэн яриад байна лээ. Манай иргэд чинь үнэт цаастай холбоотой ойлголт ер нь их бага ойлголттой шүү дээ. Хөрөнгийн биржтэй холбоотой үйл ажиллагаа энэ тэр маш их ойлголт муутай. Энэ талаар нэлээн учир дутагдалтай байна. 

Ж.Ганбаатар: 4 номерын микрофон. Гишүүний асуултад хариулъя. 
Д.Баярсайхан: С.Чинзориг гишүүний асуултад хариулъя. 
Нэлээдгүй олон бодлогын баримт бичиг, тэр дотроо энэ Хууль эрх зүйн зохицуулалтуудыг хийх, ажиллахаар төлөвлөчихсөн байгаад байгаа. Үнэт цаасны зах зээлийн тухай хууль энэ хаврын чуулганд хэлэлцэхээр батлагдчихсан байгаа. 
Өмнөх Засгийн газар дээр холбогдох газрууд, манай хороод хуулийнхаа үзэл баримтлалыг уг нь батлуулчихсан явж байсан. Одоо шинэ засаг бүрэлдсэнтэй холбоотой дахиж санал авна гээд түр хүлээж байгаа. Гэхдээ жагсаалтад орчихсон учраас энэ бол хэлэлцэгдээд явна. Өргөн барих этгээд нь болохоор засаг байгаа. 
Даатгалын тухай хууль мөн байгаа. Даатгалын тухай хууль дээр бас ажлын хэсэг гараад ажиллаад явж байна. Банк бус санхүүгийн байгууллагын үйл ажиллагааны тухай хууль, Хадгаламж зээлийн хоршооны тухай хуулиуд дээр хороо олон нийттэй хэлэлцүүлгийг нь хийгээд төсөл нь бэлэн болчихсон. Одоо гэхдээ засгаар биш өөр өргөн барих эрх бүхий этгээдээр дамжуулж барихаар ярьж байгаа. Байнгын хорооны даргатайгаа саналаа солилцчихсон байж байгаа. Энэ хаврын чуулганд өргөн барина гэсэн хүлээлттэй байж байна. 
Хадгаламж зээлийн хоршооны хувьд нэг юм хараад байгаа нь, дээвэр хууль нь буюу Хоршооны тухай хууль одоо хэлэлцэгдээд явж байгаа. Тэгээд энэ Хоршооны тухай хуулийнхаа дараа хадгалан зээлийн хоршооныхоо тухай хуулийг оруулах нь зүйтэй юм байна гэсэн байр суурьтай байж байгаа. 
Тэгээд товчхондоо. Түрүүн М.Оюунчимэг гишүүн асуусан. Ялангуяа зохицуулалтгүй этгээдүүд үйл ажиллагаа явуулаад байгаа олон нийтийг хамарсан санхүүжилт татдаг ийм хэлбэрүүд бас явж байгаа. Энэ дээр хорооны зүгээс ямар ажил хийж байна вэ гэхээр. Хороо бол яг шууд арга хэмжээ авчих боломж хууль эрх зүйн хувьд байхгүй. Гэсэн хэдий ч иргэдийг хөрөнгө оруулагчдыг хохирчих вий гэдэг үүднээс сануулгыг байнга цаг тухайд нь өгөөд хүргээд явж байна. 
Дээрээс нь Монголбанк, Хууль зүй, дотоод хэргийн яамтай хамтраад…/минут дуусав/

Ж.Ганбаатар: 4 номерын микрофон. Гишүүний асуултад гүйцээж хариулъя. Тэр цахим мөнгө, койн гэдэг талаар гүйцээж хариулъя. 

Д.Баярсайхан: Тийм. Тэгээд энэ виртуал хөрөнгийн хуулийг өргөн барьчихсан байгаа. Хороо бас зүгээр байгаагүй. Энэний өмнө Санхүүгийн тогтвортой байдлын зөвлөлийн гишүүдээр sandbox-ийн буюу одоо ялангуяа энэ хөрөнгийн зах зээл дээр, санхүүгийн зах зээл дээр технологид суурилсан шинэ бүтээгдэхүүн, үйлчилгээ гарах юм байна. Зөвхөн энэ тохиолдол биш. Өшөө өшөө цаашдаа гарна. 
Гэтэл энэ дээр зөвхөн Монгол Улс биш, дэлхийн олон улсууд энэ зохицуулагч байгууллагууд тодорхой шийдэлд хүрч чадахгүй л байгаад байгаа. Зөвхөн бүртгэдэг юм уу, яадаг юм. Энэ байдлаар л яваад байгаа харагдаад байгаа, ажиглагдаад. 

Тийм учраас бид үүнийг шийддэг нэг арга нь sandbox-ийн орчинд турших байгаа. Эндээ тухайн бүтээгдэхүүн үйлчилгээ гаргагч давхар тэр хууль тогтоогч хяналт, зохицуулалтын байгууллагууд нь хамтарч энэ вакуумжсан орчинд явж байгаа. Тэндээс зах зээлд үнэхээр амьдрах тийм бүтээгдэхүүн гаргах энэ sandbox-ийн орчинг баталчихсан байгаа. Виртуал өөрийн хөрөнгийн зохицуулалтын асуудал бол бас одоогийн төслөөр Санхүүгийн зохицуулах хороонд хяналт шалгалтыг нь өгөхөөр. Өөрөөр хэлэх юм бол бүрдэх байдлаар хуулийн төсөлд суучихсан явж байгаа. Мөдхөн Улсын Их Хурал дээр хэлэлцэгдээд явна байх гэж бодож байна. 
Тэгээд ер нь зөвхөн эмч биш Санхүүгийн хэрэглэгчийн эрх ашгийг хамгаалах тухай хуулийн хүрээнд бас энэ хөрөнгө оруулагчид, иргэдийг өөрийн санхүүгийн мэдлэг. Тийм ээ. Дутмагаас ч байдаг юм уу, мэдээлэл дутуугаас болоод хохирчих вий гэдэг тал дээр хорооны зүгээс анхаарч ажиллаж байгаа. 
Гэхдээ яг хорооны шууд чиг үүрэг нь байдаггүй учраас бид үйл ажиллагааг нь таслан зогсоох юм уу, ийм арга хэмжээ авах боломжгүй байцаагчийн. Гэсэн хэдий ч Хууль зүй, дотоод хэргийн яам, хууль хүчний байгууллагуудтай хамтраад мэдээллээ солилцоод, цаг тухайд нь хамтарч ажиллаад явж байгаа гэдгийг хэлэх нь зөв байх. 
Ж.Ганбаатар: Гишүүд асуулт асууж дууслаа. Одоо танилцуулгатай холбоотой үг хэлэх гишүүд нэрсээ өгөхийг хүсье. 
Цахимаар Т.Доржханд гишүүн байгаа. Т.Доржханд гишүүнээр тасаллаа. Т.Доржханд гишүүн үг хэлье. 
Т.Доржханд: Баярлалаа. Үндэсний давхар даатгалын компанийн захирлыг түр хугацаагаар томиллоо гэж ойлгосон. Тийм болохоороо эднийх бас хяналтаа тавиад явна биз. 
Харин тэр албан журмын даатгалын холбоо гээд. Үүнд чинь Санхүүгийн зохицуулах хорооны нэг дарга нь ТУЗ-ынх нь дарга хийдэг юм билээ. Тэгээд Та бүхэн бодлогыг нь бариад явдаг. 
Тэгэхээр энэ дээрээ бодлогоо тодорхой болгохгүй бол дахиад нэг ийм төрийн институц гарч ирээд, тэгээд нэг арай ядан явж байгаа даатгалын зах зээл дээр бас төр тоглогч болж орж ирэх нь буруу шүү. Тэгээд дандаа төрд ажиллаж байсан дарга нар тэнд чинь удирдаад явдаг билээ шүү дээ. Тэгээд тийм болохлоор даатгалын компаниуд юугаа чаддаг юм. Төр л хийхгүй бол бид хийхгүй бол болохгүй гэсэн байдлаар хоёр, гурван жил явж ирсэн шүү. Энэ талаар жаахан мэдээлэл байна. Тийм болохоор энэ дээр анхаараарай. 
Ер нь цаашаа бид зах зээлийн эдийн засгийг байгуулах гээд байгаа юм уу. Буцаад нөгөө төр голд нь байдаг нийгэм байгуулах гээд байгаа юм уу гэдгээ эргэж харах хэрэгтэй. Ялангуяа санхүүгийн зах зээл дээр төрийн оролцоо ерөөсөө байх ёсгүй шүү дээ. Зохицуулагч л байх ёстой. Нэг. 
Хоёр дахь нь, одоо ингээд банкны салбар чинь маш том сорилттой тулгараад байна. Яагаад вэ гээд гэхээр дэлхий даяараа энэ чинь ингээд банкны үйл ажиллагаа чинь зардал ихтэй. Үр дүнд нь хүү ихтэй. Тэгээд энэ гар утас гарч ирээд, финтек гэдэг юм гарч ирээд энэ чинь санхүүгийн үйлчилгээ чинь хямдарчихаад байна шүү дээ. 
Тэгээд банк өрсөлдөх боломж нь танай зах зээл дээр байна. Хөрөнгийн зах зээл гэж бид зөндөө ярьсан. Банк бус дээрээ финтекээ хийд хиймээр байна. Маш тодорхой бодлого гаргамаар байна. Ямар бодлого вэ гээд тэгэхлээр одоо ингээд зээлийн хүү нь бага, тухайлбал 18 хувиас бага ч гэдэг юм уу, 16 хувиас бага ч байдаг юм уу ийм зээлүүд дээр бид төр дэмжинэ. 
Зохицуулах хороо яаж дэмжих вэ гээд гэхээр итгэлцэл. Тийм үү. Хөрөнгө татах боломжийг нь өсгөнө гэсэн байдлаар бодлогоо уялдуулмаар байна. 
Түрүүн хэлж л байна л даа. М.Оюунчимэг гишүүн асууж байх шиг байна. Энэ банк бусын үйлчлүүлэгчдийн тоо өсчихсөн байна гээд. Аргагүй энэ чинь нөгөө финтек чинь бий болоод байна. Тэгээд дунджагаар зуун доллар хүрэхгүй зээлийг ямар нэгэн барьцаа баталгаагүй хурдан шууд өгөөд байгаа байхгүй юу. Гар утсаараа өгөөд байгаа. Тийм болохоор хямдхан яваад өгөөд байгаа юм. 
Хямдхан өгөөд байгаа болохлоор тэр чинь зээлийн хүү буурах боломж нь л байна. 
Ж.Ганбаатар: Гишүүд үг хэлж дууслаа. Санхүүгийн зохицуулах хорооны 2020 оны үйл ажиллагааны тайланг хэлэлцэж дууслаа. 
Баярлалаа. Дараагийн асуудалдаа оръё. 

Гишүүдээс өгсөн саяын санал, үг, асуулт бүгдийг нь сайн анхаарч ажиллаарай. Эхний асуудал өндөрлөлөө. Дараагийн асуудалдаа оръё. Ажлын хэсэгт баярлалаа. 
Хоёр.Хоршооны тухай хуулийн шинэчилсэн найруулгын төсөл болон 

хамт өргөн мэдүүлсэн хуулийн төслүүд /Улсын Их Хурлын гишүүн Н.Энхболд нарын 3 гишүүн 2019.09.26-ны өдөр өргөн мэдүүлсэн, 

анхны хэлэлцүүлэг/
Хоршооны тухай хуулийн шинэчилсэн найруулгын төслийн анхны хэлэлцүүлгийг явуулж эхэлье. 
Төслийг Байнгын хороо болон чуулганы нэгдсэн хуралдаанаар анхны хэлцүүлэг бэлтгэсэн талаарх ажлын хэсгийн танилцуулгыг Улсын Их Хурлын гишүүн С.Чинзориг гишүүн хийнэ. С.Чинзориг гишүүнийг танилцуулгаа хийхийг хүсье. 
С.Чинзориг: Байнгын хорооны дарга, гишүүдийнхээ өдрийн амгаланг айлтгая. 
Их Хурлын гишүүн Н.Энхболд нарын гишүүдээс 2019 оны 09 дүгээр сарын 26-ны өдөр Их Хуралд өргөн мэдүүлсэн Хоршооны тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүдийг Байнгын хорооны болон чуулганы нэгдсэн хуралдаанд хэлэлцүүлэх үүрэг бүхий ажлын хэсгийг 2020 оны 10 дугаар сарын 27-ны өдрийн Байнгын хорооны тогтоолоор шинэчлэн байгуулж ажилласан. 
Ажлын хэсэг хуулийн төслийг хэлэлцэж, төслийн зүйл бүрд нийт 79 багц зарчмын зөрүүтэй саналын томьёолол, найруулгын нэг саналын томьёолол боловсруулсан. 
Энэхүү хуулийн төсөл нь Хууль тогтоомжийн тухай хуулиар зохицуулсан хуулийн бүтэц, хэлбэр, эх бичвэрт тавих нийтлэг шаардлагыг хангаагүй, нэр томьёо тодорхойгүй, олон утгатай, давхардал, хийдэл ихтэй зүйл, заалт хоорондоо болон бусад холбогдох хуулиудтай уялдаа муутай, зөрчилтэй байсан нь эдгээр зарчмын зөрүүтэй санал боловсруулах үндэслэл болсон. 
Ажлын хэсэг хуулийн төслийг хэлэлцээд нийт 8 бүлэг, 56 зүйлтэй шинэчилсэн найруулгын төслийг боловсруулж дараах онцлог зохицуулалтуудыг төсөлд тусгасан болно. 
Олон улсын хөдөлмөрийн байгууллагын зөвлөмж болон хоршоог амжилттай хөгжүүлж байгаа бусад улс орнуудын жишиг, туршлагад тулгуурлан хуульд хэрэглэсэн нэр томьёо болон хоршоо үйл ажиллагаандаа баримтлан ажиллах зарчмыг анх удаа тодорхойллоо. 
Иргэний хуулийн 33.2-т хоршоог ашгийн төлөө бус хуулийн этгээдийн төрөл байхаар зохицуулсан нь олон улсын жишигт илүү нийцсэн гэж ажлын хэсэг үзэж, Олон улсын хөдөлмөрийн байгууллагаас боловсруулсан хоршооны талаарх концепцыг тулгуур болгон хуулийн төслийн боловсруулалтыг гүйцэтгэсэн болно. 
Хоршооны гишүүний эрх үүрэг, бүртгэл, эрсдэлд оруулсан хувь хөрөнгө, өв залгамжлал, түүний бүрэн эрх дуусгавар болохтой холбоотой харилцааг хоршооны гишүүн гэсэн шинэ бүлэг болгон зохицуулсан. 
Энэ хуулийн төслөөр хоршоо анх удаа хуулийн этгээдийнхээ хувьд эрх, үүрэг хариуцлагатай болж, гишүүдийнхээ нийгэм, эдийн засгийн байдлыг дээшлүүлж, амьдрал ахуйн таатай орчин бүрдүүлж, гишүүдийнхээ өмнө үүрэг хүлээхээр тусгасан. 
Хоршооны талаарх орон нутгийн төрийн нутгийн өөрөө удирдах байгууллага болон засаг даргын бүрэн эрхийн шинээр томьёолон төсөлд тусгаснаар хоршоогоор дамжуулан түүхий эд, бүтээгдэхүүний нийлүүлэлт, борлуулалтын кластер сүлжээг хөгжүүлэх боломжийг нэмэгдүүлэх, хоршооны хөгжлийн үнэлгээ хоёр жил тутам хийж, нэгдсэн удирдлага, мэдээллээр хангах замаар хоршооллын хөдөлгөөнийг Хоршоодын холбоо болон Хоршооллын нэгдсэн холбоогоор дамжуулан дэмжихийг бас зорьсон. 
Хуулийн төслийн хоршооны хөрөнгө гэсэн зүйлийг хоршооны хөрөнгө, эх үүсвэр гэсэн шинэ бүлэг болгон өөрчлөн нь найруулж хоршоо хуулийн этгээдийнхээ хувьд иргэний хуульд тодорхойлсон өмчлөлдөө буюу эзэмших, ашиглах, захиран зарцуулах эрхдээ тусгайлсан хөрөнгөтэй, өөрийн нэрээр эрх олж, үүрэг хүлээдэг, үйл ажиллагаанаасаа бий болох үр дагаврыг эд хөрөнгөөрөө хариуцдаг, нэхэмжлэгч, хариуцагч байж чадах, тодорхой зорилго бүхий тогтвортой үйл ажиллагаа эрхэлдэг зохион байгуулалтын нэгдэл байх боломжийг нээж хоршоог өөрийн хөрөнгөтэй болгосон. 
Ингэснээр хоршоо арилжааны банк болон бусад зээлдэгчдээс зээл авах эрх зүйн үндсийг илүү тодорхой болгож өгсөн гэж бид үзэж байгаа болно. 
Хоршоо гишүүдийнхээ эдийн засгийн болон нийгэм, соёлын нийтлэг хэрэгцээг хангах, сайн дураар нэгдсэн хамтын удирдлага, хяналт бүхий дундын эд хөрөнгө дээр үндэслэн үйл ажиллагаа явуулдаг бөгөөд хоршоо энэхүү үйл ажиллагаа, хамтын удирдлагаа амжилттай хэрэгжүүлэхэд үүсэж болох аливаа санхүүгийн хүндрэлийн хохирол багатай даван туулахад бодлогоор дэмжих зорилгоор болзошгүй Эрсдэлээс хамгаалах сан болон Хоршооны хөгжлийн санд тодорхой хөрөнгө төвлөрүүлэх боломжийг хуулийн төсөлд анхны хэлэлцүүлэгт тусгасан болно. 
Түүнчлэн хуулийн төсөлтэй хамт өргөн мэдүүлсэн Нэмэгдсэн өртгийн албан татварын тухай хуульд нэмэлт оруулах тухай хуулийн төсөлд хоршоо гишүүдийнхээ барааг дотоодын үйлдвэрлэгчдэд зуучлан борлуулсан бол дамжуулан борлуулсанд тооцохгүй байхаар зохицуулалт нэмж оруулсан нь хоршооны татвар ногдох орлогыг илүү тодорхой болгоод зогсохгүй орон нутагт үйл ажиллагаа явуулж байгаа мал аж ахуй, газар тариалангийн үйлдвэрлэл эрхэлдэг хоршоодын хөгжлийг дэмжинэ гэж бид үзсэн болно. 
Хоршоог дэмжихэд төлөөлөгчдийн хурал, эрх бүхий албан тушаалтан, тэдний хүлээх үүрэг, хариуцлагыг хоршоодыг хөгжихөд шаардлагатай эрх зүйн зохицуулалт гэж үзээгүй учраас төслөөс бүхэлд нь хасаж, зарчмын саналуудыг ажлын хэсэг гаргасан. 
Хоршооны тухай хуулийн шинэчилсэн найруулга батлагдсантай холбогдуулан авах арга хэмжээний тухай Их Хурлын тогтоолын төслийг ажлын хэсгийн зүгээс боловсруулж, зарчмын зөрүүтэй саналын хамт Та бүхэнд тараасан болно. 
Ажлын хэсгээс гаргасан зарчмын зөрүүтэй холбоотой саналуудын томьёоллыг дэмжиж өгөхийг Та бүхнээс хүсэж байна. Баярлалаа. 

Ж.Ганбаатар: Баярлалаа. С.Чинзориг гишүүнд баярлалаа. 
Ажлын хэсгийн танилцуулгаас асуух асуултдаа гишүүд нэрсээ өгөхийг хүсье. Алга байна. С.Чинзориг гишүүн маш ойлгомжтой тайлбарласан учраас асуулт алга байна. Цахимаар байна уу? 
Тэр дээр нь асуучихаж болно. М.Оюунчимэг гишүүн. Манай гишүүд одоо санал хураалт явна. Зарчмын зөрүүтэй санал хураалт хэд байна? Энэ чинь. 80 саналтай юм байна. Тийм үү? Тэгэхээр бүгдээрээ iPad-даа бэлдэхийг хүсье. iPad-даа бэлтгэхийг хүсье. Цахимаар оролцож байгаа гишүүд.

Цахимаар оролцож байгаа гишүүд анхааралтай байхыг хүсье. iPad-аараа өгнө шүү. iPad-аараа өгнө. Тийм үү? Дандаа iPad-аараа өгнө. Тийм.

Эхлээд С.Чинзориг дарга. Тийм ээ. Туршилтын санал хураалт явуулаад үзье. Манайхан бас техникийн бүрэн байдал хэр байгааг шалгаад, туршилтын санал хураалт явуулъя. Санал хураалт. Гишүүд анхааралтай байхыг хүсье. Санал хураалт явууллаа. 
Т.Аюурсайхан гишүүн, Ж.Бат-Эрдэнэ гишүүн, Д.Бат-Эрдэнэ, Б.Жавхлан гишүүн, Б.Энхбаяр гишүүн Байнгын хорооныхоо санал хураалтад анхаарал хандуулахыг хүсье. 

Санал хураалт. Гишүүд анхааралтай байхыг хүсье. 

Төслийн 1 дүгээр зүйлийг доор дурдсанаар өөрчлөн найруулах:

“1.1.Энэ хуулийн зорилт нь хоршооны зохион байгуулалт, үйл ажиллагааны эрх зүйн үндсийг тодорхойлж, хоршоог үүсгэн байгуулах, хоршооны гишүүнчлэл, хяналт, хоршооны үйл ажиллагааг дуусгавар болгохтой холбогдсон харилцааг зохицуулахад оршино.” 

Санал гаргасан Улсын Их Хурлын гишүүн С.Чинзориг, Ж.Бат-Эрдэнэ, Н.Ганибал, Ц.Мөнх-Оргил, Г.Тэмүүлэн, О.Цогтгэрэл. Цаашид “Ажлын хэсэг”. Санал хураалт. 

Гишүүд анхааралтай байгаарай. Санал дэмжигдлээ. 
Хоёр дахь санал хураалт явуулъя. 

Төслийн 3 дугаар зүйлийн 3.1 дэх хэсгийн “үйлчилгээг” гэснийг “үйл ажиллагаа” гэж өөрчлөх. 

Санал гаргасан ажлын хэсэг. Санал хураалт.
Санал хураалт. 73.3 хувийн саналаар дэмжигдлээ. 



Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Хуулийн нэр томьёо

4.1.Энэ хуульд хэрэглэсэн дараах нэр томьёог доор дурдсан утгаар ойлгоно:

4.1.1.“хоршоо” гэж Иргэний хуулийн 36.4-т заасан хуулийн этгээдийг;

4.1.2.“хоршооны гишүүн” гэж хоршооны дүрэмд заасан хэмжээгээр хоршоонд хувь хөрөнгө оруулсан, 16 насанд хүрсэн иргэнийг, дундын хоршооны хувьд хоршоо, хуулийн этгээдийг;

4.1.3.“хоршооны бараа, бүтээгдэхүүн” гэж хоршоо, хоршооны гишүүний бэлтгэсэн түүхий эд, хагас боловсруулсан болон эцсийн  бүтээгдэхүүнийг;

4.1.4.“хоршооны гишүүнд төлөх төлбөр” гэж хоршоо гишүүнийхээ бараа, бүтээгдэхүүнийг худалдан борлуулсан, оюуны өмчийг ашигласны дараа түүнд төлөхөөр тохиролцсон хэлцлийн үнийн дүнг;

4.1.5.“хоршооны зуучлалын орлого” гэж хоршооны гишүүний бараа, бүтээгдэхүүнийг зуучлан борлуулсан орлогоос борлуулалтын үйл ажиллагаатай холбогдсон зардал, хоршооны гишүүнд төлөх төлбөрийг хассан дүнг;

4.1.6.“болзошгүй эрсдэлээс хамгаалах сан” гэж хоршоонд учирч болох эрсдэлээс хамгаалах зорилгоор энэ хууль болон хоршооны дүрэмд заасны дагуу хоршооны борлуулалтын орлогоос хуримтлуулах мөнгөн хөрөнгийг;

4.1.7.“хоршооны гишүүнд ногдох орлого” гэж хоршооны борлуулалтын орлогоос болзошгүй эрсдэлээс хамгаалах сан, энэ хуулийн 4.1.4-т заасан төлбөр болон борлуулалтын үйл ажиллагаатай холбогдсон бусад зардлыг хасаж, албан татвар төлсний дараах орлогоос хоршооны гишүүний оруулсан хувь хөрөнгө, оролцоонд ногдох хэмжээгээр хуваарилах хөрөнгийг;
4.1.8.“хоршооны гишүүний нөхөх хариуцлага” гэж хоршооны үйл ажиллагааны улмаас бий болсон үүргийг хоршооны эд хөрөнгөөр гүйцэтгээд, хүрэлцэхгүй тохиолдолд хоршооны гишүүний эд хөрөнгөөр хариуцахыг тус тус ойлгоно.” 


Санал гаргасан ажлын хэсэг. Санал хураалт. 

73.3 хувиар санал дэмжигдлээ. 


Төслийн 5 дугаар зүйлийг доор дурдсанаар өөрчлөн найруулах: 

“5 дугаар зүйл.Хоршооны үйл ажиллагаанд баримтлах зарчим

5.1.Хоршоо үйл ажиллагаандаа дараах зарчмыг баримтална:

5.1.1.үндэс, угсаа, хэл, арьсны өнгө, нас, хүйс, нийгмийн гарал, байдал, хөрөнгө чинээ, эрхэлсэн ажил, шашин шүтлэг, үзэл бодол, боловсролоор ялгаварлахгүй, сайн дурын гишүүнчлэлтэй байх;

5.1.2.хараат бус, бие даасан байх;  

5.1.3.хоршооны гишүүдийн ардчилсан удирдлага, хамтын хяналттай, ил тод, нээлттэй байх;
5.1.4.хоршооны гишүүдийн эдийн засгийн тэгш оролцоог хангаж, шударга хуваарилалт хийх;
5.1.5.хоршооны гишүүд, ажилтныг хоршооны хөгжлийг дэмжихэд чиглэсэн сургалт, мэдээллээр хангах;
5.1.6.хоршоо хоорондын хамтын ажиллагааг дэмжих;

5.1.7.хоршооны гишүүдийн нийтлэг эрх ашгийг дээдлэх.” 


Санал гаргасан ажлын хэсэг. Санал хураалт. 


73.3 хувиар санал дэмжигдлээ.


Төслийн 6 дугаар зүйлийг доор дурдсанаар өөрчлөн найруулах: 

“6 дугаар зүйл.Хоршооны хэлбэр, үйл ажиллагааны чиглэл

           6.1.Хоршоо анхан шатны болон дундын гэсэн хэлбэртэй байна.

           6.2.Анхан шатны хоршоог ес ба түүнээс дээш иргэн хамтран байгуулж болно.

           6.3.Хоршоо болон хуулийн этгээд хамтарч дундын хоршоо байгуулж болно. Дундын хоршооны гишүүдийн 51-ээс доошгүй хувь нь хоршоо байна.

           6.4.Дундын хоршооны эрх зүйн зохицуулалт нь энэ хуульд заасан хоршооны нийтлэг зохицуулалттай адил байна.
6.5.Хоршоо хууль тогтоомжоор хориглоогүй, дүрэмд заасан үйл ажиллагаа явуулна.” 


Санал гаргасан Ажлын хэсэг. Санал хураалт. 


73.3 хувийн саналаар дэмжигдлээ.
Төслийн 7 дугаар зүйлийг бүхэлд нь хасах. 
Санал гаргасан Ажлын хэсэг. Санал хураалт. 

53.3 хувиар санал дэмжигдлээ. Гишүүд анхааралтай байхыг хүсье. Хурал үймүүлэхгүй байхыг хүсье. 
8 дугаар зүйлийг бүхэлд нь хасах. 
Санал гаргасан Ажлын хэсэг. Санал хураалт. 

60.0 хувиар санал дэмжигдлээ. Гишүүд санал хураалтдаа анхааралтай оролцохыг дахин хүсье. 

9 дүгээр зүйлийг бүхэлд нь хасах. 

Санал гаргасан Ажлын хэсэг. Санал хураалт. 

Санал 66.7 хувиар дэмжигдлээ. 

10 дугаар зүйлийг бүхэлд нь хасах. 

Санал гаргасан Ажлын хэсэг. Санал хураалт. 

66.7 хувиар санал дэмжигдлээ. 
11 дүгээр зүйлийг бүхэлд нь хасах. 

Санал гаргасан Ажлын хэсэг. Санал хураалт. 



Төслийн 12 дугаар зүйлийг 7 дугаар зүйл болгож, доор дурдсанаар өөрчлөн найруулах: 

“7 дугаар зүйл.Хоршооны оноосон нэр, оршин байгаа газар 

7.1.Хоршоо нь оноосон нэртэй байна. Хоршооны оноосон нэрийн ард “Хоршоо” гэсэн ялгах тэмдгийг хэрэглэнэ.


7.2.Хоршоог хоршооны аль нэг гишүүний нэрээр нэрлэж үл болно.


      
7.3.Хоршооны ерөнхий захиргаа оршин байгаа газрыг хоршооны төв гэж үзнэ.” 

Санал гаргасан Ажлын хэсэг. Санал хураалт. 


78.6 хувиар санал дэмжигдлээ. 

           Төслийн 13 дугаар зүйлийг 8 дугаар зүйл болгож, доор дурдсанаар өөрчлөн найруулах: 

  “8 дугаар зүйл.Үүсгэн байгуулах гэрээ

  8.1.Хоршоог үүсгэн байгуулагчид хоршоо үүсгэн байгуулах талаар гэрээ байгуулж, уг гэрээнд хоршооны зорилго, үүсгэн байгуулагчдын оруулах хувь хөрөнгийн хэмжээ, эрх, үүрэг, хариуцлага зэргийг тусгана.
          
8.2.Хоршоог улсын бүртгэлд бүртгүүлснээр үүсгэн байгуулах гэрээ дуусгавар болно.” 
Санал гаргасан Ажлын хэсэг. Санал хураалт. 

78.6 хувийн саналаар санал дэмжигдлээ.

          Төслийн 14 дүгээр зүйлийг 9 дүгээр зүйл болгож, доор дурдсанаар өөрчлөн найруулах: 

 “9 дүгээр зүйл.Хоршоог улсын бүртгэлд бүртгүүлэх 

          9.1.Хоршоог үүсгэн байгуулагч хоршоо байгуулах тухай шийдвэр гарснаас хойш 30 хоногийн дотор улсын бүртгэлийн байгууллагад Хуулийн этгээдийн улсын бүртгэлийн тухай хуульд заасны дагуу бүртгүүлнэ.” 

Санал гаргасан Ажлын хэсэг. Санал хураалт. 


78.6 хувиар санал дэмжигдлээ.


Төслийн 15 дугаар зүйлийг 10 дугаар зүйл болгож, доор дурдсанаар өөрчлөн найруулах: 


“10 дугаар зүйл.Хоршооны дүрэм, түүний агуулга
10.1.Хоршоог үүсгэн байгуулах баримт бичиг нь хоршооны дүрэм байна.

10.2.Хоршооны дүрмийг бүх гишүүдийн хурлаар батална.

10.3.Хоршооны дүрэмд дараах асуудлыг тусгана:

10.3.1.хоршооны оноосон нэр, оршин байгаа газрын хаяг;

10.3.2.гишүүдийн ургийн овог, овог, нэр, оршин суугаа хаяг, регистрийн дугаар, дундын хоршооны хувьд гишүүн хуулийн этгээдийн оноосон нэр, оршин байгаа газрын хаяг;

10.3.3.хоршооны зорилго, үйл ажиллагааны чиглэл;

10.3.4.тодорхой хугацаагаар үйл ажиллагаа явуулахаар тохиролцсон бол  үйл ажиллагаа явуулах хугацаа;

10.3.5.хоршоонд элсэх, гарах, хасах нөхцөл, журам, хоршооны гишүүний эрх, үүрэг, хариуцлага;

10.3.6.хоршооны гишүүний оруулах хувь хөрөнгийн хэлбэр, үнэлэх арга;

10.3.7.хоршооны гишүүний заавал оруулах хувь хөрөнгийн хэмжээ, хугацаа;

10.3.8.хоршооны гишүүний заавал оруулах хувиас гадна хоршоонд нэмж оруулж болох хувь хөрөнгийн дээд хэмжээ;

10.3.9.хоршооны гишүүнчлэлийн журам;

10.3.10.хоршооны гишүүнд үйлчлэх хэлбэр;

10.3.11.хоршоо үйл ажиллагаандаа хоршооны гишүүн бус этгээдийг оролцуулах нөхцөл, журам;

10.3.12.хоршооны эд хөрөнгө, түүнийг бүртгэх, ашиглах, захиран зарцуулах журам;

10.3.13.хоршооны орлого, зарлагыг тооцох, бүртгэх, түүнийг хуваарилах журам;

10.3.14.хоршооны гишүүнд ногдох орлого хуваарилах, оруулсан хувь хөрөнгийг буцаан олгох журам;

10.3.15.хоршооны бүтэц, хэлбэр, удирдлагын бүрэлдэхүүн, түүний бүрэн эрх, хүлээх хариуцлага, шийдвэр гаргах журам;

10.3.16.хоршооны үйл ажиллагаанд тавих дотоод болон хөндлөнгийн хяналт;

10.3.17.хоршооны гүйцэтгэх удирдлагад тавих шаардлага;

10.3.18.хоршооны салбар, төлөөлөгчийн газар байгуулах үндэслэл, ажиллах журам, түүний эрх, үүрэг, хариуцлага;

10.3.19.хоршооны бүх гишүүдийн, Тэргүүлэгчдийн, Хяналтын зөвлөлийн хурал хуралдуулахтай холбогдсон энэ хуульд зааснаас бусад асуудал;

10.3.20.болзошгүй эрсдэлээс хамгаалах санд хуримтлуулах хөрөнгийн хувь хэмжээ, уг санд заавал байлгах хөрөнгийн хэмжээ;

10.3.21.хоршооны хөгжлийн санд төвлөрүүлэх хөрөнгийн хувь хэмжээ;

10.3.22.хоршоодын холбоонд нэгдэх, холбооноос гарах;

10.3.23.хоршоог өөрчлөн байгуулах, татан буулгах, өр төлбөрийг барагдуулах, үлдэгдэл эд хөрөнгийг гишүүдэд хуваах журам;

10.3.24.хоршооны гишүүний нөхөх хариуцлагын хэмжээ;                

10.3.25.хоршооноос их хэмжээний болон сонирхлын зөрчилтэй хэлцэл хийх эрх, энэхүү хэлцлийн улмаас үүссэн хохирлыг барагдуулах, үр дагаврыг арилгах журам;

10.3.26.хоршооны гишүүний хоршоонд оруулсан хувь хөрөнгийг өв залгамжлах, бусдад шилжүүлэх журам;

                     10.3.27.хоршооны үйл ажиллагаатай холбоотой бусад.” 

Санал гаргасан Ажлын хэсэг. Санал хураалт. Гишүүд анхааралтай байхыг хүсье. 

74.6 хувийн саналаар санал дэмжигдлээ. 


Төслийн 16 дугаар зүйлийг 11 дүгээр зүйл болгож,  доор дурдсанаар өөрчлөн найруулах: 

“11 дүгээр зүйл.Хоршооны дүрэмд нэмэлт, өөрчлөлт оруулах
11.1.Хоршооны дүрэмд нэмэлт, өөрчлөлт оруулах асуудлыг бүх гишүүдийн хурлаар хэлэлцэж, хуралд оролцсон гишүүдийн дийлэнх олонхын саналаар шийдвэрлэнэ.

11.2.Хоршооны дүрэмд оруулах дараах нэмэлт, өөрчлөлтийг бүх гишүүдийн дөрөвний гурваас доошгүйн саналаар шийдвэрлэнэ:

11.2.1.хоршооны хэлбэр, үйл ажиллагааны чиглэлийг өөрчлөх;

11.2.2.хоршооны гишүүнээс хоршоонд оруулах хувь хөрөнгийн хэмжээг өөрчлөх;

11.2.3.хоршооны гишүүний нөхөх хариуцлагын хэмжээг өөрчлөх;

11.2.4.хоршооны бараа, бүтээгдэхүүн, ажил, үйлчилгээг тодорхой хэмжээгээр заавал хэрэглэж байхыг гишүүдэд үүрэг болгохтой холбоотой асуудал;

11.2.5.хоршоог өөрчлөн байгуулах, татан буулгах.

11.3.Хоршооны дүрэмд нэмэлт, өөрчлөлт оруулах тухай бүх гишүүдийн хурлын шийдвэр гарснаас хойш ажлын 15 өдрийн дотор улсын бүртгэлийн байгууллагад мэдэгдэнэ.

11.4.Хоршооны дүрэмд оруулсан нэмэлт, өөрчлөлтийг хүлээн зөвшөөрөхгүй байгаа хоршооны гишүүн энэ хуулийн 17.1.12-т заасны дагуу хоршооноос гарах эрхээ эдэлж болно.” 

Санал гаргасан Ажлын хэсэг. Санал хураалт. 

Санал 57.1 хувиар дэмжигдлээ. 

Төслийн 17 дугаар зүйлийг 12 дугаар зүйл болгож, доор дурдсанаар өөрчлөн найруулах: 
“12 дугаар зүйл.Хоршооны эрх, үүрэг
12.1.Хоршоо үйл ажиллагаа явуулахдаа дараах эрх эдэлнэ:
12.1.1.хоршоог дэмжих талаар төрөөс хэрэгжүүлж байгаа хөтөлбөр, төсөл, арга хэмжээнд хамрагдах, хөнгөлөлттэй зээл, техник, технологи, санхүүгийн дэмжлэг авах; 


12.1.2.хууль болон хоршооны дүрэмд нийцсэн дотооддоо мөрдөх эрхийн акт батлах, нэмэлт, өөрчлөлт оруулах, хүчингүй болгох;



12.1.3.хуульд заасны дагуу хөдлөх ба үл хөдлөх эд хөрөнгө эзэмших, ашиглах, захиран зарцуулах, шилжүүлэх, түрээслэх, түрээслүүлэх, барьцаалах;



12.1.4.хоршооны үйл ажиллагаанд сөргөөр нөлөөлөхгүй тохиолдолд энэ хууль болон хоршооны дүрэмд заасны дагуу иргэн, хуулийн этгээдээс зээл, хандив, тусламж авах;



12.1.5.эдийн засгийн гадаад харилцаанд бие даан оролцох.
12.2.Хоршоо үйл ажиллагаа явуулахдаа дараах үүрэг хүлээнэ:

12.2.1.хоршооны гишүүний оролцоог үнэлж, хоршин ажиллах боломжийг бий болгох, хоршооны гишүүнд санхүүгийн дэмжлэг, тусламж олгох;



12.2.2.хоршооны  санхүүгийн чадавхыг сайжруулж, хоршооны гишүүнд ногдох орлогын хэмжээг нэмэгдүүлэх;



12.2.3.хоршооны үйлчилгээг шуурхай, чанартай хүргэх техник, технологийг нэвтрүүлэх, хоршооны эд хөрөнгийг үр ашигтай захиран зарцуулах;

12.2.4.хоршооны бараа, бүтээгдэхүүнийг борлуулах сүлжээ, үйлчилгээг бий болгох, хоршооны бараа, бүтээгдэхүүн, ажил, үйлчилгээний онцлог, үйл ажиллагааны чиглэлийг харгалзан бусад хоршоо, хуулийн этгээдтэй хорших, төрөлжих хэлбэрээр харилцан уялдаатай хамтран ажиллах;



12.2.5.хоршооллын хөдөлгөөнийг дэмжих;



12.2.6.хуульд заасан бусад.” 

Санал гаргасан Ажлын хэсэг. Санал хураалт. 

Энэ санал дэмжигдсэнгүй. С.Чинзориг гишүүн. Техник ажилласангүй. С.Чинзориг гишүүн зарчмын зөрүүтэй санал гаргах юм байна. Горимын санал. 

С.Чинзориг: Энэ техник чинь болж өгөхгүй байна. Минийх одоо ингээд санал хураалт гээд таны алх цохисоноос хойш дандаа хэзээ хойно. Дандаа 5, 6 гэсэн юун дээр л гараад байх юм. 

Тэгэхээр саяных бол минийх ерөөсөө санал хураалт гэж ерөөсөө гарч ирсэнгүй. Тэгэхээр техникийн сааталтай холбоотой асуудал үүссэн учраас саяны саналыг хүчингүй болгож дахиж санал хураалт явуулах ийм горимын санал гаргаж байна. 

Ж.Ганбаатар: С.Чинзориг гишүүн гараа ингээд сайхан арчиж байгаад яавал уг нь гайгүй болчихдог юм л даа. 

С.Чинзориг гишүүний зарчмын зөрүүтэй саналаар. Дараа нь асуучихъя. Эхлээд С.Чинзориг гишүүний зарчмын зөрүүтэй саналаар энэ өмнөх хураасан саналыг хүчингүй болгоё гэсэн томьёоллоор санал хураалт явуулъя. Гишүүд анхааралтай байгаарай. Санал хураалт. 

53.3 хувийн саналаар С.Чинзориг гишүүний санал дэмжигдлээ. 
Санал хураалт. М.Оюунчимэг гишүүн асуултаа асууя. 

М.Оюунчимэг: Бичил жижиг, дунд бизнесийг дэмжиж байж бид өнөөдөр иргэдээ хөрөнгөтэй, орлоготой болгоно гэдэг дээрээ санал нэг байна. Ялангуяа бага орлоготой иргэдэд энэ Хоршооны хуулийн эрх зүйн орчныг зөв болговол бас чухал л даа. 

Тэгээд эндээс ингээд хараад байхад хоршооны гишүүний оролцоог хууль болон дүрэмд заасны дагуу зээл, хандив, тусламж авах. 12.2.5-д хоршооллын хөдөлгөөнийг дэмжих гээд. Бүр сүүлдээ бүхий л зүйлийг хоршоо руу чиглүүлэх энэ нэг юу явчих вий дээ. Яагаад гэвэл ер нь бусад улс орон бичлээс жижиг, жижгээс дунд, дундаас том гээд аль болохоор бизнесээ томруулж. Энэ нь татвар төлөгчдийн тоо нэмэх гээд нэлээд давуу талууд байдаг. Нэг талаасаа улсад тустай. Нөгөө талаасаа хувь хүнд тустай. Ингэж хоёулаа явах ёстой байх. 

Энэ нь тэр чигээрээ бараг л нөгөө хувьцаат компани, татвар төлдөг бүх компаниуд маань хоршоо болох хөдөлгөөн рүү яваад орчих магадлалыг энэ заалт бүрээрээ л хоршоог дэмжсэн юмнууд ороод ирсэн байх юм. 

Тэгэхээр энэ дээр С.Чинзориг гишүүн ээ. Тодорхой тайлбар өгөөч. Бүр эдийн засгийн гадаад харилцаанд бие даан оролцох. Бүх зээл, тусламж, хандив авах. Хоршооллын хөдөлгөөнийг дэмжих гээд бүр бүх талын л боломжит бүх арга хэмжээг хоршоо руу чиглүүлэх ийм заалтууд орсон байх юм. 

Ж.Ганбаатар: С.Чинзориг гишүүн асуултад хариулъя. 

С.Чинзориг: М.Оюунчимэг гишүүний асуултад хариулъя. 

Тэгэхээр бидний энэ санал хураагаад байгаа энэ 12 дугаар зүйл бол хоршооны эрх, үүрэгтэй холбоотой асуудал л даа. 

Тэгэхээр бид нэгэнт Хоршооны тухай хуулийн шинэчилсэн найруулга ярьж байгаа учраас хоршоог жаахан төрөөс зориуд дэмжих ёстой гэдэг дээр бид санал нэгтэй байгаа. Тэр утгаараа одоо энэ гадаад харилцаатай байх, бүх тусламж, гадаад тусламж, зээл тусламжид бас хамрагдаж байх энэ ерөнхий эрхийг нь нээж өгч байгаа асуудал байгаад байгаа юм. 

Энэ хуулийн ач холбогдол бол одоо бид хоёр зүйлийг л нэлээн тодорхой болгож өгч байгаа юм шүү дээ. 

Хоршоо өмнөх хуулиар гишүүдийнх нь нэр дээр хөрөнгө нь бүртгэлтэй байдаг учраас хоршоо өөрийн гэсэн хөрөнгөгүй болчихоод банкнаас зээл авах тийм нөхцөл, боломж нь бүрдэхгүй байгаад байгаа. Одоогийн хуулиар бид хоршоо өөрийн гэсэн хөрөнгөтэй байх асуудлыг нь бас зохицуулж өгч байгаа. Ингэснээрээ хоршоо арилжааны банкнаас зээл авах нөхцөл боломж нь бүрдэнэ гэсэн. 

Хоёр дахь асуудал нь тодорхой хэмжээгээр татварын хөнгөлөлт үзүүлэх асуудлыг ярьж байгаа. 

Ер нь аж ахуйн нэгжүүд бүгдээрээ хоршоо болох тийм нөхцөл рүү явах юм биш биз дээ гэж М.Оюунчимэг гишүүн асуугаад байна. Одоогийн хуулийн чинь гол концепц нь ерөөсөө хоршоо бол ашгийн төлөө бус гэсэн Иргэнийхээ хуулийн тодорхойлолтоор явж байгаа. 
Тийм учраас компаниуд ашгийн төлөө бус хуулийн этгээд болоод тийшээгээ бас хуйлраад байх тийм нөхцөл боломж гарахгүй болов уу гэж бид бодож байгаа юм. 

Ж.Ганбаатар: Санал хураалт. Гишүүд анхаалтай байхыг хүсье. Санал хураалт явуулъя. Санал хураалт. 
Д.Батлут гишүүн горимын санал гаргая. Техник ажиллаагүй байна. 

Д.Батлут: Миний санал өгөх программ ажилласангүй. Тэгэхээр ахин санал хураалгаж өгнө үү гэж хүсэж байна. 

Ж.Ганбаатар: Д.Батлут гишүүний саналаар өмнөх санал хураалтыг хүчингүй болгоё гэсэн томьёоллоор санал хураалт явуулъя. Санал хураалт. 

Гишүүдийг анхааралтай байхыг хүсье. Санал хураалт явуулъя. 

73.3 хувийн саналаар санал дэмжигдлээ. 

Төслийн 18, 19 дүгээр зүйлийг бүхэлд нь хасах. Хамтад нь уншчихлаа шүү. 
Санал гаргасан Ажлын хэсэг. Санал хураалт явуулъя. Гишүүд анхаалтай байхыг хүсье. Санал хураалт. 
Санал 80 хувиар дэмжигдлээ. 


Төслийн 20 дугаар зүйлийг 13 дугаар зүйл болгож, доор дурдсанаар өөрчлөн найруулах: 

“13 дугаар зүйл.Хоршооны хариуцлага

 
13.1.Хоршоо үйл ажиллагааныхаа улмаас бий болсон үүргийг хоршооны эд хөрөнгөөр хариуцна.

         
13.2.Хоршооны эд хөрөнгө хүрэлцэхгүй тохиолдолд түүний үүргийг хоршооны гишүүн нөхөж хариуцна. Хоршооны гишүүний хүлээх нөхөх хариуцлагын хэмжээг хязгаарлах эсэхийг дүрмээр зохицуулна.” 


Санал гаргасан Ажлын хэсэг. Санал хураалт.


86.7 хувиар санал дэмжигдлээ. 

20.Төсөлд “ГУРАВДУГААР БҮЛЭГ ХОРШООНЫ ГИШҮҮН” гэсэн бүлгийн гарчиг шинээр нэмэх. 

Санал гаргасан Ажлын хэсэг. Санал хураалт.

21.Төслийн 21 дүгээр зүйлийг бүхэлд нь хасах. 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ. 
           22.Төслийн 22 дугаар зүйлийг 14 дүгээр зүйл болгож, доор дурдсанаар өөрчлөн найруулах: 

   “14 дүгээр зүйл.Хоршоонд элсэх

14.1.Хоршооны дүрмийг зөвшөөрсөн иргэн сайн дураар анхан шатны хоршоонд элсэнэ.
14.2.Дундын хоршооны дүрмийг зөвшөөрсөн хоршоо, хуулийн этгээд сайн дураар дундын хоршоонд элсэнэ.
14.3.Хоршоонд элсэхийг хүссэн этгээд хүсэлтээ хоршооны  даргад гаргана. 

14.4.Хоршоонд элсэх хүсэлтийг хоршооны дүрэмд өөрөөр заагаагүй бол хоршооны бүх гишүүдийн хурлаар хэлэлцэж, хуралд оролцсон гишүүдийн олонхын саналаар шийдвэрлэнэ.

14.5.Хүсэлт гаргагч нь бүх гишүүдийн хурлын шийдвэрийг үндэслэн дүрэмд заасан хэмжээгээр хоршооны гишүүний элсэлтийн хураамжийг төлж, хувь хөрөнгөө хоршоонд оруулснаар гишүүний эрх баталгаажна. 

        
14.6.Хоршоонд гишүүн элсүүлсэн тохиолдолд энэ тухай шийдвэр гарснаас хойш 90 хоногийн дотор Тэргүүлэгчид бүртгэх байгууллагад бүртгүүлнэ.” 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ.

23.Төслийн 23 дугаар зүйлийг 15 дугаар зүйл болгож, доор дурдсанаар өөрчлөн найруулах: 
“15 дугаар зүйл.Хоршооны гишүүний бүртгэл хөтлөх
15.1.Хоршооны гишүүний бүртгэлийг Тэргүүлэгчдийн хурлаас томилогдсон бүртгэгч хөтөлнө.

15.2.Бүртгэлд дараах зүйлийг тусгана:

15.2.1.хоршооны гишүүний ургийн овог, овог, нэр, оршин суугаа газрын хаяг, гишүүн хоршоо, хуулийн этгээдийн оноосон нэр, оршин байгаа газрын хаяг;



15.2.2.хоршоонд элссэн, гарсан, хасагдсан тухай мэдээлэл;



15.2.3.хоршоонд гишүүнээс оруулсан хувь хөрөнгийн хэлбэр, хэмжээ, хоршооны гишүүнд хуваарилсан ногдох орлого.” 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ. 

24.Төслийн 24 дүгээр зүйлийг 16 дугаар зүйл болгож, доор дурдсанаар өөрчлөн найруулах: 
“16 дугаар зүйл.Хоршооны гишүүний бүртгэлтэй танилцах
16.1.Хоршооны гишүүн өөрийн бүртгэлтэй танилцах эрхтэй.

16.2.Хоршооны гишүүн зөвшөөрснөөр тухайн гишүүний бүртгэлтэй бусад этгээд танилцаж болно.

        
16.3.Энэ хуулийн 16.2-т заасны дагуу хоршооны гишүүний бүртгэлтэй холбоотой мэдээлэл авсан этгээд уг мэдээллийг бусдад задруулахыг хориглоно.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

25.Төслийн 25 дугаар зүйлийг 17 дугаар зүйл болгож, доор дурдсанаар өөрчлөн найруулах: 
“17 дугаар зүйл.Хоршооны гишүүний эрх, үүрэг
17.1.Хоршооны гишүүн дараах эрх эдэлнэ:

17.1.1.оруулсан хувь хөрөнгийн хэмжээнээс үл хамааран саналын нэг эрхтэй байх; 

17.1.2.бүх гишүүдийн хуралд оролцож, асуулт асуух, санал гаргах; 

17.1.3.хоршооны үйл ажиллагаанд оролцож, Тэргүүлэгч болон Хяналтын зөвлөлийн гишүүнээр сонгох, сонгогдох, гүйцэтгэх удирдлагын албан тушаалд өрсөлдөх, томилогдох;

17.1.4.бүх гишүүдийн хурлыг зарлан хуралдуулах санал гаргах;

17.1.5.энэ хууль болон хоршооны дүрэмд заасны дагуу хоршоогоор үйлчлүүлэх, бараа, бүтээгдэхүүнээ хоршоогоор зуучлуулан борлуулах;


17.1.6.хоршооны санхүү, төлбөрийн чадвар, үйл ажиллагаа, менежментийн талаар шаардлагатай мэдээллийг авах, хоршооны гишүүдэд мэдээллийг ил тод, нээлттэй байлгахыг шаардах;


17.1.7.хоршооны үйл ажиллагаа дахь оролцоогоо энэ хууль болон хоршооны дүрэмд заасны дагуу үнэлүүлэх;
17.1.8.энэ хууль болон хоршооны дүрэмд заасны дагуу хуваарилах орлогоос хоршооны гишүүнд ногдох орлого хүртэх;

17.1.9.хоршооны үйл ажиллагааны болон санхүүгийн жилийн тайланг бүх гишүүдийн хурлаар хэлэлцүүлэхээс өмнө Хяналтын зөвлөлийн дүгнэлттэй танилцах;


17.1.10.бүх гишүүдийн хурлын тэмдэглэлтэй танилцах;


17.1.11.энэ хууль болон хоршооны дүрмээр хүлээсэн үүргээ хэрэгжүүлэхийг хоршооны удирдлагаас шаардах;

17.1.12.өөрийн хүсэлтээр хоршооноос гарах, дахин элсэх;

17.1.13.хоршоо татан буугдсаны дараа үлдэх эд хөрөнгө, тэдгээрийг борлуулсны орлогоос энэ хууль болон хоршооны дүрэмд заасны дагуу оногдох хувь хүртэх;

17.1.14.энэ хууль болон хоршооны дүрэмд өөрөөр заагаагүй бол өрсөлдөгч бус өөр хоршооны гишүүн байх, хуулийн этгээдийн хувь нийлүүлэгч байх;

17.1.15.энэ хууль болон хоршооны дүрэмд заасан бусад.

17.2.Хоршооны гишүүн дараах үүрэг хүлээнэ:
17.2.1.хоршооны үйл ажиллагаанд идэвхтэй оролцох, хоршооноос бараа, бүтээгдэхүүн, ажил, үйлчилгээ авах, хоршоогоор зуучлуулах;
17.2.2.энэ хууль болон хоршооны дүрэм, бүх гишүүдийн хурлын шийдвэрийг дагаж мөрдөх;

17.2.3.хоршоо болон бусад гишүүдийн өмнө гэрээгээр хүлээсэн үүргээ биелүүлэх;

17.2.4.ижил төрлийн ажил, үйлчилгээ явуулдаг, өрсөлдөгч бус өөр хоршоонд гишүүн, хуулийн этгээдийн хувь нийлүүлэгч болсон тохиолдолд энэ тухай хоршоонд нэн даруй мэдэгдэх;

17.2.5.бүх гишүүдийн хуралд оролцох;


                     17.2.6.энэ хууль болон хоршооны дүрэмд заасан бусад.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ.

26.Төслийн 26 дугаар зүйлийг 18 дугаар зүйл болгож, доор дурдсанаар өөрчлөн найруулах:

“18 дугаар зүйл.Хоршооны гишүүний бүрэн эрх дуусгавар болох 
18.1.Хоршооны гишүүн хоршооноос гарсан, эсхүл хоршооны гишүүнээс хассан тохиолдолд түүний бүрэн эрх дуусгавар болно. 

18.2.Хоршооны гишүүн дараах тохиолдолд хоршооноос гарна:


18.2.1.хоршооноос гарах хүсэлт гаргасан;



18.2.2.хоршооны оршин байгаа газраас өөр нутаг дэвсгэрт шилжсэнээр хоршооны үйл ажиллагаанд оролцох боломжгүй болсон;
18.2.3.хоршоонд оруулсан хувь хөрөнгөө бүхэлд нь бусдад шилжүүлсэн;

18.2.4.нас барсан, шүүхийн хүчин төгөлдөр шийдвэрээр сураггүй алга болсонд тооцогдсон, нас барсан гэж зарлагдсан;

18.2.5.сэтгэцийн өвчний улмаас иргэний эрх зүйн чадамжгүйд тооцсон шүүхийн шийдвэр хүчин төгөлдөр болсон.

18.3.Хоршооны гишүүн хоршооноос гарах хүсэлтээ хоршооны даргад санхүүгийн жил дуусахаас гурваас доошгүй сарын өмнө бичгээр гаргана. 

18.4.Хоршооны гишүүнээс дараах үндэслэлээр хасаж болно:
18.4.1.энэ хууль болон хоршооны дүрэмд заасан үүргээ зөрчсөн тохиолдолд хоршооны гишүүнээс хасах тухай Тэргүүлэгчдийн сануулга авсны дараа уг зөрчлийг дахин гаргасан;


18.4.2.тухайн хоршоотой өрсөлдөх хоршоог байгуулсан, эсхүл өрсөлдөгч хоршоонд хувь хөрөнгө оруулсан;
18.4.3.хүндэтгэн үзэх шалтгаангүйгээр хоёр ба түүнээс дээш удаа бүх гишүүдийн хуралд оролцоогүй;

18.4.4.энэ хууль болон хоршооны дүрмээр тогтоосон бусад.

18.5.Энэ хуулийн 18.4-т заасан үндэслэл бий болсон тохиолдолд хоршооны Тэргүүлэгчид энэ тухай хоршооны гишүүнд бичгээр урьдчилан мэдэгдэж, тайлбар хийх боломж олгоно.

18.6.Хоршооны гишүүн нь түүнийг хоршооны гишүүнээс хасах үндэслэлийг эс зөвшөөрвөл мэдэгдлийг хүлээн авснаас хойш 30 хоногийн дотор бүх гишүүдийн хурал хуралдуулах, түүнд тайлбар хийх нөхцөл бүрдүүлэхийг шаардах эрхтэй.

18.7.Хоршооны гишүүний бүрэн эрхийг дуусгавар болгох асуудлыг дүрэмд өөрөөр заагаагүй бол бүх гишүүдийн хурлаар шийдвэрлэнэ.

18.8.Хоршооны гишүүнээс хасах тухай шийдвэрт шийдвэрийн үндэслэл, шалтгааныг тодорхой тусгана.

18.9.Хоршооноос гарсан болон хассан тухай шийдвэр гарснаар уг гишүүний бүрэн эрх дуусгавар болно.

18.10.Хоршооны гишүүнээс хассан тухай шийдвэрийг тухайн этгээд эс зөвшөөрвөл гомдлоо мэдэгдлийг хүлээн авснаас хойш 14 хоногийн дотор хоршооны Хяналтын зөвлөлд гаргаж болно.

      
18.11.Xяналтын  зөвлөлийн шийдвэрийг эс зөвшөөрсөн этгээд зохих журмын дагуу шүүхэд гомдол гаргаж болно.” 
Санал гаргасан Ажлын хэсэг. Санал хураалт.

86.7 хувиар санал дэмжигдлээ.

27.Төслийн 27 дугаар зүйлийг бүхэлд нь хасах

Санал гаргасан Ажлын хэсэг. Санал хураалт.

80.0 хувиар санал дэмжигдлээ. 
28.Төслийн 28 дугаар зүйлийг 19 дүгээр зүйл болгож, доор дурдсанаар өөрчлөн найруулах:

“19 дүгээр зүйл.Хоршооны гишүүний бүрэн эрх дуусгавар болсон 
      этгээдтэй санхүүгийн тооцоо хийх

19.1.Хоршооноос гарсан, хасагдсан этгээдтэй энэ хууль болон хоршооны дүрмийг үндэслэн санхүүгийн тооцоо хийнэ. 

19.2.Хоршооны гишүүн хоршоонд оруулсан хувь хөрөнгөө бүхэлд нь өөр гишүүнд шилжүүлсэн бол түүний эд хөрөнгийн эрх хувь хөрөнгийг шилжүүлэн авсан хоршооны гишүүнд бүрэн шилжинэ. 

19.3.Хоршооны харилцагч аж ахуйн нэгж, байгууллага, иргэнд төлөх төлбөрийг хоршооноос гарсан, хасагдсан этгээд энэ хууль болон хоршооны дүрэмд заасны дагуу хоршооны бусад гишүүний нэгэн адил төлөх үүрэгтэй.

           19.4.Дүрэмд өөрөөр заагаагүй бол хоршооноос гарсан, хасагдсан этгээдийн тооцоог тухайн жилийн эцсийн санхүүгийн тайланг үндэслэж хийнэ.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

29.Төслийн 29 дүгээр зүйлийг 20 дугаар зүйл болгож, доор дурдсанаар өөрчлөн найруулах:
“20 дугаар зүйл.Оруулсан хувь хөрөнгөө бусдад шилжүүлэх

 
20.1.Хоршооны гишүүн оруулсан хувь хөрөнгөө бичгээр хийсэн гэрээний үндсэн дээр бусдад шилжүүлж болно.

 
20.2.Хоршооны гишүүний оруулсан хувь хөрөнгийг шилжүүлэн авахад хоршооны гишүүн давуу эрх эдэлнэ.

          
20.3.Энэ хуулийн 20.1-д заасны дагуу хоршооны гишүүний хувь хөрөнгийг шилжүүлэн авсан этгээдийн шилжүүлэн авсан болон өөрийнх нь оруулсан хувь хөрөнгийн нийт хэмжээ хоршооны дүрмээр тогтоосон дээд хязгаараас илүүгүй байна.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

Төслийн 30 дугаар зүйлийг 21 дүгээр зүйл болгож, доор дурдсанаар өөрчлөн найруулах:
“21 дүгээр зүйл.Хоршооны гишүүний эд хөрөнгийн эрх 
   


  өв залгамжлагчид шилжих

21.1.Хоршооны гишүүн нас барсан, нас барсан гэж зарласан бол гишүүний эд хөрөнгийн эрх Иргэний хуульд заасны дагуу түүний өв залгамжлагчид шилжинэ.

21.2.Өв залгамжлагч нь хоёр ба түүнээс дээш этгээд байвал гишүүнчлэлийн асуудлыг шийдвэрлэх хүртэлх хугацаанд өв залгамжлагчид саналын нэг эрхтэй байна.

         
21.3.Өв залгамжлагчийг хоршооны гишүүнээр элсүүлэх асуудлыг хоршооны дүрэмд өөрөөр заагаагүй бол бүх гишүүдийн хурлаар гишүүн элсүүлэх журмын дагуу хэлэлцэж, шийдвэрлэнэ.” 

Санал гаргасан Ажлын хэсэг. Санал хураалт.

80.0 хувиар санал дэмжигдлээ. 

31.Төсөлд “ДӨРӨВДҮГЭЭР БҮЛЭГ ХОРШООНЫ ХӨРӨНГӨ, ЭХ ҮҮСВЭР” гэсэн гарчиг шинээр нэмэх. 
Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

32.Төслийн 31 дүгээр зүйлийг 22 дугаар зүйл болгож, доор дурдсанаар өөрчлөн найруулах:

“22 дугаар зүйл.Хоршооны өөрийн хөрөнгө

22.1.Хоршооны өөрийн хөрөнгө дараах эх үүсвэрээс бүрдэнэ:

22.1.1.хоршооны гишүүний оруулсан хувь хөрөнгө;
22.1.2.хоршоонд бэлэглэсэн, хандивласан болон буцалтгүй тусламжийн хэлбэрээр өгсөн хөрөнгө;

22.1.3.болзошгүй эрсдэлээс хамгаалах санд хуваарилсан хөрөнгө;

22.1.4.хоршооны хөгжлийн санд төвлөрүүлсэн хөрөнгө;

                     22.1.5.хоршооны ашиг, алдагдал.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

33.Төслийн 32 дугаар зүйлийг 23 дугаар зүйл болгож, доор дурдсанаар өөрчлөн найруулах:
“23 дугаар зүйл.Хоршооны хөрөнгө, эх үүсвэрийг бүртгэх
   23.1.Хоршооны хөрөнгө, эх үүсвэрийг энэ хууль, Нягтлан бодох бүртгэлийн тухай хууль, энэ хуулийн 23.2-т заасан журам, зааврын  дагуу бүртгэнэ. 

         
23.2.Хоршооны нягтлан бодох бүртгэлийн журам, зааврыг санхүүгийн асуудал эрхэлсэн төрийн захиргааны төв байгууллага батална.” 

Санал гаргасан Ажлын хэсэг. Санал хураалт.

80.0 хувийн саналаар санал дэмжигдлээ. 

34.Төслийн 33 дугаар зүйлийг 24 дүгээр зүйл болгож, доор дурдсанаар өөрчлөн найруулах:
“24 дүгээр зүйл.Хоршоонд гишүүний оруулсан хувь хөрөнгө 
24.1.Хоршооны гишүүн хоршоонд эд хөрөнгө, мөнгөн хөрөнгө, хөдөлмөр оролцоо, ажил, үйлчилгээ, оюуны өмчийн хэлбэрээр хувь хөрөнгө оруулж болно.

24.2.Хоршооны гишүүний хоршоонд оруулах хувь хөрөнгийн дээд хэмжээ тухайн хоршооны өөрийн хөрөнгийн 15 хувиас хэтрэхгүй байна.

24.3.Хоршооны гишүүний хоршоонд оруулах хувь хөрөнгийн хэлбэр, хэмжээг хоршооны дүрмээр энэ хуулийн 24.2-т заасны дагуу тогтооно.

24.4.Хоршооны эд хөрөнгөөс хоршооны гишүүнд оногдох хувь нь гишүүний оруулсан нийт хувь хөрөнгө, тухайн гишүүнд ногдох хоршооны жилийн ашиг, алдагдлын зөрүүг тооцсон дүнтэй тэнцүү байна.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

35.Төслийн 34 дүгээр зүйлийг 25 дугаар зүйл болгож, доор дурдсанаар өөрчлөн найруулах:
“25 дугаар зүйл.Болзошгүй эрсдэлээс хамгаалах санд хөрөнгө хуваарилах
25.1.Хоршооны тухайн жилийн борлуулалтын нийт орлогын 20 хүртэл хувийг болзошгүй эрсдэлээс хамгаалах санд хуваарилна. 

25.2.Болзошгүй эрсдэлээс хамгаалах сангийн хөрөнгийг хоршооны санхүүгийн тогтвортой байдлыг хангах, алдагдлыг нөхөх, эрсдэлийг бууруулахад  ашиглана.

25.3.Болзошгүй эрсдэлээс хамгаалах сангийн хөрөнгийг хөрөнгө оруулалтын зориулалтаар ашиглаж үл болно. 

        
25.4.Болзошгүй эрсдэлээс хамгаалах санд заавал байлгах хөрөнгийн хэмжээ нь хоршооны сүүлийн 3 жилийн борлуулалтын орлогын дунджийн 20 хувиас хэтрэхгүй байна.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

36.Төслийн 35 дугаар зүйлийг 26 дугаар зүйл болгож, доор дурдсанаар өөрчлөн найруулах:
“26 дугаар зүйл.Хоршооны гишүүнд ногдох орлого хуваарилах

26.1.Хоршооны гишүүнд ногдох орлогын хувь хэмжээг Тэргүүлэгчид болон Хяналтын зөвлөлийн саналыг харгалзан бүх гишүүдийн хурлаар шийдвэрлэнэ.

 
26.2.Хоршооны гишүүн хоршоонд төлөх өр төлбөртэй тохиолдолд түүнд ногдох орлогоос өр төлбөрийг хасаж, үлдэх дүнгээр хуваарилна.” 

Санал гаргасан Ажлын хэсэг. Санал хураалт.

Санал 80.0 хувиар дэмжигдлээ. 

37.Төслийн 36 дугаар зүйлийг бүхэлд нь хасах. 
Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 

38.Төслийн 37 дугаар зүйлийг 27 дугаар зүйл болгож, доор дурдсанаар өөрчлөн найруулах:
“27 дугаар зүйл.Хоршооны хөгжлийн санд хөрөнгө төвлөрүүлэх
27.1.Хоршооны хөгжил, хоршооны гишүүний нийгэм, эдийн засгийн байдлыг дээшлүүлэх, амьдралын чанар, амьдрах орчныг сайжруулах зорилгоор хоршоо хөгжлийн сантай байж болно.

 
27.2.Энэ хуулийн 26.1-д заасны дагуу хоршооны гишүүнд ногдох орлогыг хуваарилсны дараах орлогоос Хоршооны хөгжлийн санд хөрөнгө төвлөрүүлнэ. 

          
27.3.Хоршооны хөгжлийн санд төвлөрүүлэх хөрөнгийн хэмжээ, түүнийг захиран зарцуулах журмыг бүх гишүүдийн хурлаар батална.”
Санал гаргасан Ажлын хэсэг. Санал хураалт.

73.2 хувиар санал дэмжигдлээ. 

39.Төслийн 38 дугаар зүйлийг 28 дугаар зүйл болгож, доор дурдсанаар өөрчлөн найруулах:
“28 дугаар зүйл.Хоршоог дэмжих хөрөнгө оруулалт
28.1.Хоршоо үйл ажиллагаагаа өргөжүүлэх, хөрөнгийн эх үүсвэрийг нэмэгдүүлэх зорилгоор хоршооны гишүүн бус этгээдээс хөрөнгө оруулалт авч болно. Хоршоонд оруулах хөрөнгө оруулалтын хэмжээ хоршооны өөрийн хөрөнгийн 50  хувиас хэтрэхгүй байна.

28.2.Хоршоо болон хөрөнгө оруулагчийн хооронд байгуулсан гэрээгээр хөрөнгө оруулалтын нөхцөлийг зохицуулна.

28.3.Хөрөнгө оруулагч нь хоршооны удирдлага, үйл ажиллагаанд оролцохгүй, хоршооны гишүүний аливаа эрхийг эдлэхгүй.

28.4.Хөрөнгө оруулагчид хувь хүртээх эсэх асуудлыг бүх гишүүдийн хурлаар шийдвэрлэнэ.” 

Санал гаргасан Ажлын хэсэг. Санал хураалт.

Санал хураалт 73.3 хувийн саналаар дэмжигдлээ. 

40.Төслийн 39 дүгээр зүйлийг бүхэлд нь хасах. 

Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

41.Төслийн ГУРАВДУГААР бүлгийн гарчгийн “ГУРАВДУГААР” гэснийг “ТАВДУГААР” гэж өөрчлөх.
Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

42.Төслийн 40 дүгээр зүйлийг 29 дүгээр зүйл болгож, доор дурдсанаар өөрчлөн найруулах:
“29 дүгээр зүйл.Хоршооны эрх барих байгууллага
29.1.Хоршооны эрх барих дээд байгууллага нь бүх гишүүдийн хурал байна. 
29.2.Хоршоо нь гишүүдээс сонгогдсон Тэргүүлэгчид, хоршооны дарга, Хяналтын зөвлөлтэй байна.
Санал гаргасан Ажлын хэсэг. Санал хураалт.

Санал 80.0 хувиар дэмжигдлээ. 

43.Төслийн 41 дүгээр зүйлийг 30 дугаар зүйл болгож, доор дурдсанаар өөрчлөн найруулах:
“30 дугаар зүйл.Бүх гишүүдийн хурал
30.1.Хоршооны гишүүн хоршоонд холбогдох асуудлыг шийдвэрлэх эрхээ бүх гишүүдийн хурлаар дамжуулан хэрэгжүүлнэ.

30.2.Бүх гишүүдийн хурлыг жилд нэгээс доошгүй удаа хуралдуулна.

30.3.Доор дурдсан асуудлыг бүх гишүүдийн хурлаар шийдвэрлэнэ:
30.3.1.хоршооны дүрмийг батлах, түүнд нэмэлт, өөрчлөлт оруулах;

30.3.2.хоршооны эд хөрөнгийг захиран зарцуулах нөхцөл, журмыг тогтоох, үйл ажиллагааны болон санхүүгийн төлөвлөгөө, тухайн жилийн орлого, зардлын төсвийг батлах;


30.3.3.тайлан, тэнцлийг батлaх, тухайн жилийн орлогыг хуваарилах, алдагдал нөхөх асуудлыг шийдвэрлэх; 

30.3.4.болзошгүй эрсдэлээс хамгаалах санд хуваарилах хөрөнгийн хэмжээг тогтоох;

30.3.5.хоршооны хөгжлийн санд төвлөрүүлэх хөрөнгийн хэмжээ, захиран зарцуулах журмыг батлах;

30.3.6.хоршооны үйл ажиллагаа дахь хоршооны гишүүний оролцоог үнэлэх аргачлал батлах;

30.3.7.хоршооны бусдаас авах зээл, хоршооны гишүүнд олгох санхүүгийн дэмжлэгийн дээд хязгаарыг тогтоох;

30.3.8.Тэргүүлэгчид, Хяналтын зөвлөлийн үйл ажиллагааны тайланг хэлэлцэх;

30.3.9.хоршооны дарга, Тэргүүлэгчид, Хяналтын зөвлөлийн гишүүнийг сонгох, чөлөөлөх, огцруулах; 

30.3.10.Тэргүүлэгчид, Хяналтын зөвлөлийн гишүүнийг хоршооны гишүүнээс хасах;

30.3.11.Тэргүүлэгчид, Хяналтын зөвлөлийн гишүүний хууль бус үйл ажиллагааны улмаас хоршоонд учирсан хохирлыг буруутай этгээдээр нөхөн төлүүлэх;

30.3.12.хоршооны гишүүний элсэлтийн хураамжийн хэмжээг тогтоох;

30.3.13.хоршоонд гишүүдээс оруулах нэмэлт хувь хөрөнгийн хэмжээг тогтоох;
30.3.14.хоршоог дэмжих хөрөнгө оруулалт татах, нөхцөл, журмыг батлах;

30.3.15.хоршоог өөрчлөн байгуулах, татан буулгах;

30.3.16.хуульд заасан бусад.

30.4.Бүх гишүүдийн хуралд нийт гишүүдийн олонх оролцсоноор хурал хүчин төгөлдөр болно.

30.5.Бүх гишүүдийн хурлын шийдвэрийг энэ хуульд өөрөөр заагаагүй бол хуралд оролцсон гишүүдийн олонхын саналаар гаргана.

30.6.Бүх гишүүдийн хурлыг тухайн хуралд оролцогч гишүүдээс сонгосон тэргүүлэгчид удирдана. 

30.7.Бүх гишүүдийн хурал хуралдуулахтай холбоотой энэ хуульд зааснаас бусад харилцааг хоршооны дүрмээр зохицуулна.

30.8.Хуралд хэлэлцэхээр товлоогүй асуудлыг хуралд оролцож байгаа гишүүдийн дийлэнх олонхын зөвшөөрснөөр хэлэлцэж болно.

30.9.Хоршооны гишүүн бүх гишүүдийн хуралд биечлэн оролцож саналаа өгнө.

30.10.Хуралд биечлэн оролцох боломжгүй болсон хоршооны гишүүн хууль ёсны төлөөлөгчөөрөө дамжуулан энэ хуулийн 17.1-д заасан эрхээ хэрэгжүүлнэ.

       
30.11.Тэргүүлэгчид, Хяналтын зөвлөл, хоршооны даргыг сонгох, чөлөөлөх, огцруулах асуудлыг бүх гишүүдийн хуралд оролцогчдын дийлэнх олонхын саналаар шийдвэрлэнэ.” 

Санал гаргасан Ажлын хэсэг. Санал хураалт.

89.7 хувийн саналаар санал дэмжигдлээ. 

44.Төслийн 42 дугаар зүйлийг 31 дүгээр зүйл болгож, доор дурдсанаар өөрчлөн найруулах:
“31 дүгээр зүйл.Бүх гишүүдийн хурлыг зарлан хуралдуулах этгээд
31.1.Тэргүүлэгчид бүх гишүүдийн хурлыг зарлан хуралдуулна.
31.2.Тэргүүлэгчид бүх гишүүдийн хурлыг зарлан хуралдуулахгүй бол Хяналтын зөвлөл зарлан хуралдуулна.

  
31.3.Хоршооны гишүүдийн гуравны нэгээс доошгүй хувийн саналаар бүх гишүүдийн хурлыг зарлан хуралдуулж болно.

          
31.4.Энэ хуулийн 31.3-т заасан бүх гишүүдийн хурлыг зарлан хуралдуулах санаачилга гаргагч нь хуралдуулах үндэслэл, шалтгаан, хэлэлцэх асуудлын саналаа бичгээр гаргаж, гарын үсгээр баталгаажуулан гишүүдэд мэдэгдэнэ.” 

Санал гаргасан Ажлын хэсэг. Санал хураалт.

80.0 хувиар санал дэмжигдлээ. 

45.Төслийн 43 дугаар зүйлийг 32 дугаар зүйл болгож, доор дурдсанаар өөрчлөн найруулах:
“32 дугаар зүйл.Бүх гишүүдийн хурал хуралдах хугацаа, газар
32.1.Бүх гишүүдийн хурлыг санхүүгийн жил дууссанаас хойш 6 сарын дотор хуралдуулна.

  32.2.Шаардлагатай гэж үзвэл бүх гишүүдийн хурлыг хэдийд ч зарлан хуралдуулж болно. 

           32.3.Бүх гишүүдийн хурлыг өөр газар хуралдуулахаар товлоогүй бол хоршооны төв оршин байгаа газар хуралдуулна.”
Санал гаргасан Ажлын хэсэг. Санал хураалт.

Санал хураалт 80.0 хувиар дэмжигдлээ. 

46.Төслийн 44 дүгээр зүйлийг 33 дугаар зүйл болгож, доор дурдсанаар өөрчлөн найруулах:
“33 дугаар зүйл.Бүх гишүүдийн хурлыг зарлах, бэлтгэл ажлыг хангах
33.1.Бүх гишүүдийн хурлыг хуралдуулах хугацаа, хэлэлцэх асуудлыг хуралдахаар товлосон хугацаанаас 30-аас доошгүй хоногийн өмнө зарлана.

  33.2.Бүх гишүүдийн хурлын бэлтгэл ажлыг Тэргүүлэгчид, эсхүл хурал хуралдуулах санаачилга гаргагч бусад этгээд эрхлэн гүйцэтгэнэ. 

           33.3.Шийдвэр гаргахгүйгээр хэлэлцэх, мэдээлэх асуудлыг бүх гишүүдийн хурал эхлэхээс 3-аас доошгүй хоногийн өмнө төлөвлөгөөнд оруулан хэлэлцэж болно.”
Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

47.Төслийн 45 дугаар зүйлийг бүхэлд нь хасах.
Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

48.Төслийн 46 дугаар зүйлийг 34 дүгээр зүйл болгож, доор дурдсанаар өөрчлөн найруулах:
“34 дүгээр зүйл.Хоршооны Тэргүүлэгчид
34.1.Бүх гишүүдийн хурлын чөлөөт цагт хоршооны үйл ажиллагааг Тэргүүлэгчид удирдана.

 
34.2.Тэргүүлэгчид нь дарга болон тэгш тоотой гишүүдээс бүрдэнэ.

 
34.3.Тэргүүлэгчдийн шийдвэр гаргах хэлбэр нь хуралдаан байна. Хуралдаанд аливаа асуудлыг олонхын саналаар шийдвэрлэнэ.

 
34.4.Тэргүүлэгчид хоршоог төлөөлөх ба энэ эрхийг тухай бүр Тэргүүлэгчдийн олонхын саналаар хэрэгжүүлнэ. 
 
34.5.Тэргүүлэгчид хоёр сар тутамд нэгээс доошгүй удаа хуралдана.

 
34.6.Тэргүүлэгчид хоршооны нягтлан бодох бүртгэл хөтлөлтийн байдалд хяналт тавьж, жилийн санхүүгийн тайланг Xяналтын зөвлөлд танилцуулж, бүх гишүүдийн хурлаар хэлэлцүүлнэ.

34.7.Хагас жилийн болон жилийн тайлан гаргахад, эсхүл баримжаалсан тооцоогоор алдагдал гарч, түүнийг энэ хуулийн 25.2-т заасан болзошгүй эрсдэлээс хамгаалах сангийн хөрөнгөөс нөхөх шаардлага үүсвэл Тэргүүлэгчид энэ тухай хоршооны гишүүдэд мэдэгдэнэ. 

 
34.8.Хоршооны алдагдлыг нөхөхөд болзошгүй эрсдэлээс хамгаалах сангийн хөрөнгө хүрэлцэхгүй бол Тэргүүлэгчид бүх гишүүдийн хурлыг нэн даруй зарлан хуралдуулж, уг асуудлыг хэлэлцүүлнэ.

          
34.9.Хоршооны дүрэмд заасан тохиолдолд шинээр хоршооны гишүүн элсүүлэх асуудлыг Тэргүүлэгчдийн хурлаар шийдвэрлэнэ.” 

Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 

49.Төслийн 47 дугаар зүйлийг 35 дугаар зүйл болгож, доор дурдсанаар өөрчлөн найруулах:
“35 дугаар зүйл.Тэргүүлэгчдийн хариуцлага
35.1.Тэргүүлэгчид нь энэ хууль болон хоршооны дүрэмд заасан үүргээ бүрэн хэрэгжүүлэх, хоршооны нууцад хамаарах мэдээллийг чандлан хадгалах үүрэгтэй.

 
35.2.Тэргүүлэгч хууль, хоршооны дүрэм зөрчсөн болон өөрийн буруутай үйл ажиллагааны улмаас хоршоонд учруулсан хохирлыг нөхөн төлнө.

          
35.3.Бүх гишүүдийн хурлын шийдвэрт үндэслэн явуулсан үйл ажиллагааны улмаас хоршоонд учирсан хохирлыг Тэргүүлэгчид хариуцахгүй.” 

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

50.Төслийн 48 дугаар зүйлийг 36 дугаар зүйл болгож, доор дурдсанаар өөрчлөн найруулах:
“36 дугаар зүйл.Хоршооны дарга
36.1.Хоршооны дарга нь Тэргүүлэгчдийн дарга байна. 

 
36.2.Хоршооны дарга хоршооны өдөр тутмын үйл ажиллагааг удирдан зохион байгуулна.

36.3.Хоршооны дарга Тэргүүлэгчдийн хурлыг даргалж, хурлын шийдвэрт гарын үсэг зурж баталгаажуулна. 

 
36.4.Хоршоог төлөөлөх итгэмжлэлд хоршооны дарга гарын үсэг зурна.

 
36.5.Тэргүүлэгчдийн санал болгосноор хоршооны гүйцэтгэх захирлыг томилж, түүнтэй гэрээ байгуулна.

          
36.6.Дундын хоршооны даргаар аль нэг гишүүн хоршоо болон хуулийн этгээдийн удирдлага давхар ажиллахыг хориглоно.” 

Санал гаргасан Ажлын хэсэг. Санал хураалт.

80.0 хувиар санал дэмжигдлээ. 

51.Төслийн 49 дүгээр зүйлийг 37 дугаар зүйл болгож, доор дурдсанаар өөрчлөн найруулах:
“37 дугаар зүйл.Хяналтын зөвлөл
37.1.Хяналтын зөвлөл нь хоршооны үйл ажиллагаанд хяналт тавьж, хөндлөнгийн хяналтын байгууллагын шийдвэрийг хангуулах чиг үүрэгтэй байна.
37.2.Хяналтын зөвлөл гурваас доошгүй, сондгой тооны гишүүнтэй байна.
37.3.Хяналтын зөвлөл гишүүдээсээ даргаа сонгоно.” 

Санал гаргасан Ажлын хэсэг. Санал хураалт.

80.0 хувиар санал дэмжигдлээ.

52.Төслийн 50 дугаар зүйлийг 39 дүгээр зүйл болгож, доор дурдсанаар өөрчлөн найруулах:
“39 дүгээр зүйл.Хяналтын зөвлөлийн гишүүн
39.1.Хяналтын зөвлөлийн гишүүнийг Тэргүүлэгчээр сонгож үл болно.

  
39.2.Хяналтын зөвлөлийн гишүүний энэ хуульд заасан үүргээ хэрэгжүүлэхтэй холбогдсон зардлыг хоршооноос олгоно. 

          
39.3.Хяналтын зөвлөлийн гишүүнд бүх гишүүдийн хурлын шийдвэрийн дагуу урамшуулал олгож болно.” 

Санал гаргасан Ажлын хэсэг. Санал хураалт.

Санал 80.0 хувиар дэмжигдлээ. 

53.Төслийн 51 дүгээр зүйлийг 38 дугаар зүйл болгож, доор дурдсанаар өөрчлөн найруулах:
“38 дугаар зүйл.Хяналтын зөвлөлийн хуралдаан
38.1.Хяналтын зөвлөлийн шийдвэр гаргах хэлбэр нь хуралдаан байна. Хуралдааныг хяналтын зөвлөлийн дарга зарлан хуралдуулна.

 
38.2.Гишүүдийн олонх оролцсоноор хуралдааныг хүчин төгөлдөр гэж үзнэ.

 
38.3.Хуралдаанд аливаа асуудлыг хуралдаанд оролцсон гишүүдийн олонхын саналаар шийдвэрлэнэ.

 
38.4.Хуралдааныг Хяналтын зөвлөлийн дарга удирдана.

 
38.5.Хяналтын зөвлөл улиралд нэгээс доошгүй удаа хуралдана.

          
38.6.Хоршооны Тэргүүлэгчид, эсхүл Хяналтын зөвлөлийн гишүүдийн 50-аас дээш хувь нь хуралдахыг шаардсан бол хуралдааныг Хяналтын зөвлөлийн дарга зарлан хуралдуулна.” 

Санал гаргасан Ажлын хэсэг. Санал хураалт.

Санал 93.3 хувиар дэмжигдлээ.

54.Төслийн 52 дугаар зүйлийг 40 дүгээр зүйл болгож, доор дурдсанаар өөрчлөн найруулах:
“40 дүгээр зүйл.Хяналтын зөвлөлийн бүрэн эрх
40.1.Хяналтын зөвлөл дараах бүрэн эрхийг хэрэгжүүлнэ:

40.1.1.Тэргүүлэгчдийн үйл ажиллагааг хянах, шаардлагатай баримт бичиг, мэдээллийг гаргуулан авах, танилцах;


40.1.2.хоршооны санхүүгийн тайлан, цаг үеийн байдлын мэдээ, орлогын хуваарилалт, алдагдлыг хэрхэн нөхөх зэрэг асуудлаар санал дүгнэлт гаргаж, Тэргүүлэгчид болон бүх гишүүдийн хурлаар хэлэлцүүлэх;

40.1.3.хоршооны гишүүний үүргийн хэрэгжилтэд хяналт тавих;

40.1.4.хөндлөнгийн хяналтын байгууллагын шийдвэрийн биелэлтийг хангуулах;


40.1.5.хяналтын зөвлөлийн үйл ажиллагааны тайланг бүх гишүүдийн хуралд тайлагнах;



40.1.6.энэ хууль болон хоршооны дүрэмд заасан бусад.” 

Санал гаргасан Ажлын хэсэг. Санал хураалт.

93.3 хувиар санал дэмжигдлээ. 

55.Төслийн 53 дугаар зүйлийг 41 дүгээр зүйл болгож, доор дурдсанаар өөрчлөн найруулах:
“41 дүгээр зүйл.Хоршооны гүйцэтгэх удирдлага
41.1.Хоршоо нь өдөр тутмынхаа үйл ажиллагааг хэрэгжүүлэх гүйцэтгэх удирдлагатай байж болно.

  
41.2.Гүйцэтгэх удирдлагыг хоршооны гүйцэтгэх захирал, эсхүл хоршооны дарга тэргүүлнэ. 

          
41.3.Гүйцэтгэх удирдлагад хоршооны гишүүн бус этгээдийг гэрээгээр ажиллуулж болно.” 

Санал гаргасан Ажлын хэсэг. Санал хураалт.

Санал 93.6 хувиар дэмжигдлээ. 

56.Төслийн 54, 55, 56 дугаар зүйлүүдийг бүхэлд нь хасах. 

Санал гаргасан Ажлын хэсэг. Санал хураалт.

Санал 80.0 хувиар дэмжигдлээ.

59.Төслийн ДӨРӨВДҮГЭЭР бүлгийн гарчгийг ЗУРГААДУГААР бүлэг болгож, тус гарчгаас “МЭРГЭЖЛИЙН” гэснийг хасах; 

Санал гаргасан Ажлын хэсэг. Санал хураалт.

Санал 86.7 хувиар санал дэмжигдлээ. 

60.Төслийн 57 дугаар зүйлийг бүхэлд нь хасах.

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

61.Төслийн 58 дугаар зүйлийг бүхэлд нь хасах.

Санал гаргасан Ажлын хэсэг. Санал хураалт.

86.7 хувиар санал дэмжигдлээ. 

62.Төслийн 59 дүгээр зүйлийг 42 дугаар зүйл болгож, доор дурдсанаар өөрчлөн найруулах:
“42 дугаар зүйл.Хоршооны асуудал эрхэлсэн төрийн захиргааны 

төв байгууллагын бүрэн эрх

42.1.Хоршооны асуудал эрхэлсэн төрийн захиргааны төв байгууллага хоршооны талаар дараах бүрэн эрхийг хэрэгжүүлнэ:
42.1.1.хоршооны чиглэлээр улсын төсөв, гадаадын зээл, тусламжийн хөрөнгөөр хэрэгжүүлж байгаа төсөл, арга хэмжээ, санг нэгдсэн бодлого, удирдлагаар хангах;

42.1.2.хоршоог хөгжүүлэхэд шаардлагатай хөрөнгө оруулалт, санхүүгийн эх үүсвэрийн талаарх саналыг боловсруулж, Засгийн газраар шийдвэрлүүлэх;
42.1.3.хоршооны хөгжлийг дэмжих бодлого, хөтөлбөрийг хэрэгжүүлэхэд холбогдох төрийн болон төрийн бус байгууллагуудтай хамтран ажиллах;

42.1.4.хоршооны мэдээллийн нэгдсэн цахим санг бүрдүүлэх, эрхлэн хөтлөх;

42.1.5.хоршооны хөгжлийн үнэлгээг хоёр жил тутам хийж, тайлагнах, үр дүнд үндэслэн санал боловсруулах;
42.1.6.түүхий эдийг бэлтгэн нийлүүлэх тогтолцоог бүрдүүлэх, хөгжүүлэх;



42.1.7.улсын шилдэг хоршоог шалгаруулах, шагнах журмыг батлах;

42.1.8.загвар хоршоог бий болгох, дэмжлэг үзүүлэх, чадавхжуулах;

                      42.1.9.хуульд заасан бусад.” 

Санал гаргасан Ажлын хэсэг. Санал хураалт.

93.3 хувийн саналаар санал дэмжигдлээ. 

63.Төслийн 60 дугаар зүйлийг 43 дугаар зүйл болгож, доор дурдсанаар өөрчлөн найруулах:
“43 дугаар зүйл.Нутгийн өөрөө удирдах байгууллага болон 
Засаг даргын бүрэн эрх
43.1.Аймаг, нийслэл, сум, дүүргийн иргэдийн Төлөөлөгчдийн Хурал хоршооны талаар дараах бүрэн эрхийг хэрэгжүүлнэ: 
43.1.1.хоршоог орон нутагтаа хөгжүүлэх, түүнд  шаардагдах хөрөнгийг жил бүрийн төсөвт тусгаж, батлах;

43.1.2.хуульд заасан бусад.
  43.2.Аймаг, нийслэл, сум, дүүргийн Засаг дарга хоршооны талаар дараах бүрэн эрхийг хэрэгжүүлнэ: 
43.2.1.хоршоог дэмжих, хоршооны үйл ажиллагаатай холбоотой хууль тогтоомжийг хэрэгжүүлэх ажлыг зохион байгуулах;
43.2.2.хоршооны бараа, бүтээгдэхүүний борлуулалт болон хоршоод үйл ажиллагааны чиглэлээр хорших, харилцан уялдаатай хамтын ажиллагааг дэмжих ажлыг зохион байгуулах;

                     43.2.3.хуульд заасан бусад.” 

43.1.1.хоршоог орон нутагтаа хөгжүүлэх, түүнд  шаардагдах хөрөнгийг жил бүрийн төсөвт тусгаж, батлах. Энэ асуулт байна. Энэ юу гэсэн үг билээ? Хэн хариулах вэ? Ажлын хэсгийн дарга. С.Чинзориг гишүүн гишүүний асуултад хариулъя. 

С.Чинзориг: Энэ төрийн захиргааны төв байгууллага, нутгийн өөрөө удирдах байгууллагын Засаг даргын бүрэн эрх гээд хуульд цоо шинээр оруулж өгч байгаа юм. 

Өмнөх хуульд ийм зохицуулалт, заалтууд байгаагүй. Бид ер нь энэ ажлын байр бий болгохтой холбоотой, иргэдийг орлоготой холбоотой байгаа учраас. Яах вэ, төрийн захиргааны төв байгууллага, нутгийн өөрөө удирдах ёсны байгууллага, Засаг даргын бүрэн эрх гэсэн ийм зүйл оруулъя. Хоршоог бас бодлогоор төрөөс зориуд дэмжих нь зайлшгүй шаардлагатай гэж үзэж байгаа юм. 

М.Оюунчимэг гишүүний яриад байгаа бол одоо нийтлэг бүрэн эрх, хоршооны эрх гээд байж болно шүү дээ. Тодорхой хэмжээний гаднын зээл, тусламж, төсөлд хамрагдаж болох эрхийг л нээж өгч байгаа юм шүү дээ. Тэрийг одоо бас нэг тийм ерөөсөө болохгүй шиг. Хоршоо гадаад харилцаа эрхэлж болохгүй юм шиг ойлголт байх нь хаашаа юм бэ гэж. 

Яах вэ, энэ төсөвтэй холбоотой юм нь дээр бид ажлын хэсэг дээр ярьж байгаад оруулсан юм. Орон нутгийн төсвөөс бас хөрөнгийн дэмжлэг үзүүлэх тухай асуудал байж болох юм. Ялангуяа нөгөө суманд байгаа Сум хөгжлийн сан байна шүү дээ. Сангийн сайдын журмаар зохицуулагдаад Сум хөгжүүлэх сантай холбоотой асуудлыг ч бас энэ хоршоог дэмжих бодлого руу бодлогоор оруулаад ингээд чиглэлийг гаргаад явбал боломжтой юм болов уу гэж. 

Яах вэ тэр орон нутгийн төсвөөс нэг их хөрөнгө гаргах юм бол бага л байх. Тэгэхдээ тодорхой хэмжээгээр хоршоог хөгжүүлэх, чадавх бэхжүүлэхэд нь бас ийм сургалт явуулахдаа шаардлагатай төсөв мөнгөний боломжийг нь гаргаж өгч байхад буруугүй юм гэсэн ийм л ойлголтоор бид ярьж байгаад ийм заалт оруулсан юм. 

Ж.Ганбаатар: Энэ тэгэхдээ яах вэ, С.Чинзориг гишүүний хариулж байгаагаар явбал зөв байх л даа. Зүгээр үүнийг далимдуулаад өөр юм явах вий дээ гэдгийг. Тийм ээ. Хууль санаачлагчид анхаарна биз дээ. 
Нэг жилийн дотор биш. Ирээдүйд. Энэ дээр найруулгын чанартай бас нэг жаахан. Шууд ингэж. 

Санал хураалт явуулъя. 

53.3 хувийн саналаар дэмжигдлээ. С.Чинзориг гишүүн дэмжээгүй байна.

64.Төслийн 61 дүгээр зүйлийг 44 дүгээр зүйл болгож, доор дурдсанаар өөрчлөн найруулах:
“44 дүгээр зүйл.Хоршоодын холбоо
44.1.Хоршоод үйл ажиллагааныхаа чиглэлийн дагуу эвлэлдэн нэгдэж, хоршоодын холбоо байгуулж болно. Анхан шатны хоршоо нь аль нэг хоршоодын холбооны  гишүүн байна.
44.2.Хоршоодын холбоо нь гишүүддээ үйлчилдэг төрийн бус байгууллага байна.” 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ.

65.Төслийн 62 дугаар зүйлийг 45 дугаар зүйл болгож, доор дурдсанаар өөрчлөн найруулах:
“45 дугаар зүйл.Хоршоодын холбооны чиг үүрэг
45.1.Хоршоодын холбоо хоршооны талаар дараах чиг үүргийг хэрэгжүүлнэ:
45.1.1.гишүүн хоршооныхоо үйл ажиллагаанд мэргэжил, арга зүйн зөвлөгөө өгөх, дэмжих;



45.1.2.хоршооны гишүүн, ажилтныг сургах, давтан сургах ажлыг зохион байгуулах;



45.1.3.хоршооны нягтлан бодох бүртгэл хөтлөх, санхүүгийн тайланг гаргахад мэргэжлийн туслалцаа үзүүлэх;



45.1.4.гишүүн хоршоодын санхүү, зах зээл, бизнесийн орчны судалгаа, шинжилгээ хийх, мэдээллийн сан бүрдүүлэх, мэдээлэл өгөх;
45.1.5.гишүүн хоршооны хөгжлийн түвшин, чадавхын үнэлгээ хийх, тодорхойлолт гаргах;


45.1.6.шинээр хоршоо байгуулах, хоршоонд элсэх хүсэлтэй иргэнийг хоршооны үйл ажиллагаа, удирдлага, нягтлан бодох бүртгэлийн талаарх сургалтад хамруулах;



45.1.7.хоршооны үйл ажиллагаа, санхүүгийн байдал, гишүүнчлэлтэй холбоотой мэдээллийг гаргуулан авах;



45.1.8.гишүүн хоршооны эрх ашгийг хамгаалах чиглэлээр тэдгээрийг төлөөлж ажиллах; 


45.1.9.хоршооллын хөдөлгөөнийг өргөжүүлэх, хоршоог хөгжүүлэх арга хэмжээ авах;

                     45.1.10.хуульд заасан бусад.” 

Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

66.Төслийн 63 дугаар зүйлийг 46 дугаар зүйл болгож, доор дурдсанаар өөрчлөн найруулах:
“46 дугаар зүйл.Хоршооллын  нэгдсэн  холбоо
46.1.Хоршооллын байгууллагуудын хөгжлийн чиг хандлага, бодлогыг тодорхойлж, хоршоодыг тогтвортой хөгжих таатай орчныг бүрдүүлэх зорилгоор хоршоодын холбоод нэгдэж Хоршооллын нэгдсэн холбоо /цаашид “Нэгдсэн холбоо” гэх/-г байгуулж болно. 

 
46.2.Нэгдсэн холбоо дараах чиглэлээр үйл ажиллагаа явуулна:
46.2.1.хоршооллын салбарын хөгжлийн нэгдсэн бодлого, хоршооллын хөдөлгөөнийг өргөжүүлэх талаар төрийн захиргааны төв байгууллагатай хамтран ажиллах, хоршоологчдын эрх ашгийг хамгаалах;


46.2.2.хоршоо хөгжих эрх зүйн таатай орчныг бүрдүүлэх санал боловсруулах;


46.2.3.хоршооны хөгжлийг дэмжих төсөл, хөтөлбөр хэрэгжүүлэх;



46.2.4.төрөөс хоршооллыг дэмжин хэрэгжүүлж байгаа төсөл, хөтөлбөрт хоршоодын холбоодоор дамжуулан тэдгээрийн гишүүн хоршоог хамруулах, хөнгөлөлттэй зээл, бусад төслийн эх үүсвэрийг  гишүүдэд хүртээмжтэй, шударга хуваарилах чиглэлээр хоршоодын холбоод, төрийн байгууллагын үйл ажиллагааг уялдуулан зохицуулах;


46.2.5.хоршооллын давуу тал, шилдэг бүтээгдэхүүн, үйлчилгээг сурталчлах, шилдэг туршлагыг дэлгэрүүлэх, сурталчлах ажлыг зохион байгуулах;
46.2.6.хоршооны хөгжлийн түвшин, чадавхын үнэлгээ хийх арга зүй, шалгуур үзүүлэлтийг тогтоон мөрдүүлэх; 
                     46.2.7.гишүүн холбоод, тэдгээрийн гишүүн хоршоодын мэдээллийн нэгдсэн сан бүрдүүлэх, мэдээлэл өгөх.” 

Санал гаргасан Ажлын хэсэг. Санал хураалт.

93.3 хувийн саналаар санал дэмжигдлээ. 

67.Төслийн ТАВДУГААР бүлгийн гарчгийг “ДОЛООДУГААР БҮЛЭГ ХОРШООГ ТАТАН БУУЛГАХ” гэж өөрчлөх.  

Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 

68.Төслийн 64 дүгээр зүйлийг бүхэлд нь хасах. 
Санал гаргасан Ажлын хэсэг. Санал хураалт.

80.0 хувийн саналаар санал дэмжигдлээ. 

69.Төслийн 66 дугаар зүйлийг 48 дугаар зүйл болгож, доор дурдсанаар өөрчлөн найруулах:
“48 дугаар зүйл.Хоршоог шүүхийн шийдвэрээр татан буулгах
48.1.Шүүх доор дурдсан үндэслэлээр хоршоог татан буулгана:

48.1.1.Иргэний хуулийн 32.1-д заасан нөхцөл бий болсон;


48.1.2.гишүүдийн тоо хуульд заасан доод хэмжээнд хүрэхгүй болсон ба хоршоо өөрийн санаачилгаар татан буугдаагүй;


48.1.3.энэ хууль болон хоршооны дүрэмд зааснаас өөр үйл ажиллагаа явуулсан;


48.1.4.хоршооны бүх гишүүдийн хурлыг гурван жил дараалан зарлан хуралдуулаагүй;

                      48.1.5.хуульд заасан бусад.” 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ. 

70.Төслийн 67 дугаар зүйлийг 49 дүгээр зүйл болгож, доор дурдсанаар өөрчлөн найруулах:
“49 дүгээр зүйл.Хоршоо татан буугдсаныг мэдэгдэх
49.1.Хоршоог татан буулгах шийдвэр гаргасан эрх бүхий этгээд Хуулийн этгээдийн улсын бүртгэлийн тухай хуулийн 23.1-д заасны дагуу улсын бүртгэлийн байгууллагад мэдэгдэнэ.

  49.2.Хоршоо татан буугдсаныг хуулийн этгээдийн улсын бүртгэлд бүртгүүлсэн тухай татан буулгах комисс нийтэд мэдээлнэ.

           49.3.Хоршооноос авлагатай этгээдэд хоршоо татан буугдсан тухай тусгайлан мэдэгдэнэ.” 

Санал гаргасан Ажлын хэсэг. Санал хураалт.

93.3 хувийн саналаар санал дэмжигдлээ.

71.Төслийн 68 дугаар зүйлийг 50 дугаар зүйл болгож, доор дурдсанаар өөрчлөн найруулах:
“50  дугаар зүйл.Татан буулгах комисс томилох, татан буулгах
50.1.Хоршоог татан буулгах ажлыг Иргэний хуулийн 32.2-т заасныг үндэслэн энэ тухай шийдвэр гаргасан этгээдийн томилсон комисс эрхлэн гүйцэтгэнэ.

  50.2.Татан буулгах комиссыг бүх гишүүдийн хурлаас томилж чадаагүй бол Хяналтын зөвлөл томилно.

           50.3.Татан буулгах комисс байгуулсан этгээдийн шийдвэрээр шаардлагатай гэж үзвэл тухайн комиссыг хугацаанаас нь өмнө татан буулгаж болно.” 

Санал гаргасан Ажлын хэсэг. Санал хураалт.

80.0 хувийн саналаар санал дэмжигдлээ. 

72.Төсөлд дараах агуулга бүхий 53 дугаар зүйл шинээр нэмэх:
“53 дугаар зүйл.Хоршооны үйл ажиллагаа дуусгавар болсноос



    хойш гишүүний үүргийг нэмэгдүүлэхгүй байх

          
53.1.Хоршооны үйл ажиллагаа дуусгавар болсноос хойш гишүүний хоршоонд заавал оруулах хувь хөрөнгийн хэмжээ, нөхөх хариуцлагыг нэмэгдүүлж үл болно.” 

Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

73.Төслийн 71 дүгээр зүйлийг 54 дүгээр зүйл болгож, доор дурдсанаар өөрчлөн найруулах:
“54 дүгээр зүйл.Хөрөнгө хуваарилахыг хориглох хугацаа
54.1.Хоршооны өр төлбөртэй холбоотой нэхэмжлэлийг Иргэний хуулийн 32.5-д заасан дарааллаар барагдуулна.

54.2.Хоршоонд нэхэмжлэл гаргах эрхтэй этгээд хүндэтгэн үзэх шалтгаанаар нэхэмжлэл гаргаагүй бол түүнд төлбөл зохих төлбөрийг нэгэн адил хуваарилна.
54.3.Төлбөрийн талаар маргаантай бол тухайн этгээдэд ногдох хэсгийг тусгаарласны дараа үлдсэн эд хөрөнгийг гишүүдэд хуваана.” 

Санал гаргасан Ажлын хэсэг. Санал хураалт.

80.0 хувиар дэмжигдлээ. 

74.Төслийн 72 дугаар зүйлийг 55 дугаар зүйл болгож, доор дурдсанаар өөрчлөн найруулах:
“55 дугаар зүйл.Хоршооны эд хөрөнгийг гишүүдэд хуваарилах
55.1.Хоршооны харилцагчдын нэхэмжлэлийг хангах ажиллагаа дууссаны дараа гишүүдэд хоршооны үлдсэн эд хөрөнгийг хуваарилна.

  
55.2.Татан буулгалтын тайланг үндэслэн хоршооны гишүүнд оногдох хувийг тогтооно.

  
55.3.Хоршооны гишүүн нэмэгдэл хувь хөрөнгө оруулсан бол энэхүү хөрөнгийг эхний ээлжид буцаан олгоно.

  
55.4.Хоршооны гишүүн бүрд оногдох хувийг олгосны дараа хоршооны нийт хөрөнгөөс үлдсэн хэсгийг гишүүдэд тэнцүү хэмжээгээр хуваана.

          
55.5.Энэ хуулийн 55.4-т заасан хэмжээг хоршооны дүрмээр өөрөөр тогтоож болно.” 

Санал гаргасан Ажлын хэсэг. Санал хураалт.

86.7 хувийн саналаар санал дэмжигдлээ. 

75.Төслийн “ЗУРГААДУГААР БҮЛЭГ.ХОРШООНЫ ҮЙЛ АЖИЛЛАГААНД ТАВИХ ХЯНАЛТ, ХАРИЛЦАГЧДЫН ХАРИУЦЛАГА” бүлгийг бүхэлд нь хасах.

Санал гаргасан Ажлын хэсэг. Санал хураалт.

Санал 73.3 хувиар дэмжигдлээ. 

76.Төслийн “ЗУРГААДУГААР БҮЛЭГ ХОРШООНЫ ҮЙЛ АЖИЛЛАГААНД ТАВИХ ХЯНАЛТ, ХАРИУЦЛАГА” гэсэн бүлгийн гарчгийг “НАЙМДУГААР БҮЛЭГ БУСАД” гэж өөрчлөх. 
Санал гаргасан Ажлын хэсэг. Санал хураалт.

80.0 хувиар санал дэмжигдлээ. 

77.Төслийн 74 дүгээр зүйлийг бүхэлд нь хасах. 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ. 

78.Төслийн 75 дугаар зүйлийг 56 дугаар зүйл болгож, доор дурдсанаар өөрчлөн найруулах:
“56 дугаар зүйл.Хууль зөрчигчид хүлээлгэх хариуцлага
56.1.Энэ хуулийг зөрчсөн хүн, хуулийн этгээдэд Зөрчлийн тухай хууль, эсхүл Эрүүгийн хуульд заасан хариуцлага хүлээлгэнэ.” 

Санал гаргасан Ажлын хэсэг. Санал хураалт.

80.0 хувиар санал дэмжигдлээ. 

79.Төслийн 76 дугаар зүйлийг бүхэлд нь хасах. 

Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 

80.Төслийн талаарх саналын томьёолол дэмжигдсэнтэй холбогдуулан төслийн нэр томьёог жигдлэх, бүлэг, зүйл, хэсэг, заалтын дугаарыг нийцүүлэн өөрчлөх.

Санал гаргасан Ажлын хэсэг. Санал хураалт.

Дагаж байгаа 10 санал байгаа. Тийм. 

Санал 80.0 хувиар дэмжигдлээ. 

Найруулгын санал байна. Хоёр найруулгын санал. 



1.Төслийн 2 дугаар зүйлийн 2.1 дэх хэсгийн “этгээдийн” гэсний дараа “улсын” гэж нэмэх. 


2.Төслийн 2 дугаар зүйлийн 2.1 дэх хэсгийн “тэдгээртэй” гэснийг “эдгээр хуультай” гэж өөрчлөх.

Санал гаргасан Ажлын хэсэг. Санал хураалт.

Санал 66.7 хувиар санал дэмжигдлээ. 

Хуулийн төсөлтэй холбоотой саналууд. Зарчмын зөрүүтэй саналууд хураагдаж дууслаа. 

Дагаж байгаа хуулиудтай холбоотой саналыг хураалгаж эхэлье. 

Энэ бол цөөхөн санал байна. 10-хан санал байна. Товч товч. Тийм учраас гишүүд анхааралтай байхыг хүсье. 

Хоршооны тухай хуулийн шинэчилсэн найруулгын төсөлтэй хамт өргөн мэдүүлсэн хуулийн төслийн талаарх ажлын хэсгийн зарчмын зөрүүтэй саналын томьёолол. 

Нэг.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийг доор дурдсанаар өөрчлөн найруулах:
            “1 дүгээр зүйл.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн 14 дүгээр зүйлийн 14.2 дахь хэсэгт “Хоршоо гишүүдийнхээ энэ хуулийн 14.1.4-т заасан барааг дотоодын үйлдвэрлэгчдэд зуучлан борлуулсан бол дамжуулан борлуулсанд тооцохгүй.” гэсэн 2 дахь өгүүлбэр нэмсүгэй.” 


Энэ санал дээр Сангийн яам Эдийн засгийн байнгын хороонд санал хүргүүлсэн байгаа. Сангийн яам. Сангийн сайд. 

Би үүнийг уншиж өгье. Эдийн засгийн байнгын хорооны гишүүдэд. 


Хуулийн төслийн тухай. 


Улсын Их Хурлын гишүүн Н.Энхболд, З.Нарантуяа, Л.Элдэв-Очир нар 2019 оны 09 дүгээр сарын 26-ны өдөр Хоршооны тухай хуулийн шинэчилсэн найруулгын төслийг дагалдах бусад хуулийн төслийн хамт Улсын Их Хуралд өргөн мэдүүлсэн. 


Хуулийн төслийн анхны хэлэлцүүлгийг Улсын Их Хурлын Эдийн засгийн байнгын хороо хийх гэж байгаатай холбогдуулан тус Байнгын хорооны ажлын хэсэгт холбогдох саналын томьёоллыг бэлтгэсэн байна. 


Ажлын хэсгийн бэлтгэсэн саналын томьёололд нэмэгдсэн өртгийн албан татварын тухай хуулийн 14.2 дахь хэсэгт нэмэлт оруулах саналыг тусгасан байгаа бөгөөд уг саналыг дараах үндэслэлээр зарчмын хувьд дэмжихгүй байгаагаа уламжилж байна гэсэн байна. Үүнд:


Нэгдүгээрт, Татварын ерөнхий хуулийн 4.2 дахь хэсэгт татварыг хөнгөлөх, чөлөөлөх, татварын хувь хэмжээ болон татварын суурийг бууруулахтай холбогдсон хуулийн төслийн тухай жилийн Төсвийн тухай хуулийн төсөлтэй хамт боловсруулна гэж заасан. 


Нэмэгдсэн өртгийн албан татварын тухай хуулийн 14.2 дахь заалтад оруулах нэмэлт нь татварын суурийг бууруулах зохицуулалт тул уг нэмэлтийг тухайн жилийн Төсвийн тухай хуулийн төсөлтэй хамт хэлэлцэх нь зүйтэй гэж үзэж байна. 


Хоёр. Нэмэгдсэн өртгийн албан татварын тухай хуулийн 14.2 дахь хэсэгт нэмэлт оруулах асуудал анх өргөн мэдүүлсэн хуулийн төсөлд тусгагдаагүй байсан. Өөрөөр хэлбэл анх өргөн мэдүүлсэн хуулийн төсөлд огт хөндөгдөөгүй хэсэг нэмэлт оруулахаар санал гаргасан байна. Энэ санал нь Монгол Улсын Их Хурлын чуулганы дэгийн тухай хуулийн 40.3 дахь хэсэгт хуульд өөрчлөлт оруулах тухай хуулийн төслийг хэлэлцэхдээ дараах санал, дүгнэлтийг гаргахыг хориглоно. Мөн энэ зүйлийн 40.3.3 дахь хэсэгт хуулийн төсөлд тусгагдаагүй хэсэгт өөрчлөлт оруулах гэж заасныг зөрчиж байна. 


Гурав. Нэмэгдсэн өртгийн албан татварын тухай хуулийн 14 дүгээр зүйлд албан татварын хасалт хийх, буцаан олгох харилцааг зохицуулдаг албан татварын төлөгчдийн борлуулалтын орлогыг хүлээн зөвшөөрөх, тодорхойлох асуудал энэ зүйлд хамаарахгүй. 


Дөрөв. Нэмэгдсэн өртгийн албан татварын тухай хуульд нэмэлт оруулах хуулийн төсөл нь өнөөгийн нэмэгдсэн өртгийн албан татварын систем болон Улсын Их Хурлаас 2019 оны гуравдугаар 22-ны өдөр батлагдсан татварын шинэчлэлээр батлагдсан зарчим зохицуулалтад сөргөөр нөлөөлөөд зогсохгүй хоршоо хэлбэрээр үйл ажиллагаа явуулж буй албан татвар төлөгчид хэт давуу байдал олгож татвараас зайлсхийх боломж үүсгэх, Татварын ерөнхий хууль заасан тэгш, шударга байх зарчимтай нийцэхгүй байна. 


Сангийн сайд Б.Жавхлан. 


Тайлбар хийх үү? С.Чинзориг гишүүний микрофоныг өгье. 

С.Чинзориг: Хуулийн төслийг дагалдуулан нэмүү өртгийн тухай хуульд өөрчлөлт оруулах хуульд бас өөрчлөлт оруулах хууль өргөн барьсан юм билээ. 

Тэр хууль нь бас жаахан маргаантай. Хүчингүй болсон зүйл, заалт бас ишлээд ингээд өргөн барьсан хууль байгаа юм. Тэгээд Нэмүү өртгийн тухай хуульд нь бид ярьж байгаад энэ хоршооны тэр гишүүддээ зуучлан борлуулсан бол суутган тооцоо хийнэ гэдэг нь хамаарахгүй байна гэсэн ийм заалтыг зайлшгүй оруулах ёстой гэсэн ийм асуулт байгаа юм. 


Аж ахуйн нэгжийн албан татварын тухай хуульд Татварын тухай хуульд 2019 онд хийж байгаа хуульд энэ бас байгаа юм. Тухайлбал, татварын хөнгөлөлт чөлөөлөлт гэсэн тэр Татварын тухай хуулийн 21.1.12-т гишүүдийнхээ бүтээгдэхүүнийг худалдах үйл ажиллагааны зуучилсны үнийн зөрүүгээс олгох хоршооны орлогыг татварын хөнгөлөлт, чөлөөлөлтөд хамруулна гэсэн ийм ерөнхий хуульдаа ийм заалтууд байгаа юм. 


Үүнийг нь бид тэр Нэмэгдсэн өртгийн тухай хуульд нь тодотгол оруулаад 14.2-т байгаа анхдах түүхий эдийг импортоор оруулсан буюу худалдан авч дамжуулан борлуулсан бол төлбөл зохих албан татвараас нь хасалт хийхгүй гэдэг дээр нь өөрчлөлт оруулаад хоршоо гишүүдийнхээ хуулийн 14.1.4-т заасан барааг дотоодын үйлдвэрлэгчдэд зуучлан борлуулсан бол дамжуулан борлуулсанд тооцохгүй гэсэн ийм л заалт тодотгож өгч байгаа юм. 


Энэ бол ерөнхийдөө татварынхаа ерөнхий хуулиараа тэр зуучилсны орлого бол татвараасаа хөнгөлөгдөж чөлөөлөгдөнө гэсэн ерөнхий хуульд заалт нь байгаа юм. Тэрийг нь тэр Нэмэгдсэн өртгийн татварын тухай хуульд нь тодотгож өгч байгаа юм гэдгийг гишүүдэд нэмэлт тайлбар хэлье. 


Ж.Ганбаатар: Би нэг хариулт хэлээдэхье. 


Энэ асуудлаар би хуралд бэлтгэх хүрээнд Сангийн яам болоод Татварын ерөнхий газрын хүмүүстэй уулзсан. 


Өчигдөр бас Сангийн яаман дээр юутай холбоотой асуудал үүсээд зарим хүмүүс нь ирж чадаагүй. Онлайнаар холбогдсон. Татварын ерөнхий газраас хүн ирсэн. Хэн билээ? Д.Мөнхтуул. Байгаа юу? Д.Мөнхтуул. Д.Мөнхтуул өөрөө нэг тайлбар хийгээдэхдээ. 7 номерын микрофон өгье. Д.Мөнхтуул тайлбар өгье. Өчигдрийнхөө надад ярьсан зүйлийг л дээ. 


Д.Мөнхтуул: Сайн байцгаана уу? Та бүхэнд энэ өдрийн мэнд хүргэе. 


Татварын ерөнхий газрын Нэмэгдсэн өртгийн албан татварын хэлтсийн дарга Д.Мөнхтуул гэгч хүн байна. 


Энэ Хоршооны тухай хуульд орсон нэмэлт, өөрчлөлтийг дагаж өргөн барьсан Нэмэгдсэн өртгийн албан татварын хуулийн 14 дүгээр зүйлийн 2-т орсон заалтыг бодлогын түвшинд Сангийн яамнаас дэмжихгүй байгаа гэдгээ албан бичгээр ирүүлсэн. 


Өмнө нь ажлын хэсгийн хүрээнд энэ Нэмэгдсэн өртгийн албан татвар болоод Аж ахуйн нэгжийн орлогын татварын хууль дээр нэмэлт, өөрчлөлт оруулсан хууль нь өмнө нь хүчингүй болсон хуулиуд дээр оруулсан. Энэ нь 2019 оны 03 сарын 22-ны өдрөөр батлагдсан Аж ахуйн нэгжийн орлогын албан татвар болоод Нэмэгдсэн өртгийн албан татварын хуулиуд дээр холбогдох заалтууд нь орсон гэдэг тайлбарыг ажлын хэсгийн зөвлөхөд хүргүүлж байсан. 

Үүнтэй холбоотойгоор сая нэмэгдсэн өртгийн албан татварын 14.2 дээр нэмэлт, өөрчлөлт орсон нь нэгдүгээрт нь 14 дүгээр зүйл нь орлогыг чөлөөлөхтэй холбоотой заалт биш. Төлөх ёстой татварыг бууруулдаг, худалдан авалтын хасалт хийдэг заалт юм. 


Тэгэхээр энэ бол одоо нөгөө тайлбарлаад байгаа зорилгын үзэл баримтлалын түвшинд орохдоо нийцэхгүй байна гэж нэгдүгээрт. 


Хоёрдугаарт, энэ Хоршооны тухай хууль дээрээ хоршооныхоо орлогыг зуучлалын үйл ажиллагааны орлого гэдгээрээ тодорхойлоод хүлээн зөвшөөрнө гээд Хоршооны тухай хуулийн 1.4 дээр төслийн 4.1.5 дээр оруулаад өгсөн байгаа. Гэтэл зуучлалынхаа орлогоо хүлээн зөвшөөрчихөөд зуучлан авч борлуулсан хоршооны гишүүний орлогоос худалдан авалтын хасалт хийнэ гэхээр өөрөө эргээд төсвөөс их хэмжээний орлого буцаан худалдан авалтад төлсөн нэмэгдсэн өртгийн албан татварыг хасах нэг ийм зохицуулалт орж ирж байгаа. 


Үүнийг тодорхой жишээгээр тайлбарлах юм бол сая төгрөгөөр хоршооны гишүүнээс ноолуур аваад Говь компанид сая 300 мянган төгрөгөөр нийлүүлжээ. Энэ сая 300 мянган төгрөгийн 300 мянган төгрөг нь, дээрээс нь үйл ажиллагааны зардлыг хассан дүн нь тухайн хоршооны орлого байгаа. 


Ингээд 300 мянган төгрөгөөс нэмэгдсэн өртгийн албан татвар ногдох орлого нь хэд вэ гэхээр ойролцоогоор 30 мянган төгрөг байна гээд үзэх юм бол энэ өргөн мэдүүлж байгаа хуулийн төсөл дээр орсон 14.2-оороо худалдан авалтад төлсөн НӨАТ-аа хасах эрх нь үүсэж байгаа учраас худалдан авалт гэж ойлгож байгаа учраас малчнаас авсан сая төгрөгт төлөх ёстой 100 мянган төгрөг гараад ирж байгаа. 


Тэгэхээр хоршоо тайлан дээрээ юу гэж тусгай байгаа вэ гэхээр борлуулалтад ногдох 30 мянган төгрөгийн НӨАТ-аа худалдан авалтын хасалт хийх эрхтэй 100 мянган төгрөг, зөрүү 70 мянган төгрөгийг төсвөөс буцааж авахаар ийм харилцаа нэгдүгээрт орж ирж байгаа. 

Хоёрдугаарт, 14.1.4 дэх заалт үндэсний үйлдвэрлэгчийг дэмжих…/минут дуусав/


Ж.Ганбаатар: 1 минут сунгаж өгье. Д.Мөнхтуулыг. 

Гэхдээ зүгээр яах вэ, хэлэхэд энэ бол ингээд нягтлан бодох бүртгэлийн одоо бараг заалт болчихож байгаа байхгүй юу. Тэгэхээр энэ нягтлан бодох бүртгэлийнхээ заалтаар үүнийг ингээд хийгээд өгөх юм бол сүүлдээ одоо яг энэ хуулийг зөв ашигладаг. Одоо юу гэдэг юм онгорхой бий болох магадлалтай. Энэ онгорхойг ашиглах юм бол төсвөөс НӨАТ-ын буцаан авалт авдаг энэ компаниудын тоо эрс нэмэгдэнэ гэдгийг Д.Мөнхтуул хэлээд байгаа юм. 


Олон хуулийнхаа тайлбарыг хэлж байгаа учраас би голыг базаад хэлэхэд. Д.Мөнхтуул үргэлжлүүлээд 1 минут хариулъя. 


Д.Мөнхтуул: Тэгээд нөгөө талдаа нэмэгдсэн өртгийн албан татварын 14.1.4 бол үйлдвэрлэгчийг дэмжсэн заалт байдаг. 


Уг нь үйлдвэрлэгч үүнийг шингэсэн гэж хасалт хийж авах ёстой. Эргээд хэрэглэгчид бүтээгдэхүүн бага үнээр очихоор ийм бодлогын түвшинд орсон заалт. Гэтэл дамжуулан борлуулж байгаа хоршоо нь эдэлчихээр дахиад үйлдвэрлэгч дээр очоод тухайн 14.1.4 дэх заалтыг эдлэх боломжгүй болж байгаа. 


Тэгэхээр хоршоо өөрөө дахиад эргээд зуучлалын орлогоороо биш нөгөө үйлдвэрлэгчид нэмэгдсэн өртгийн албан татварын хасалт хийх эрхтэй падан үүсгэж өгөх, хэрэгжүүлэхэд ийм хүндрэлтэй процессын асуудлууд гарч ирж байгаа. Нэгдүгээрт. 


Хоёрдугаарт, ер нь ийм заалт оруулах юм бол эргээгээд төсөвт энэ цоорхойг ашиглаж их хэмжээний хуулийг өөр хэлбэрээр ашиглаж үүсэх. Төсөвт хүндрэл үүсэх ийм асуудал үүсэж байгаа. 


Тэгээд Сангийн сайдаас бичиг ирүүлсэн. Бодлогын газраас бичиг ирүүлсэн тул түүнийг дэмжиж өгөөч гэж хүсэх байна. 


Ж.Ганбаатар: Д.Мөнхтуул аа. Чамд өчигдөр ингэсэн шүү дээ. Зөвөөр нь засаад. Найруулга гэдэг юм уу, ингээд засаад танаас санал байна уу? Татварын газраас гэж асуусан шүү дээ. 


Тэгэхээр тийм санал бол байхгүй. Шууд энэ санал ерөнхийдөө бүхлээрээ болохгүй гэдгийг л хэлж байгаа юм байна. Тийм үү? Үг, өгүүлбэрээ засах арга байхгүй юм байна. 


С.Чинзориг гишүүн тайлбараа хийе. 2 минут. 


С.Чинзориг: Засгийн газар 2019 оны 7 сард энэ хууль болоод хамт өргөн мэдүүлсэн хуулиудын төсөл дээр саналаа өгсөн шүү дээ. Д.Мөнхтуул аа. Нэгдүгээрт. 

Хоёрдугаарт, дэд ажлын хэсэгт Сангийн яам болоод Татварын ерөнхий газрын төлөөлөл ороод ажиллаад ирсэн шүү дээ. 


Одоо тэгээд ажлын хэсгийн зарчмын зөрүүтэй саналууд гаргаад Байнгын хороо ингээд хэлэлцээд дуусаж байгаа үед яагаад одоо ингээд Сангийн яам, Татварын ерөнхий газар орж ирээд ингээд санал өгөөд байгаа юм. Тийм сүрхий юм бол та нар тэгээд тэр 2019 оны 7 сард Засгийн газар энэ хуулийн төслүүд, хамт өргөн мэдүүлсэн хуулиудад санал өгч байхдаа юмаа өгөхгүй яасан юм. Хэзээ одоо ингээд анхны хэлэлцүүлэг явагдаад, зарчмын зөрүүтэй саналууд хураагаад дуусан хойно нь ингээд Татварын ерөнхий газрын нэг байцаагчийг оруулж ирээд ингээд саналыг нь сонсоод, тайлбарыг сонсоод. Ийм зарчим, хуралдааны дэг байхгүй шүү дээ. Байнгын хороон дарга аа. 


Наад хуралдааныхаа дэгийнх нь дагуу наад хурлаа удирдаад юмаа явуулаад дуусга л даа. 


Хэрвээ тийм сүрхий юм бол та нар тэр Засгийн газар 2019 оны 7 сард саналаа өгөхдөө наад юмаа яриад тэр дагалдуулан өргөн барьсан, дагаж өргөн мэдүүлсэн хуульдаа наад саналаа тодорхой өгч байхгүй яасан юм. 


Хоёрдугаарт, чи өөрөө наад ажлын хэсэг дээр, дэд ажлын хэсэг дээр зөндөө орж ажилласан шүү дээ. Би эртээд тэр дэд ажлын хэсгийн хурал хоёр удаа өөрийн биеэр оролцож ажилласан. Их Хурлын бүрэн эрхийн асуудал. Их Хурал ингээд тодорхой болгоод гаргаад өгөх юм бол бид нарт бүр сайн байна.


Бичилттэй холбоотой асуудал байгаа нь үнэн. Хоршоодын өөрсдийн нягтлан бодогчдынх нь чадавх муу байгаа учраас бас ашиглаж чадахгүй байгаа юм. Бүр ингээд хуулиар тодорхой болгоод өгчихвөл маш сайн байна гээд танайхан яриад байсан шүү дээ. Тэгээд тэрийг чинь бид тодорхой болгоод өгье л гэж байна шүү дээ. Тэгээд одоо юу болоод ингээд анхны хэлэлцүүлэг дээр орж ирчихээд юм үймүүлээд байгаа юм бэ. Наад дэгээрээ хурлаа явуулъя л даа. Дарга аа. Ингэж болохгүй шүү дээ. 


Ж.Ганбаатар: Хурал дэгээрээ явж байгаа. Энэ чинь НӨАТ-аас чөлөөлөх гэж байгаа асуудал шүү дээ. 


Тийм учраас Та бүхэн мэдэж байгаа шүү дээ. Энэ чинь хөрөнгө мөнгөтэй холбоотой асуудал, татвартай холбоотой асуудал. Тийм учраас Сангийн яам, Татварын ерөнхий газар өөрсдийнхөө байр суурийг илэрхийлэх нь зөв. 

Би тэр Д.Мөнхтуулын гаргаад өгсөн байгаа бичгийг харсан. Өмнөх хурал дээр хэлж байсан юунуудаа үзүүлж байна лээ. Өчигдөр. Зарим зүйлүүд дээр нь яг л адилхан санал хэлсэн л юм билээ л дээ. 

Тэгэхээр саналаа хураагаад л шийдчихье. Саналаа л хураая. Татварын ерөнхий газрын саналаар явахгүй шүү дээ. Д.Тогтохсүрэн дарга аа. Та бүхэн саналаа өгөөд л. Тэгээд саналаа хураая. 

М.Оюунчимэг гишүүн саяны асуудалтай холбоотойгоор асуулт. Үг хэлье. Энэ чинь үг л байгаа биз дээ. Тийм ээ. 

М.Оюунчимэг: Энэ угаасаа НӨАТ-ын буцаан олголттой холбоотой өнөөдөр нийгэм ч гэсэн, иргэдийн зүгээс шүүмжлэл нэлээд гараад байгаа үед одоо дахиад НӨАТ-ын буцаан олголт авдаг компаниудад ийм хуулийн цоорхой ашиглах бололцоо олгох вий дээ. Энэ бол үнэхээр шүү. 

Тийм учраас. Тийм. Уншиж байна л даа. 14.1.4-ийг. Энэ дээр бас нэг зүйлийг нь тодорхой хэн хариулах хэрэгтэй байна л даа. 

“Зуучлан борлуулсан” бол “дамжуулан борлуулсанд” тооцохгүй гээд. Энэ чинь ченжээр дамжаад л “зуучлах”, “дамжуулан борлуулах” хоёр дээр жишээлбэл томьёоллыг нь яаж гаргаж байгаа юм. Энэ өөрөө аягүй чухал шүү дээ. Тэгэхгүй бол хэн нэгэн “дамжуулан борлуулсан” хэрнээ үгүй ээ би “зуучлан борлуулсан” гээд нөгөө л энэ чинь ямар ч байсан ченжээр, аль нэг юмаар дамжуулах утга агуулгын хувьд томьёоллоо л өөр болгохгүй бол яаж ч тайлбарлаж болно шүү дээ. Хуулийг өөрийн өнгө өнцгөөр тайлбарладаг явдал ёстой газар сайгүй байгаа шүү дээ. 
Тэгэхээр энэ өөрөө төсөв мөнгөтэй. Бид Үндсэн хуульд нэмэлт, өөрчлөлт оруулахдаа бас өмнөх заалт дээр төсөв мөнгөтэй холбоотой юм нь дээр Засгийн газрын байр суурь дээр анхаарч ажиллана гээд оруулсан хэрнээ одоо ингээд орж ирэх магадлал байна уу, үгүй юу л гэж асууж байгаа шүү. Тэр дээр нэг тодорхой тайлбар өг дөө. Яагаад гэвэл энэ өөрөө “зуучлах”, “дамжуулан борлуулах” хоёр ер нь утга нэгтэй шүү дээ. 

Ж.Ганбаатар: Манай Байнгын хороо ийм соёлтой шүү дээ. Зарчмаа ярьдаг байхгүй юу. Дандаа. Хүн бие бие рүүгээ янз янзын үгээр дайрдаггүй. Бусад Байнгын хороо бас анхаарах хэрэгтэй юм шиг байгаа юм. 
3 номер уу, 4 үү..? 3 номерын микрофон гишүүний асуултад хариулъя. 

Я.Эрдэнэсайхан: Ж.Ганбаатар гишүүний асуултад хариулъя. Жижиг, дунд үйлдвэрийн газрын дарга Я.Эрдэнэсайхан. 

Хэд хэдэн юу байгаа. Хоршоод төлж байгаа НӨАТ бол 2020 онд 127 сая төгрөг л байгаа. Тэгэхээр энэ бол татварт тийм айхтар дарамт үүсгэхгүй гэж харж байгаа. 
Хоёрт нь, “зуучлан борлуулсан”, “дамжуулан борлуулсан” гэдгийн ялгаа нь “зуучлан борлуулсан” гэдэг бол тухайн түүхий эдийг аваад шууд үйлдвэрлэгчид юм уу, хөдөө аж ахуйн биржид өгөөд дундаас нь ямар нэгэн байдлаар ашиг олохгүйгээр хоршооныхоо бүтээгдэхүүнийг хамтарч тэр хэрэгцээг нь хандаад зуучилж өгч байгаа юм. “Дамжуулан борлуулна” гэдэг бол тэр хоршооныхоо гишүүдийн бүтээгдэхүүнийг худалдаж аваад тэгээд тодорхой хэмжээний мөнгө нэмээд зараад дундаас нь ашиг олж байгаа ийм ялгаатай байгаа юм. Зуучлах, дамжуулах хоёрын ялгаа нь. 

Тэгээд хоршооны хувьд яах вэ гэхээр хоршоо нь гишүүдийнхээ түүхий эдэд ерөөсөө боловсруулалт хийхгүй. Нэмүү өртөг ердөө шингээхгүйгээр бүтээгдэхүүнийг нь шууд үйлдвэрлэлд нийлүүлж байгаа. Тийм учраас нөгөө нэмэгдсэн өртгийн албан татвар буюу ямар ч нэмүү өртөг шингэхгүй байгаа гэж ингэж харж байгаа. 
Харин дэлгүүр гэдэг юм уу, худалдаа хийх, эсвэл хоршооны гишүүдийнхээ бараа, бүтээгдэхүүнийг аваад ахан шатны боловсруулалт хийгээд ингээд явах юм бол тэндээсээ НӨАТ-ынхаа хуулиар НӨАТ-аа төлж байгаа. Энэ маань хоёр ялгаатай. Энэ ерөөсөө хоршоо НӨАТ төлөхгүй болж байгаа хэлбэр биш. 

Ямар тохиолдолд нь НӨАТ төлөхгүй байгаа юм бэ гэхээр зөвхөн аваад л зуучлаад буюу шууд ингээд өгч байгааг нь хэлж байгаа. Тэр дунд нь дамжуулаад, худалдаж аваад, эсвэл дэлгүүрээрээ дамжуулаад борлуулалт хийж байгаа энэ хэсэг дээр НӨАТ төлдөгөөрөө яг ХХК-тай адилхан төлөөд явж байгаа. 

Тийм учраас энэ маань ХХК-нууд хэлбэрээ өөрчлөөд хоршоо болох ийм асуудал энэ дээр гарахгүй гэж ингэж ажлын хэсэг үзсэн байгаа. 

Ж.Ганбаатар: Бүх хүмүүсээр саналыг нь хэлүүллээ, яриуллаа. Одоо санал хураалт явуулъя. Одоо болсон. Хэлэх тусам хүмүүс эргэлзэх нь их болох байлгүй. Санал хураалт явуулъя. Санал хураалт. 

Гишүүд анхааралтай байхыг хүсье. Санал хураалт. 

53.3 хувийн саналаар санал дэмжигдлээ. 

2.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 2 дугаар зүйлийг хасах. 

Санал гаргасан Ажлын хэсэг. 

73.3 хувийн саналаар санал дэмжигдлээ. 

3.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн 3 дугаар зүйлийг доор дурдсанаар өөрчлөн найруулах:
“2 дугаар зүйл. Энэ хуулийг Хоршооны тухай хууль /Шинэчилсэн найруулга/ хүчин төгөлдөр болсон өдрөөс эхлэн дагаж мөрдөнө.” 

Энэ чинь хугацаа зааж өг гэж. Дагаж байгаа хууль асуудалгүй юу. Санал хураалт явуулъя. Санал гаргасан Ажлын хэсэг. 

60.0 хувийн саналаар санал дэмжигдлээ. 

           4.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн гарчгийн “, өөрчлөлт” гэснийг хасах.


Санал гаргасан Ажлын хэсэг. Санал хураалт.


66.7 хувийн саналаар дэмжигдлээ. 


Хоршооны тухай хууль хүчингүй болсонд тооцох тухай хуулийн төслийн 

1 дүгээр зүйлийн “2008” гэснийг “1998” гэж өөрчлөх. 


Санал гаргасан Ажлын хэсэг. Санал хураалт.


73.3 хувийн саналаар санал хураалт дэмжигдлээ.


Иргэний хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах. 
Санал гаргасан Ажлын хэсэг. Санал хураалт.

Санал 66.7 хувиар дэмжигдлээ. 
7.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах. 
Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 
8.Үнэт цаасны зах зээлийн тухай хуульд нэмэлт оруулах тухай хуулийн төслийг хууль санаачлагчид нь буцаах. 

Санал гаргасан Ажлын хэсэг. Санал хураалт.

73.3 хувийн саналаар санал дэмжигдлээ. 

9.Даатгалын тухай хуульд нэмэлт оруулах тухай хуулийн төслийг хууль санаачлагчид нь буцаах. 

Санал гаргасан Ажлын хэсэг. Санал хураалт.

Санал 86.7 хувиар дэмжигдлээ. 

10.Аудитын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах. 

Санал гаргасан Ажлын хэсэг. Санал хураалт.

Зарчмын зөрүүтэй саналаар санал хурааж дууслаа.

Одоо тогтоолын төсөлтэй холбоотой санал хураалт явуулъя. 

Хууль батлагдсантай холбогдуулан авах арга хэмжээний тухай. Монгол Улсын Их Хурлын тухай хуулийн 5 дугаар зүйлийн 5.1 дэх хэсэг Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.5 дахь хэсгийг үндэслэн Монгол Улсын Их Хурлаас ТОГТООХ нь:

Хоршооны тухай хууль /Шинэчилсэн найруулга/-ыг баталсантай холбогдуулан дараах арга хэмжээ авч хэрэгжүүлэхийг Монгол Улсын Засгийн газар /Л.Оюун-Эрдэнэ/-т даалгасугай. 

1.Сум хөгжүүлэх санг хоршоог дэмжих чиглэлээр санхүүжүүлэлтийн эх үүсвэрийг нэмэгдүүлэх талаар холбогдох журмыг 2021 оны 4 дүгээр улиралд багтааж батлах. 
2.Хоршооны шинэчилсэн бүртгэлийн Хоршооны тухай хууль /Шинэчилсэн найруулга/ хүчин төгөлдөр болсноос хойш нэг жилийн дотор багтаан зохион байгуулах. 

3.Хуульд заасан хоршооны нягтлан бодох бүртгэлийн онцлогийг тусгасан журмыг боловсруулж батлах, сурталчлах, зохион байгуулах. 

4.Хоршооны татварын орчин, хууль эрх зүйн зохицуулалтын талаарх хөдөө орон нутаг дахь хоршоодод танилцуулах ажлыг зохион байгуулах. 

5.Зөрчлийн тухай хуульд нэмэлт, өөрчлөлт оруулах саналыг боловсруулж шийдвэрлэх. 

6.Хоршооны салбарын 100 жилийн ойн арга хэмжээг зохион байгуулах. 

Энэ тогтоолын хэрэгжилтэд хяналт тавьж ажиллахыг Эдийн засгийн байнгын хорооны дарга Ж.Ганбаатарт даалгасугай. 
Үүнийгээ хууль батлагдсаны дараа нь хэлэлцье. 

Байнгын хорооны санал, дүгнэлтийг хэн унших юм? С.Чинзориг гишүүн. Ажлын хэсгийн ахлагч С.Чинзориг гишүүн чуулган дээр танилцуулъя. 

Өнөөдрийн Байнгын хорооны хуралдаан өндөрлөлөө. Гишүүддээ баярлалаа. Ажлын хэсэгт баярлалаа. 

Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ 
ШИНЖЭЭЧ 

